
Cjuandajyihi Xi Catsihindu
San Lucas Tséhé Jesucristu

1 Jemu cjin xuta xi ha catsihindu me cjua xi
chja tséhé yéjé xcusun xi sehe casahmi Nina
ngajili naja ngayaan xuta ngasunhndé. 2 Meje
tsihindu me cjua vehé sacuatjin camahani casua
camachaya naja me Xi cavééndaja cojo tuxcun

hisca ntsacu cavetsihin sehe cafahaxa me xi tsin-
guitsojo me qua jan. 3Hisca hatséé ne, ngahan ne,

hacuaha ha jemu ndaja cavinenguésé yéjé ni ha-
cutjin cama. Véhé xi Xi ma na ne, hacuaha ndatjin
xi tsihindu chichihin nuju cjua tséhé yéjé hacutjin
camd, ngayun tatd Tedfilo, 4 cojo sa xi sactndaja
nuju cjuaquixi tséhé cjua xi ha camachaya nuju
jan.

Cafehe cjua xi tsin Juan Vitenda ré Xuta

5 Nixtin hya xi Herodes cavitexa me yéjé ni xuta
tjé ré Israel ne, cavéjiia xu ngu nahmi xi hmi ré
Zacarias, me xi ma ladu ré Abias. Hane chjuun
ré Zacarias ne, Elisabet hmi ré me, hacuaha tjé ré
Aar6on xu ma me. 6 Hane Zacarias cojo Elisabet
ne, tyjahi cjuatacun ré me xcun Nina ta, tséhé
Xi tsajin xu jyé ré me xi tisahmichihin me yéjé
ni sacuatjin cavitexa Nina. 7 Hane tsajin ré me
quihndi ta, tséhé xi Elisabet ne, hatuxa maji xu
sacu ré me quihndi, hacuaha catsijo ni me ne, ha
jemu changa xu me.

8 Hya xi camad ne, cavechu nixtin xi casaté ré
Zacarias cojo yéjé sa nahmi xi ma ladu ré Abias

Xi sahmi xu me x4 xcun Nina xi ma me nahmi.
9 Hane sacuaha xcusun ré nahmi ne, catsintsavé

Xu me ngu suerte cojo sa Xi cuma tsejen ne,
jaré xu me xi saté ré xi cuisehen ndava Nina,
cuaca tyjungunsa. Hya Xi camad ne, casaté xu ré
Zacarias. 10 Hane yéjé xutacjin jan ne, caviyuju
xu me candatsen sahmi me oracion ré me, hora
Xi tivaca Xu Zacarias tyjungunsa cahntsua ndava
Nina. 11 Hane hora xi tivaca me tyjungunsa
jan ne, camatsejen xu ngu angel secun taha ladu
quixi tséhé ngasunscun hiscan xi ti tyjungunsa.
12Hane xi cavéé Zacarias angel jan ne, jemu quijir-
cun ré me hacuaha jemu catsacjun xu me cama.
13 Ngajan xi angel jan ne, cuitjin xu cachja cojo ré
me:

—Xicarcuiin ngaye Zacarias ta, cjua xi cach-
jahye ne, cahndé Nina. VE€hé xi na Elisabet chjuun
riji ne, sacu ré na ngu quihndi, hane quihndi véhé
ne, Juan tehe fiihi ré. 14 Hane jemu cjue ri cjuasua
hacuaha jemu ndaja cuma ri, hacuaha jemu cjin
Xuta xi jercu tjin ré me cjuasua xi catsin quih-
ndi véheé ta, 15 tséhé xi jemu jyé hnga cuma cojo
cjuatacun ré ngajan xcun Nina. Hacuaha cuiin

camahani xan hacuaha cuiin camahani nanda
machihi. Hacuaha hisca hya xi caseya quihndi

vé cahntsua naa ré ne, Hasen ré Nina quitsé ré
xahasen ré. 16 Hacuaha quihndi véhé sahmi xi
jemu cjin xuta tjé ré Israel cuya nga me ndiya
ré Nina ré me. 17 Quihndi vé ne, véhé cuinduva
titjun, sehe cuinduva Nina. Hane sacuatjin jyé
hnga profeta Elias cojo cjuatacun ré me hatséé
nixtin ne, hacuanitjin ni jyé hnga cuma quihndi
véhé cojo cjuatacun ré, cojo sa xi quihndi véheé

ne, sahmi xi cuya cuma ndaja cacun nga yéjé ni
nahmi ré nixti cojo nixti ré me, hacuaha sahmi
Xi yéjé xuta xi vihndiin me tséhé Nina ne, cuma
tangun cjuatacun ré me cojo cjuatacun ré xuta xi
tyjahi cjuatacun ré me. Hane cuatjin chuva véhé
ne, cuéhéchjine quihndi véhé xuta xi cuihndé me
tséhé Nina. —Cuahaxutjin cachja angel.

18 Sehe ngajan xi Zacarias ne, cuitjin xu cavinen-
guise me angel:

—¢Hacutjin sacu na cjuaquixi xi cuatjin jain
cuma ni? ta ngahan ne, ha jemu changa ngahan,
hacuanitjin ni chjuun naha ta jemu changa na.
—~Cuahaxutjin cachja me.

19 Sehe ngajan xi &ngel jan ne, cuihixutjin
cafayangui nga:

—Ngahan xi Gabriel ngahan; ngahan xi tejfia
ngajan xcun Nina. Hacuaha ngahan xi catsin-
gatju na Nina xi cuisiajme cojo ri hacuaha sua
cumachaya ri cjuandajyihi véhé. 20 Chutsijin ni,
quihndé ta camacjaain ri tséhé cjua xi cachja cojo
ri ne, cumaji cuinoje, tséhé xi cuma lihmi ngaye
hisca hya xi cuetjucaa cjua xi cachja cojo ri. Cjua
véhé ne, hatuxa cuetjucaa hya xi cuechu nixtin ré.
—~Cuahaxutjin cafayangui angel.

21Jinguyéjé ré ne, xutacjin jan ne, jercu siuya
XU me Zacarias, hisca fircun ré me tséhé xi cu-
atjin jercu vindeya ré Zacarias xi cavisehen xu me
ndava Nina. 22 Hane hya xi cavetju me ne, maji xu
chja me cojo xuta. Hane xuta jan ne, cavacun ré
me ta Zacarias ne, tjin mé xi cavéé me. Hacuaha
tu tisahmitsja ni me ta, tséhé xilihmi cuaha xu me.
23 Hya xi cavatju nixtin xi saté ré me xi sahmi me

Xa xi ma me nahmi ne, cavuya cafe xu me ndava
me.

24 Hya xi camd ne, xi cavatju sa nixtin ne,
casacuxureé chjuunré me quihndi, hane cahntsua
hfiu sa xi jiya quihndi ré Elisabet jan ne, cuatjin
caseyahma xu me ndava me. Hane cuitjin xu
cachja suvd me: 25 “Cuitjin casahmi Nina cojo na
ngu cjuandaja, quihndé xi camayuma ré me nga-
han hane cafahaxin me cjuasava xi ma na ngajfii
ré xuta tséhé xi sacuiin na quihndi.” Cuahaxutjin
cachja me.

Cafehe cjua xi tsin Jesucristu

26 Xi ma jyun s xi jiya xu quihndi ré Elisabet
ne, catsingatju Nina dngel xi hmi ré Gabriel ngu
nandya xi hmi ré Nasaret, tséhé distritu Galilea,
27ndava ngu chjuun xungun xi hmi xu ré Maria.
Hane Maria jan ne, tacunvasen cjuavixan ré me
cojo ngu xihin xi hmi ré José, ngu me xi tjé ré
David, ngu xutachanga xi camatitjun xu tséhé
xuta tjé ré Israel. 28 Hane xi cavisehen dngel ndava
Maria jan ne, sehe cachja xu cuitjin:

—Cuhndari, tsan. Nina ne, catsinchacun me
ngaye, hacuaha tacun me cojo ri. Ngajiii ré yéjé
niyachjin ne, ngaye xi jercu catsinchacun ri Nina.
—Cuatjin xu cachja angel.

29 Xi cahndé xu Maria cjua xi cachja dngel jan
ne, catsacjun me cama, sehe catsingataha cacun
Xu me mé xcusun nina xi casua angel me. 30 Sehe
ngajan xi angel ne, cuitjin xu cachja cojo ré me:

—Xicarcuiin Maria ta Nina ne, jemu tjin ré me
cjuandaja cojo ri. 3! Quihndé ne, sacu ri ngu
quihndi, hane hacuaha cuechu nixtin xi tsin ri



San Lucas 1:32 \' San Lucas 1:40

quihndi véhé. Quihndi véhé ne, tehe fiihi ré Jesus.
32Hacuahajemu jyé hnga cuma cojo cjuatacun ré,
hacuaha Quihndi ré Nina xi Matitjun cjuahaiiihi.
Hacuaha Nina sahmi me xi cuitexa quihndi véhé
sacuatjin cavitexa xutachanga ré, me xi hmi ré
David. 33 Hane véhé cuitexa ré xuta tjé ré Israel,
hane gubiernu ré ne, tsajin nu tsajin nixtin cuijne-
taha. —Cuatjin xu cachja angel.

34 Sehe ngajan xi Maria ne, cavinenguise xu me
angel cuitjin:

—¢Hacutjin cuma xcusun vi? ta ngahan ne, cjéé
sacu xihin naha. —Cuatjin xu cachja me.

35Hane xi cafayangui dngel ne, cuitjin xu cachja:

—Hasen ré Nina xi Matitjun ne, cuinduva
cuaxté ri sacuaha ngu tjahnguen. Véhé xi qui-
hndi xi tsin ri ne, hatuxa tyjahi cojo cjuatacun
ré, hacuaha Quihndi ré Nina Jain. 36 Hacuaha
na Elisabet xinguin ne, handasa ha jemu changa
na ne, hacuaha casacu ré na ngu quihndi. Ha
quihndé jyun sa yaha na quihndi, na xi chja cjua
xi hatuxa maji sacu ré quihndi. 37 Cuatjin cama ta,
Xi cuma ré Nina ne, tsajin camahani mé xi cumaji
cuma. —Cuatjin xu cachja angel.

38 Ngajan xi Maria ne, cuitjin xu cafayangui me:

—Ngahan ne, sacuaha ngu hndixahan ré Nina
ngahan. Catisahmi Nina cojo na sacuatjin cjua xi
canujun. —Cuatjin xu cachja me.

Ngaxtun véhé ne, sehe cafe dngel.

Cavusehenya Maria Elisabet
39 Nixtin hya ne, cavetju xu Maria, ngu quixi ni
quiji me ngu nandya ngajan nangui ndetjun tséhé
distritu Judea. 40 Hane xi cafehe me ngajan ne,

cavisehen xu me ndava Zacarias, sehe cachja me

nina cojo Elisabet. 41 Hane xi cahndé xu Elisabet

xi cachja Maria nina ne, cafiniya xu quihndixijiya

cahntsua Elisabet. Ngajan xi Elisabet ne, catsé ré

xahasen ré me cojo Hasen ré Nina. 42 Hane sehe
jercu hiiu xu cachja me cjua vihi cojo Maria:
—Ngajiii ré yéjé ni yachjin ne, ngaye xi jercu
catsinchacun ri Nina, hacuaha catsinchacun me
quihndi xi tsin ri. 43 iMé mad ngahan xi tu ngaye

Xi naa ré nai naha ngaye, ndove tichusihinye na!

44 Xi tu cahndé xi canoje nina cojo nd ne, hora

véhé cafiniya quihndi xi jiya cahntsud xi ndama

ré. 45 Jemu ndaja tsiji Xi macjain ri xi yéjé ni cjua

xi cachja Nina cojo ri ne, cuetjucaa jain. —Cuatjin

xu cachja Elisabet.

46 Sehe ngajan xi Maria ne, cuitjin xu cachja me:

Ngahan ne, jercu sahme jyé sahme hnga Nina;

47 hacuaha jercu ndama na tséhé Nina, me xi
vaxétje na.

48 Casahmicuenda Nina ngahan, ngahan xi
gacuaha ngu hndixahan ré me ngahan

a,

quihndé cojo nixtin xi cjui sa ne, cuichja yéjé xuta
Xi siu cojo xuta xi sehe tsin sa xi jemu ndaja
tsahan;

49 tséhé xi Nina xi jemu jyé hnga me cojo ngahfiu
ré me ne, jemu vengui chji ré xcusun xi
casahmi me cojo na.

iJemu tyjahi me cojo cjuatacun ré me!

50Nina ne, hatuxa jemu tjin ré me cjuayumatacun
cojo yéjé xuta xi faharcun ré me

ha tucutjin cjin xuta tisetsin me jima ngundiya
jima ngundiya.

51 Nina ne, sahmi me hacutjin xi meje sahmi me
cojo ngahfiu jyé xi tjin ré me:

tsinguitsojo me yéjé xuta Xi jemu tjin ré cjuaxta
cahntsua xahasen ré;

52tsinguijne me xuta Xi matitjun tséhé xcun xa ré,

hacuaha sahmi yehe sahmi hnga me xuta yuma.

53Xuta xi machaja ré me ne, jemu yehe cjuandaja
sua Nina me,

peru xuta nchina ne, suva tsja tiya me tsicuya
Nina me cjue me.

>4 Nina ne, cuisecoo naja me ngayejen ni xuta tjé
ré Israel, ngayaan xi tséhé me ngayaan,

hacuaha tsinguitsjen me Xi cumayuma ré me
ngayaan.

55 Xi cuatjin ne, cuetjucaa jain sacuatjin xi ha
cachja me cojo xutachanga naja Abraham,
C0jo yéjé sa tjé ré me.

Cuatjin xu cachja Maria.

56 Hya xi cama ne, Maria jan ne, cavéjiia xu
me jyan sa ndava Elisabet, sehe cavuya cafe me
nangui ré me hiscan tjin ndava me.

Hacutjin cama hya xi catsin Juan Vitenda ré

Xuta
57Quihndé ne, cavechu nixtin xi tsin ré Elisabet

quihndi, hane catsin ré me ngu quihndi xihin.
58 Xi camachaya ré yéjé xuta xi siu tahndee ndava
me cojo yéjé xicjin Elisabet xi jercu camayuma ré
Nina Elisabet ne, jercu ndaja cama ré me xingu
xingu me cojo Elisabet. 39 Hya xi camd xu ne, xi
cavetjucaa quihndi jan jyin nixtin ne, cafehe nga
me Xi siu tahndee ndava me jan cojo xicjin Elis-
abet xi cuma suhi tséhé xi xti chuxin ré quihndi.
Hane meje suafithi me quihndi jan Zacarias, tséhé

xi cuatjin hmi ré nahmi ré. 60 Ngajan xi cachja xu
naa ré quihndi jan cuitjin:

—Hajin ta quihndi vi ne, Juan cjuahafiihi. —Cu-
atjin xu cachja me.

61 Hane xuta jan ne, cuitjin xu cachja me:

—Peru ngayun ne, tsajin hisca ngu xingun xi
cuatjin hmiré. —Cuatjin xu cachja xuta jan.

62 Ngajan xi xuta xi cuacun jan ne, tu casahmi
tsjda xu ni me cojo nahmi ré quihndi xi cavinen-
guise me hacutjin meje ré nahmi ré quihndi xi
cjuahafiihi quihndi jan. 63 Ngajan xi Zacarias ne,
cafehya xu me ngu pizarra, sehe ngajan catsi-
hindu me cjua vihi: “Juan cjuahafiihi.” Cuatjin
xu catsihindu me. Hya xi camd ne, yé&jé ni me
ne, jemu quijircun xu ré me. 64 Hane hora véhé
ni ne, cama xu cachja Zacarias, hane jemu ndaja
cavaxéndaja me Nina. 65 Ngajan xi xuta xi siu
tahndee ndava me jan ne, jemu catsacjun xu me
cama, hane jingujyé ni ladu nangui ndetjun tséhé
distritu Judea hiscan xi siu Xuta ne, jercu cavisia-
jmi xu me tséhé cjuacjintacun véhé. 66 Hane yéjé
xuta xXi camachaya ré cjuacjintacun véheé ne, jercu
cjin catsingataha cacun me, hisca cachja xu me
cuitjin:

—iCuechu nixtin xi quihndi vi ne, cuma ngu
xihin xi jyé hnga cojo cjuatacun ré!

Cuatjin xu cachja xuta xi cuacun jan ta, tséhé xi
quihndi véhé ne, Nina yahangui jain me.

Cjuaré Nina xi cachja Zacarias
67 Zacarias, nahmi ré quihndi jan ne, fia catsé ré
me cojo Hasen ré Nina, hane cachja xu me cuitjin
cjua xi cafahatsja me tséhé Nina:

68 ;Tjemu ndaja Nina naja ngayaan xuta tjé ré Is-
rael!

tséhé xi cuinduva me cjuahanaja me xi cumayaan
Xuta ré me.

69Nina sahmi me xi ngajfii ré tjé ré David, ngu xuta
ré Nina ne, cuetjujiii ngu xihin xi cuaxétje
naja,

70 sacuatjin xi ha cachja profeta xi cavejfia me
tséhé Nina,

hya xi cachja me cojo xutachanga naja cjua ré
Nina hatséé nixtin.

71 Hacuaha cachja Nina xi cuaxétje naja me tséhé
condra naja,

hacuaha cuaxétje naja me tséhé yé;jé xuta xi choho
VEeeé naja,

72 hacuaha cumayuma ré me tséhé xutachanga
naja

hacuaha tsinguitsjen me compromisu ximincha-
cun xi casahmi me cojo xutachanga naja.

73 Nina ne, cachja me: “Ngahan suva hvé”, hya
Xi casahmi me compromisu jan cojo Xu-
tachanga naja Abraham.

74Hya xi casahmi me compromisu véhé ne, cachja
me Xi cuéhéndaya naja me tséhé condra
naja,

Cojo sa xi ngayaan ne, hacuiin cojo chircun chja-
hanrcun me ta

75 chjahanrcun me cojo ngu cjuatacun tyjahi, xi
tsajin jyé naja xcun me

hacutjin nixtin xi nechan xcun cjuahfiu naja.

76 Ngaye tsan ne, hacuaha cuma ngaye ngu profeta
tséhé Nina xi Matitjun ta,

tséhé xi ngaye cuihintitjin, choxehe ndiya tséhé
Nina,

77 hacuaha tehe cumachaya ré xuta ré Nina xi
cuaxétje Nina me,

cuma cuinujan ne, tsinchataha me tséhé jyé ré

78 ngatsé ré ta tséhé xi Nina ne, jemu tjin ré me
cjuayumatacun cojo naja.

Hacuaha ngatsé ré cjuayumatacun véhé ne, Nina
tsingatju me tséhé ngahnga ngu xi sacuaha
tsuhi,

79 cojo sa xisua hasen ré ngajiii naja xinechan cojo
ngu cjuacjintacun jyé xi hisca sacuinyiin
naja hacutjin naxentjeen yojo naja,

ngayaan Xi tjemu tsavi nechantahan tséhé
cjuaveya,

hacuaha cojo sa xi cjuecojo naja

ndiya tséhé cjuajeya.

Cuatjin cachja xu Zacarias.

80 Hya xi camd ne, quihndi jan ne, camajyé,
hacuaha cavejfiahfiu Xu cjuatacun ré. Hane Xi
cama ngu xihin jyé ne, quiji cavéjiiaxu ngajan ngu
Xin camahani tséhé nandya, hisca hya xi cavechu
nixtin xi cavetsihin cachja cjua ré Nina cojo xuta
tjé ré Israel.

2

Hacutjin cama hya xi catsin Jesucristu
1 Cuitjin xu camd nga ngunixtin hya xi Herodes
vitexa me xuta tjé ré Israel. Me xi matitjun cama-
hani xi hmi ré César Augusto ne, cavitexa xu me
Xi yéjé ni xuta xi siu ngahma gubiernu ré me ne,
cjue me cuiyujutahaxujun me xi cuechjitje me.
2 Hacuaha hya xi cuatjin tjuntjun caviyujutaha

xujun xuta ne, hya vitexa xuta Cirene ngajan
distritu Siria. 3 Ngajan xi y&jé ni xuta ne, quiji xu
me caviyujutaha xujun me, jima ngu me hiscan
nangui ré xutachanga ré me.

4 Cuatjin cama xi José ne, cavetju xu me tséhé
nandya Nasaret, distritu Galilea, quiji me distritu
Judea, nangui ré xutachanga ré me David, hiscan
Xihmiré Belén, tséhé xi José ne, tjé ré David xu ma
me. 5 Quiji casetahaxu]un tangun me c0]o Maria,
me xi tacunvasen cjuavixan ré me cojo. Hane
Maria ne, jiya xu quihndi ré me hya xi quiji me.
6 Hya xi cama ne, jinguyéjé ré xi siutaha xu me
ngajan ne, cavechu nixtin xi tsin xu quihndiré me,
7hane catsin ré me ngu quihndi xihin, xi quihndi
tjun ré me. Hane xi cavatju catsin quihndi jan ne,
sehe cafaha me cavaxté me ngu tsjian, sehe cafafia
xu me quihndi jan cahntsua hiscan jineya chu ta,
tséhé xi casacuiin xu cahndé cahntsua ndihya xi
cuiyuju me, tséhé xi jemu quitsé camahani xuta.

Cachja dngel cojo cha xi sahmi cuidadu ré chu

8 Ha taha ladu véhé ni ne, siutahd ngujo cha
nguixun ngajan nguijiia, Xi sahmi cuidadu xu cha
chu tsangaré cha. 9Hya xi camd ne, ha tu fiahfiu ca-
matsejen xu ngu angel tséhé Nina hiscan xi siutaha
cha, hane hora véhé ni ne, hasen ndajyihi ré Nina
ne, jercu casahmi hasen xu ré jingujyé ni hiscan
xisiutaha cha, hane jemu catsacjun camahanicha
cama. 19Ngajan xi cachja xu dngel cojo cha cuitjin:

—Xicarcuun ta, nguehe nduva tisua cumachaya
nuju ngu cjuandajyihi xi hisca yéjé xuta tjé ré
Israel jercu ndaja cuma ré me 11 ta nguehe Belén,
nangui ré xutachanga nuju David ne, quihndé



San Lucas 2:12 xii San Lucas 2:19

catsin ngu quihndi xi cuaxétje nuju, quihndi xi
Nina catsingatju ré xi cumatitjun tsujun. 12Hane
cuitjin sacu nuju cjuaquixi tséhé cjua xi cachja
cojo nuju vé: xi cjuhun jan ne, cuechun hiscan
Xi chun ngu quihndi tixté ré tsjian, jifia cahntsua
hiscan jineya chu. —Cuatjin xu cachja angel.

13 Hane ha tu fiahfiu camatsejen sa jercu cjin
camahani angel xi nduva xu ngahnga, cafehe his-
can xi secun angel xi cafehe titjun, tivaxéndaja ré
Nina cojo cjua vihi:

14 jJemu jyé hnga Nina cojo Hasen ré me ngajan
ngahnga!

jHane nguehe nangui ne, cuisehen cjuajeya ré
Nina cahntsua xahasen ré xuta xi chuya ré
Nina tséheé!

Cuatjin xu cachja angel cjin jan.

15 Hya xi camd ne, hya xi cavuya quiji nga angel
jan ngahnga ne, cha xi sahmi cuidadu chu tsanga
ré jan ne, cuitjin cachja cha cojo xicjin cha:

—iCjuanguen ni!  Cjuanguen hisca nandya,
cuanguen chutsejen xcusun xi cama vi, sacuatjin
casua Nina camachaya naja. —Cuatjin xu cachja
cha cojo xicjin cha.

16 Hya xi camad ne, ngusun xu ni cafe cha, hane
xi cafehe cha nandya ne, casacuse ré cha hiscan
tacun Maria cojo ]ose cojo quihndi jan, jifia cah-
ntsua hiscan jineya chu. 17 Hya xi cavéé xu cha
quihndi jan ne, sehe cavetsihin casuacuenda cha
yéjé cjua xi cachja angel cojo ré cha tséhé quihndi
véhé. 18 Hane xi cahndé xuta cjua xi cachja cha
Xi cuacun jan cojo ré me ne, jemu quijircun xu ré
me. 19 Peru Maria ne, cavetjo cavetjo ni me yéjé
ni cjua véhé cahntsua xahasen ré me, hacuaha

jercu cjin xu catsingataha cacun me. 20 Hane xi
cavuya quiji nga cha xi sahmi cuidadu chu ré
jan ngajan nguijfia ne, taha tisahmi jyé tisahmi
hnga xu cha Nina hacuaha taha tivaxéndaja cha
me tséhé yéjé cjua xi cahndé cha cojo xcusun xi
cavéeé cha, sacuatjin cachja angel cojo ré cha.

Quiji caningacun ré Jesucristu cojo Nina ngajan
Jerusalén

21Xi cavechu xu jyin nixtin quihndine, hacuaha
hatuxa hya cavechu nixtin xi xti chuxin ré, hane
cuatjin cama cojo quihndi. Hacuaha Jesus cafa-
hafithi Xxu quihndi, fithi xi ha cachja angel hisca
chaja sa xi seyahma quihndi cahntsua naa ré.

22-24 Hya xi camad ne, xi cavechu xu nixtin xi cjue
naareé quihndi yungun xi matitjun cojo quihndi xi
cuma tyjahi me xcun Nina tutjin chja ley ré Moisés
ne, quiji José cojo Maria Jerusalén, quiji cani me
ngu cjuatjo ta, tséhé xi chja ley ré Nina ta meje ré
Xicjuejo chu tucjin, 0 sd xijo chu paloma chihndé.
Hacuaha quijicojo xu me quihndi jan Jerusalén
Xi tsingacun me quihndi jan cojo Nina. Quitaha
xujun xcun ley ré Nina xi yéjé ni quihndi tjun xi
xihin ne, hatuxa tséhé Nina cuma.

25 Cavéjfia xu ngu xihin xi hmi ré Simedén nga-
jan Jerusalén. Xihin véhé ne, tyjahi xu me cojo
cjuatacun ré me ngajan xcun Nina, hacuaha jemu
faharcun me Nina. Hacuaha jemu meje xu ré me
Xi cjuehe xuta xi yaha cjuetacun jan xi cuma ré
xuta tjé ré Israel. Hacuaha Hasen ré Nina ne,
jiya cahntsua xahasen ré Simeon. 26 Hane Hasen
ré Nina jan ne, casua xu camachaya ré me xi
jinguyéjé ré xi cjéé scuéé me xuta xi tsingatju Nina

jan ne, hatuxa cueyaain xu me. 27 Hane quiji me

yungun Xi matitjun, tséhé xi cuatjin cachja Hasen

ré Nina cojo reé me. Hacuaha xutacha ré quihndi
xihmire Jesus jan ne, quijicojo xu me quihndijan
yungun vehé, xi sahmichihin me sacuaha xcusun

Xi vitexa ley ré Moisés hacutjin cuatju quihndi

cuma. 28 Hya xi cama ne, cafaha xu Simeo6n qui-

hndi jan cavataha me, sehe hacuaha cavaxéndaja
me Nina cojo cjua vihi:

29 Ngayun Nina naha, ngayun ne, ha cuma tuhun
cahndé xi ngahan hndixahan nuju ne,
cueya cojo cjuandaja cojo cjuajeya

sacuatjin xi ha canujun.

30 Cuma cueya ta, tséhé xi quihndé ne, cahvé suva
Xuta xi caningatjun xi cuaxétje niji,

31me xi caningatjun Xcun cojo xcun yéjé ni xuta,

32 me xi cuinduva sacuaha ngu ndihi xi sua me
cjuahasen xi cuma ré xutaxin,

hacuaha cuinduva me xi sahmi yehe sahmi hnga
niji me, ngayin xuta nuju, xuta tjé ré Israel.

Cuatjin xu cachja Simeon.

33 Hane xutacha ré quihndi jan ne, jemu quijir-
cun xu ré me tséhé xi cuatjin cachja Simeon tséhé
quihndi jan. 3¢ Hane Simedn ne, catsinchacun me
me Xi cuacun jan, sehe cachja xu me cojo Maria
naa ré quihndi jan cuitjin:

—~Quihndi vihi ne, hacuaha sahmi xi jemu cjin
Xuta tjé ré Israel chajd me, hacuaha sahmi xi
jemu cjin xuta tjé ré Israel cuetjutje me. Hacuaha
quihndi vihi ne, sua cumachaya ré xuta mé xi
meje ré Nina, hacuaha jemu choho cuichja xuta
tséhé quihndi. 35 Cuatjin cuma cojo sa xi ngajan

sesunhngatsejen yéjé hacutjin xi tsingataha cacun
jemu cjin xXuta cojo cjuatacun ré me. Hacuaha
ngayun ne, jercu cuma ré xahasen nuju, sacuaha
Xi quicha casehen ré xahasen nuju. —Cuatjin xu
cachja Simeon.

36 Hacuaha tacun xu ngu chjuun xi hmi ré
Ana ngajan yungun, quihndi ré Fanuel, tjé ré
xutachanga xi hmiré Aser. Chjuun jan ne, profeta
Xu ma me. Hacuaha jercu changa xu me. Xi
cavixan me ne, cavéjfia me cojo xihin ré me yatu
nu. 37 Ngaxtun véhé ne, cavéjiia cahan me. Hane
Xi casacu xicjin xu me cojo xutacha ré Jesus ne,
fujuchan fivju nu xu tjin ré me. Hacuaha jemu quiji
camaha xu ni me yungun xi matitjun. Jemu cjin
ndiya ne, cajinii xu me nifiu xi faharcun me Nina.
Hacuaha jercu sahmi xu me oracion ré me. Nixtin
nixten faharcun me Nina. 38 Hacuaha ha hora
Xi siu Xu ni xutacha ré Jesus ngajan yungun jan
ne, cafehe Ana. Hane xi cavéé me quihndi Jesus
jan ne, casua xu me nacuechji ré Nina. Ngaxtun
véhe ne, sehe cavetsihin cachja xu me ts€hé Jesus
cojo yéjé xuta xi jemu meje ré xi cuechu nixtin xi
cuaxétje Nina nandya Jerusalén.

Cavuya me cojo Jesucristu nandya Nasaret

39 Xutacha ré Jesus ne, hya xi ha café casah-
michihin xu me yéjé Xcusun Xxi vitexa ley ré
Nina ne, cavuya cafe me nangui ré me, hiscan
xi hmi Nasaret, distritu Galilea. 40 Quihndi jan
ne, camajyéhacuaha casacuhfiuré, hacuahajercu
cavechutaha cjuatacun ré, hacuaha jercu cavise-
hen xu cjuandaja ré Nina cahntsua xahasen ré.

Casetaha suva Jesucristu ngajan yungun Xxi
matitjun

41 Chuva nu chuva nu ne, xutacha ré Jesus ne, fi
xu me suhi tséhé Pascua ngajan Jerusalén. 42Hane
hya xi Jesus cavechu me tejo nu ne, sacuaha
xcusun ré xuta cojo suhi véhé ne, quiji xu Jesus
cojo xutacha ré me ngajan Jerusalén. 43 Xi cavatju
suhi jan ne, xutacha ré Jesus ne, cavetju xu me
tséhé Jerusalén xi cuya cjue me nangui ré me.
Peru Jesus ne, hisca camachayiin ré xutacha ré
me ne, casetaha suva xu me Jerusalén. 44 Xi ma
ré xutacha ré me ne, jiyajiii me ngajiii ré xutacjin
tife me. Hane xi café ngu nixtin tife xutacha ré
me ndiya ne, cavetsihin cavanguise xu me Jesus
jan ngajiii ré xuta ré me cojo ngajfii ré yéjé xuta xi
vinga ré me. 4> Hane Xxi casacuiin ré me Jesus jan
ngajiii ré xutacjin jan ne, cavuya quiji xu me hisca
Jerusalén, xi tivanguise me me.

46 Hya xi cama ne, xi majyan nixtin jan ne, sehe
casacu xu ré me Jesus ngajan yungun xi matitjun,
tacun me ngajiii ré maestru xi vicuya cjuachacun,
tivisifiuju me cjua ré maestru hacuaha tivinen-
guise xu ré me jingu sa cjuachacun. 47 Hane yéjé
ni xuta xi tivisifiuju cjua ré Jesus jan ne, jercu
fircun xu ré me, tséhé xi cuarcu quicun cacun
me hacuaha tséhé xi jercu ndaja titsicuya me cjua
tséhé maestru jan. 4® Hane hya xi cavéé xu xu-
tacharé Jesus xi ngajan tacun me ne, tu quiji tséhé
me, sehe cachja naa ré me cuitjin:

—¢Mé ma cuatjin canihiii cojo niji, tsan? Chutsi-
jin ta cuajyihi ngahan cojo nahmi riji ne, cojo cjin
cjuacjintacun niji ne, catujyihinyin cavinchinsin

ri. —Cuatjin xu cachja me.

49 Ngajan xi Jesus ne, cuitjin xu cachja me cojo
xutacha ré me:

—:¢Mé ma cuatjin tu nguehe tu ngajan
cavinchunsun na ni? ;Ha hyuun ta hatuxa meje
ré xi cuitejiia ndava nahmi naha? —Cuatjin xu
cachja Jesus.

50Peru xutacha ré Jesus ne, cajnii xu rcu me cjua
Xi cachja Jesus cojo ré me.

51 Hya xi cama ne, cavuya cafe xu Jesus cojo
Xutacha ré me nangui ré me ngajan Nasaret.
Hacuaha cahndé me tséhé xutacha ré me hacutjin
Xi quiji sa nixtin ré me. Hane naa ré Jesus ne,
cavetjo cavetjo xu nime y€jé ni cjua véhé cahntsua
xahasen ré me. 52 Sacuaha Jesus ne, jima jyé xu
me cojo yojo ré me, hacuaha jima jyé jima hnga
me cojo cjuatacun ré me. Hacuaha tichuya sa xu
ré Nina tséhé me, hacuaha tichuya sa ré xuta tséhé

me.
3

Cachja Juan Vitenda ré Xuta cjuandajyihi ré
Nina
1 Cuitjin xu cama hya xi café tyjuhun nu jiya me
Ximatitjun camaha nixi hmiré Tiberio César xcun
Xa ré me xi vitexa me jingu niladu. Poncio Pilatu
ne, me véhé vitexa xu me distritu Judea, hane
Herodes ne, me véhé xu vitexa me distritu Galilea,
hane hntséjfiu me xi hmi ré Felipe ne, me véhé xu
vitexa me distritu Iturea cojo distritu Traconite,
hacuaha Lisanias ne, me véhé xu vitexa me dis-
tritu Abilinia. 2 Hane sacuaha nahmi xi matitjun
Xu ne, Ands cojo Caifds ma me. Hane sacuaha

nixtin véhé ne, Juan quihndi ré Zacarias ne, hya

Xi quitaha me ngajan ngu xin tséhé nandya ne,

cafahatsja me cjua xi catsingatju xu Nina. 3 Hane

quiji catsujyihiya me yéjé niladu tifia tséhé ndajyé

Jordan, tichja me xi meje ré xi tsindeya xu xuta

cjuatacun ré me hacuaha xtenda me, cojo sa xi

tsinchataha Nina xuta tséhé jyé ré me. 4Xi cuatjin

xu casahmi Juan ne, casahmichihin me sacuatjin

camahindu hatséé nixtin xcun xujun xi chja cjua

ré profeta Isaias xi chja cuitjin:

Cuitjin jercu hiiu cuichja ngu xuta ngajan hiscan
jemu xin tséhé nandya:

“Tuhunchjinu ndiya tséhé Nai naja;

ninguixun ndiya tséhé me.

5 Yéjé ni hiscan nangui cahntsua ne, tséyare,

y&€jé ni ndetjin cojo y€jé ni naxi ne, cuijnenangui,

yé€jé ni ndiya lahiii ne, cuma quixi,

yéjé ni ndiya xi hacuiin chihin ne, cuma chihin.

6 Hane yéjé ni xuta ne, scuéé me hacutjin vaxétje

_ Ninaxutaréme.” o .
Cuatjin xu catsihindu Isaias cjua xi jercu hfiu

cuichja xuta jan.

7Ngajan xi hya xi quiji xutacjin Xi Xtenda me ne,
cuitjin xu cachja Juan cojo xuta:

—iNgayujun ni ngayun quihndi ré chu tsehen
matsejen ne!, ¢yo cavinchangui nuju xi nihifiu
ngahiiu Xi cuetjuntjun tséhé castigu xi hatuxa tsin-
gatju Nina? & S4 xi meje jain cuetjuntjun matsejen
ne, nihfiu suva cjuandaja sacuatjin sahmi xuta
Xi catsindeya jain me cjuatacun ré me. Xicanu-
juun cahntsua xahasen nuju cjua vihi: “Ngayaan
ne, tsajin mé cuma naja ta, tséhé xi tjé ré Abra-
ham ngayaan.” Xicanujuun cuatjin matsejen ta,

nguehe cuichja cojo nuju ta Nina ne, hisca ndy-
0jo Xi cuicun vi ne, cuma sahmi me tjé ré Abra-
ham. 9 Chutsujun ta ngayun matsejen ne, tangun
ngayun cojo yatjé xi ha qultahachjme quicharcu
tyjama ré xi cuetsihin xti. Y€jé ni yatjé xi suaain
tu xi ndaja matsejen ne, xti ré, sehe cjue cueti.
—~Cuatjin xu cachja Juan.

10 Ngajan xi xutacjin jan ne, cuitjin xu cavinen-
guise ré me Juan:

—c¢Hacutjin ndatjin nihfii Xi cuma nihfii cjuan-
daja xi nujun vé ni? —Cuatjin xu cavinenguise me.

11 Hane xi cafayangui Juan ne, cuitjin xu cachja
me:

—TJaré ngayun Xi tjin nuju jo tsjian nuju ne,
tuhun ré ngu yo xi tsajin ré. Jaré ngayun xi tjin xi
chinu ne, ha chuva véhé ni tuhun hitsé catjiné me
Xi tsajin xi siné. —Cuatjin Xu cachja me.

12 Hacuaha canduva sa xu ngujo cha xi faha
tujunsa xi meje ré cha xi xtenda cha, hane cuitjin
Xu cavinenguise cha:

—Tat4, ¢mé xi ndatjin nihfii ngayin? —Cuatjin
Xu cavinenguise cha.

13 Sehe ngajan xi Juan ne, cuitjin xu cachja me
cojo cha:

—Hacuiin cjin sa tujun chjahyun ré xuta. Ch-
jahyun ré me hacutjin xi casatéxa ni nuju. —Cu-
atjin xu cachja me.

14Hacuaha cavinenguise nga ngujo sindadu me
cuitjin:

—Hane ngayin ne, ;mé xi ndatjin nihfii? —Cu-
atjin xu cavinenguise cha.

Sehe cachja xu me cojo cha cuitjin:

—Xicanaxuun ré xuta tujun cojo cjuachan, o sa
Xi cojo ngu cjuandacha. Catamangutacun ni cojo
tujun xi ha ma chji nuju. —Cuatjin xu cachja me.

I5Xutane, jercusiuya camahani me mé xi cuma,
hacuaha vinenguise xu me cahntsua xahasen ré
me cuitjin: “Hyaan sa xi Juan ré vi Xihin xi
Tsingatju Nina xi cuaxétje naja me.” Cuatjin xXu
cavinenguise me. 16 Sehe ngajan xi Juan ne, cuitjin
xu cachja me cojo yéjé xuta jan:

—Ngahan matsejen ne, cojo nandd ni tiviténda
nuju, peru sehe cuinduva me xi cueya me Hasen
ré Nina cahntsua xahasen nuju, hacuaha cuaha
me sacuaha ngu ndihi xi tsityjahi ré cjuatacun
nuju. Me véhé ne, hitsé sa jyé hnga me cojo cju-
atacun ré xi cuma na ngahan, hisca cumaji tsin-
guisehercu sahme tyjahi chuxinxté ré me. 17 Me
Xi tsingatju Nina jan matsejen ne, sacuaha xi ha
yahatsja me quicha xi tsinguitjen ré xté ré trigu
cojo sa xi cuma tyjahi ndaja trigu xi casechun
ré tséhé me, hacuaha cjuaya me trigu tyjahi xi
cuinchandaja me, hane xté ré jan matsejen ne,
cuaca me xcun ngu ndihi xi tsajin nixtin hvo.
—~Cuatjin xu cachja Juan.

18 Hacuaha hacuiin suva xu ni cjua véhé cachja
Juan cojo xuta hya xi cachja me cjuandajyihi
ré Nina ta cachja sa xu me jemu cjin cjua.
19 Herodes, me xi cavitexa ngajan distritu Galilea
ne, hacuaha cachjataha xu Juan me ngatsé ré xi
cafaha Herodes na Herodia, chjuun ré hntséjfiu
me, Xi cuma chjuun ré me na. Hacuaha cach-
jataha sa xu Juan me tséhé jingu sa xcusun tsehen
xi casahmi me. 20 Peru xcun yéjé cjuatsehen véheé

ne, cavetahacoo sa Herodes xcusun vihi: caveya
Xu me Juan ndavaya.

Caxtenda Jesucristu

21Hane hya xi chaja sa xu cjue Juan ndavaya ne,
ngu nixtin xi caxtenda yéjé ni xuta ne, hacuaha
cojo xXu Jesus caxtenda me. Hane xi cavatju cax-
tenda me ne, hora xi tisahmi Xu me oracion ré me
ne, ngahnga ne, catuxaha, 22hane Hasen ré Nina
ne, canduvajnetsejen casesun rcu me. Sacuajy-
ihi ngu paloma jyihi. Hacuaha hora véhé ni ne,
canuhya xu ré ngu cjua ngajan ngahnga xi cachja
Xu cuitjin: “Ngaye xi quihndi naha ngaye xi jemu
hmu cacun ri. Jemu ndama na ngatseé riji.” Cuatjin
xu cachja.

Xutachangaré Jesucristu

23 Quihndé ne, Jesus ne, tjin xu ré me sacuaha
canté nu hya xi cavetsihin me cojo xa ré me.
Hacuaha xi ma xu ré xuta ne, quihndi ré José ma
me. Hane José ne, quihndi ré Eli. 24Eli ne, quihndi
ré Matat. Matat ne, quihndi ré Levi. Levi ne,
quihndi ré Melqui. Melqui ne, quihndi ré Jana.
Jana ne, quihndi ré José. 25José ne, quihndi ré
Matatias. Matatias ne, quihndi ré Amods. Amads ne,
quihndi ré Nahum. Nahum ne, quihndi ré Esli.
Esli ne, quihndi ré Nagai. 26 Nagai ne, quihndi
ré Maat. Maat ne, quihndi ré Matatias. Matatias
ne, quihndi ré Semei. Semei ne, quihndi ré José.
José ne, quihndi ré Judd. 27 Juda ne, quihndi
ré Joana. Joana ne, quihndi ré Resa. Resa ne,
quihndi ré Zorobabel. Zorobabel ne, quihndi ré
Salatiel. Salatiel ne, quihndi ré Neri. 28 Neri ne,
quihndi ré Melqui. Melqui ne, quihndi ré Adi.

Adi ne, quihndi ré Cosam. Cosam ne, quihndi
ré Elmodam. Elmodam ne, quihndi ré Er. 29 Er
ne, quihndi ré Jesus. Jesus ne, quihndi ré Eliezer.
Eliezer ne, quihndi ré Jorim. Jorim ne, quihndi
ré Matat. 30 Matat ne, quihndi ré Levi. Levi ne,
quihndi ré Simeodn. Simeon ne, quihndi ré Juda.
Judéa ne, quihndiré José. José ne, quihndiré Jonan.
Jonan ne, quihndi ré Eliaquim. 31 Eliaquim ne,
quihndi ré Melea. Melea ne, quihndi ré Mainan.
Maindan ne, quihndiré Matata. Matata ne, quihndi
ré Natan. 32 Natdn ne, quihndi ré David. David
ne, quihndi ré Isai. Isai ne, quihndi ré Obed.
Obed ne, quihndi ré Booz. Booz ne, quihndi ré
Salmén. Salmon ne, quihndi ré Naason. 33 Naason
ne, quihndi ré Aminadab. Aminadab ne, quihndi
ré Aram. Aram ne, quihndi ré Esrom. Esrom
ne, quihndi ré Fares. Fares ne, quihndi ré Juda.
34Judd ne, quihndi ré Jacob. Jacob ne, quihndi ré
Isaac. Isaac ne, quihndi ré Abraham. Abraham
ne, quihndi ré Taré. Taré ne, quihndi ré Nacor.
35 Nacor ne, quihndi ré Serug. Serug ne, quihndi
ré Ragau. Ragau ne, quihndi ré Peleg. Peleg ne,
quihndi ré Heber. Heber ne, quihndi ré Sala.
36 Sala ne, quihndi ré Cainan. Caindn ne, quihndi
ré Arfaxad. Arfaxad ne, quihndi ré Sem. Sem
ne, quihndi ré Noé. Noé ne, quihndi ré Lamec.
37 Lamec ne, quihndi ré Matusalén. Matusalén
ne, quihndi ré Enoc. Enoc ne, quihndi ré Jared.
Jared ne, quihndi ré Mahalaleel. Mahalaleel ne,
quihndi ré Caindn. 38 Caindn ne, quihndi ré Ends.
Enos ne, quihndi ré Set. Set ne, quihndi ré Adan.
Adan ne, me véhé xi Nina casahmi ré me.

4

Cafahachuva xitsehen Jesucristu

1Hyaxicama ne, hyaxi catsé ré Jesus cojo Hasen
ré Nina hya xi caxtenda me ne, cavuya xu me tséhé
ndajyé Jordan xi cjue me ndava me, peru Hasen ré
Nina ne, quiji nguehe quiji ngajan xu cojo ré me
ngajan ngu xin tséhé nandya 2 cahntsua yachan
nixtin. Hacuaha yasen ni tifahachuva xitsehen
Xi matitjun me. Hacuaha Jesus ne, tsajin camaha
XU ni mé xi cajiné me cahntsua nixtin xi cuacun
véhé. Hane Xi cavatju nixtin xi cuacun vé ne, jercu
camavojo xu ré me. 3 Sehe ngajan xi xitsehen jan
ne, cuitjin xu cachja cojo Jesus:

—Sa xi Quihndi jain ré Nina ngaye ne, tinoje
cojo ndyojo vihi ne, catama nifiu. —Cuatjin xu
cachja xitsehen.

4 Hane Jesus ne, cuitjin xu cafayangui me tséhé
xitsehen jan:

—Xcun xujun ré Nina ne, cuitjin camahindu:
“Hacuiin suva ngatsé ré nifiu xi siu xuta cjuahfiu.”
—~Cuatjin xu cafayangui Jesus.

> Hane xi quijicojo xitsehen me ngu ndetjun
hnga ne, sehe nguhfiusasa Xu catsingacun ni xitse-
hen jan me jingujyé ni nandya tséhé ngasunhndé.
6 Sehe cachja xu xitsehen cuitjin cojo ré me:

—Sud ri yéjé nandya Xi cuacun vé cojo yéjé
cjuanchina ré xi ngaye nihfii gubiernu. Cuma sua
ri ta, tséhé xi hatuxa ngahan cafahdntsa, hane ha
tu yo ni Xi meje sud ré ne, sud ré. 7 Quihndé ne, sa
Xi cuindove cuiticjexcuin nguehe xi chjehercuin
na ne, cuma tsiji yéjé ni nandya vé. —Cuatjin xu
cachja xitsehen.

8 Sehe ngajan xi cafayangui xu Jesus cuitjin:

—Xcun xujun ré Nina ne, cuitjin camahindu:
“Meje ré xi chjuhunrcun Nina naja, hacuaha suva
ni me véhé meje ré xi nihfiu hacutjin xi meje ré
me.” —Cuatjin xu cachja Jesus cjua véhé.

9Hya xi camd ne, xitsehen jan ne, quijicojo xuré
Jesus ngajan Jerusalén, hane quijicani ré me hisca
rcu ¢jin yungun xi matitjun. Sehe cachja xu cojo
ré me cuitjin:

—Sa xi Quihndi jain ré Nina ngaye ne, ningatjin
yojo riji ndyd hisca nangui. 19Ha hye ta tsajin mé
cuma ri ta xcun xujun ré Nina ne, cuitjin chja:
Nina cuitexa me angel ré me xi sahmi ri cuidadu.
11 Cuahatsja ri,
cojo sa xi hisca ntsacui ne, sacuinhmaain ré cojo

ngu ndyojo.
Cuatjin xu cachja xitsehen cjua véhé.

12Hane Jesus ne, cuitjin xu cafayangui me tséhé
xitsehen:

—Xujun ré Nina ne, cuitjin chja: “Miji ré xi
chjuhunchuvun Nina naja.”

13 Hya xi camd ne, xi cajnetaha cafahachuva
Xitsehenjan Jesus ne, cavetjuxin xu tséhé me hisca
janihya cuya nga.

Cavetsihin cavicuya Jesucristu xuta Galilea
14 Ngajan xi Jesus ne, cojo ngahiiu ré Hasen ré
Nina ne, quijinduju sa Xu me xi cjue me ndava
me ngajan distritu Galilea. Hane xi cafehe xu me
jan ne, jercu cachja xuta tséhé me ngajan Galilea
cojo jingujy€ ni nandya xi siu tahndee ré. 1SHane
quiji me yungun ré jimangu nandya tséhé Galilea,

cavicuya me xuta. Hane yéjé ni xuta jan ne,
casahmi jyé casahmi hnga xu me Jesus.

Tacun Jesucristu nandya Nasaret

16 Cavechu ngu nixtin xi quiji xu Jesus ngajan
nandya Nasaret hiscan xi camacha me. Hane
sacuaha xcusun xi tjin ré me ne, nixtin xi ch-
jahdjenda ré ne, quiji xu me yungun. Sehe quiji
casecunvasen me xi cuichjasun xu me xujun ré
Nina. 17 Hya xi camda ne, casengui tsja me xu-
jun xi hincha cjua ré Nina xi catsihindu profeta
Isaias. Hane xi titsixinga Xxu me xujun jan ne, taha
tivanguise me cahndé xi quitaha cjua xi meje ré
me. Hane xi casacu ré me cahndé véhé ne, sehe
cavetsihin cachjasun xu me cjua vihi xcun xuta:
18 Hasen ré Nina ne, jiya cahntsua xahasen naha,

véheé xi casuaxa na Nina xi sud cumachaya ré xuta
yuma cjuandajyihi ré me:

catsingatju na me xi sud cumachaya ré xuta xi
hincha ndavaya ta hatuxa cuma ndaya me,

sua cumachaya ré xuta xi rca me ta hatuxa cuya
cuma tsejen nga ré me;

Cuéhéndaya xuta xi jemu choho sahmi jingu sa
Xuta cojo ré me.

19 Hacuaha sua cumachaya ré xuta xi cavechu nu
Xi jercu sahmi Nina cjuandaja cojo xuta ré
me.

Cuatjin chja cjua ré xujun xi cachjasun Jesus.

20 Hane xi cavuya catsijeyu nga Jesus xujun jan
ne, sehe cavuya casua nga me me xi sahmi xa cah-
ntsua yungun jan. Sehe cavéjiiaJesus xi cuicuyaré
me xuta. Hane yéjé ni xuta xi siu cahntsua yungun

jan ne, jercu cavéhércun me Jesus. 21 Sehe ngajan
XiJesus ne, cavetsihin cachja me cuitjin cojo xuta:

—Quihndé, jinguyéjé ré xi cavinuhyun cjua xi
camahindu xcun xujun ré Nina xXi cavutayajanne,
ngajan cavetjucaa cjua véhé. —Cuatjin xu cachja
Jesus.

22Yéjé ni xuta ne, jemu ndaja xu cachja me tséhé
Jesus, hacuaha hisca quijircun ré me tséhé xijemu
ndaja camahani cjua xi cachja Jesus. Sehe cachja
Xuta jan cuitjin:

—iPeru cha vihi xi quihndiré cha José jan! —Cu-
atjin xu cachja me.

23 Hane Jesus ne, cuitjin xu cachja me cojo xuta
jan:

—Ngahan matsejen ne, ha hvé ta ngayun ne,
cuinujun cojo nd cjua vihi: “Doctor, nircun suvun
ré yojo nuju.” Hacuaha cuinujun nga cuitjin:
“Xcusun xi camachaya niji xi canihfiu ngajan Ca-
pernaum matsejen ne, hacuaha nihfiu xcusun
véhé nguehe xi nangui nuju.” 24 Cuichja cojo
nuju cjuaquixita hisca xi ngu profeta matsejen ne,
hatuxa macjaain ré xuta nangui ré me tséhé me.
25Hacuaha ha cjuaquixita jemu cjin chjuun cahan
XicaviyujunangueheIsrael hya xi cavéjiia profeta
Elias hatséé nixtin. Hacuaha nixtin véhé matsejen
ne, cavaain camahani tsi sacuaha jyan nu vasen,
hane jercu jyé camahani jindya cavéjiia jingujyé
ni ladu. 26 Peru catsingatjiin Nina profeta Elias xi
cjue cuisecoo me hisca ngu na cahan xi cuacun
VE matsejen ta ngu ni na cahan xi hisca hacuiin
na tjé ré Israel na catsingatju Nina profeta xi
cuisecoo me nangajan nandya Sarepta, ladu tséhé

nandya Siddn. 27 Hacuaha nguehe Israel matsejen
ne, jemu cjin xuta xi yaha ré ngu chihin vitaha
xi setaha yojo naja caviyuju me hya xi cavéjia
profeta Eliseo hatséé nixtin. Peru hisca xi ngu me
Xi cuacun vé camandajin me matsejen ta ngu ni
Naaman xi hisca hacuiin xuta tjé ré Israel ta xuta
Siria me matsejen ne, me véhé ni xi camandaja
me. —Cuatjin xu cachja Jesus.

28 Hane yéjé ni xuta xi siu xu cahntsua yungun
jan ne, hya xi cahndé me cjua xi cachja ]esfls
jan ne, jemu camacjan ré me. 29 Hya xi cama
ne, xi caxinchacun xuta jan ne, cavaxéxin Xu me
Jesus, quijicojo me me hisca ngajan ngu xin tséhé
nandya, ngu rcu ndetjun hnga hiscan xi cavéjfia
nandya ré me, xi meje tsingatjen me Jesus. 30 Peru
Jesus ne, cavatju xu me ngajiii ré xuta jan quijixin
me.

Cha xijiya xitsehen xahasen ré

31 Hya xi cama ne, quiji xu Jesus Capernaum,
ngu nandya tséhé distritu Galilea. Hane nixtin xi
chjahajenda ré ne, quiji Xxu me yungun cavicuya
me xuta. 32 Hane yéjé xuta Xi siu jan ne, jercu
quijircun xu ré me tséhé cjua xi vicuya Jesus ta,
tséhé xi cjua xi vicuya me ne, sacuaha cjua xi chja
ngu xi matitjun jain.

33 Hacuaha cahntsua yungun jan ne, tacun xu
ngu cha xi jiya xitsehen cahntsua xahasen ré cha.
Hane xitsehen jan casahmi xi jercu cajindaya cha
cachja cha cuitjin:

34 —jjal ¢Mé ma cuatjin ninguisuhunjiiu cojo
niji ngayun Jesus, xuta Nasaret? ¢Ha canduvun
Xi nicjun niji? Ngahan ne, ha hvé yo ngayun.

Ngayun xi hatuxa vinechun tséhé Nina ngayun.
—~Cuatjin xu casahmi xitsehen xi cachja cha.

35 Hya xi cama ne, cuitjin xu cachja Jesus xi
cavatécja me cjua ré xitsehen xi jiya cahntsua
xahasen ré cha:

—iJyuu nechin, hacuaha tetjixin tséhé cha vé!
—~Cuatjin xu cachja Jesus.

Hya xi camad ne, catsiticja xu xitsehen jan cha
ngajiii ré xuta, sehe cavetju quiji tséhé xahasen
ré cha, peru tsajin camahani mé cavanguihmu ré
cha. 36 Hya xi camda ne, yéjé xuta jan ne, jercu
quijircun ré me, hisca cachja xu me ngajfii ré me
C0jo Xicjin me cuitjin:

—¢Mé nga xcusun cjua vihi xi cojo yéjé ni
ngahfiuvitexa ré hisca xitsehen, hacuaha vetjuxin
ni? —~Cuatjin xu cachja xuta ngajiii ré me cojo
Xicjin me.

37 Hya xi cama ne, jingujyé ni ladu tahndee ré
cahndé jan ne, cavitsojo xu cjua xi cachja xuta
tséhé Jesus.

Camandaja nahya ré Simon Pedru xi casahmi
Jesucristu
38 Xi cavetju Jesus tséhé yungun ne, quiji xu
me ndava ngu me xi hmi ré Simén. Hane nahya
ré Simoén ne, jemu hmu xu ré me xi yaha ré
me chihinsué. Hane yéjé xuta ré me ne, cafehya
me cojo Jesus Xi cuisecoo Jesus nahya ré Simon.
39 Hane xi quiji cavutsejenya xu Jesus xcun nahya
ré Simon ne, cavatécja me chihinsué xi ma ré xuta
changa véhé, hane cavetjuxin xu chihin jan tséhé
me. Hane hora véhé ni ne, cavisatjenhnga nahya

ré Simon cavetsihin cafahacuenda me cjuandaja
Xi sahmi me cojo yéjé ni me xi cafehe jan.

Jemu cjin xutahmu ré camandaja me xi casahmi
Jesus

40 Hane hora xi tivetje tsuhi xu ne, yéjé ni xuta
Xi tjin ré me xutahmu ré tséhé tu mé ni xcusun
chihin ne, quijicojo me xutahmu ré jan nixtin
hya hiscan tacun Jesus. Hane Xxi cavisanetsja xu
Jesus jima ngu xutahmu ré jan ne, camandaja me.
41 Hacuaha jemu cjin xu xuta xi siu jan cavetjuxin
xitsehen xi hincharé me. Hane xi cavetjuxitsehen
jan quiji ne, jercu cachja camahani cuitjin:

—iNgayun Xi Quihndijain ré Nina ngayun! —Cu-
atjin xu cachja xitsehen jan.

Peru cavatécja Xu Jesus cjua xi tichja xitsehen
jan, casuaain me cahndé xi cuichja xitsehen ta,

tséhé xi ha véé xu xitsehen xi me véhé xi catsin-
gatju Nina me.

Catsujyihiya Jesucristu cojo cjuandajyihi ré
Nina

42 Hane xi casahasen jan ne, cavetju xu Jesus
quiji me ngajan ngu Xin tséhé nandya. Hane xu-
tacjin jan ne, cuatjin quiji cavanguise xu me Jesus,
hane xi cavechu me hiscan tacun Jesus ne, meje
tsinguijnehai me Jesus cojo sa Xi hacuiin cuetjuxin
me tséhé xuta jan. 43 Peru Jesus ne, cuitjin xu
cachja me cojo xuta jan:

—Hacuaha sahmi nd ngujyé xi cjué jingu sa
cahndé, sua cumachayaré xuta cjuandajyihi tséhé
gubiernu xi sahmi Nina ta ngatsé ré véhé xi catsin-
gatju nd Nina. —Cuatjin xu cachja Jesus.

44 Hane cuatjin xu catsujyihiya casua me ca-
machaya ré xuta cjuandajyihi véhé yéjé ni yungun
tséhé ladu véheé.

)

Cjuarcun xi casahmi Jesucristu tséhé chu ti

1 Cuitjin xu cama nga ngu nixtin jan. Jercu cjin
camahani xuta quijitjengui me Jesus xi cuihndé
me cjua ré Nina. Na cavehnchun xu me Jesus
Xi secun me tjehen laguna Genesaret, xi hacuaha
hmi ré laguna Galilea. 2 Hya xi cama ne, cavéé
Jesus jo barcu ngajan tjehen ré laguna jan, hane
cha xi tséhé barcu jan ne, ha cavitujne xu cha
tséhé barcu, hane hincha vane cha nahya ré cha.
3 Hane Jesus ne, quiji cavisehen xu me ngu barcu
Xi cavéé me jan. Barcu jan ne, tséhé Simon. Sehe
cachja me cojo Simon xi cjuecojo me hitsé barcu
ngajiii nanda. Hya xi cama ne, quiji cavéjiia me
sehe cavicuya xu me xutacjin jan tséhé ngajan ni
cahntsua barcu. 4 Hane xi cajnetaha cavicuya
me xuta jan ne, sehe ngajan xi cachja xu me cojo
Simon cuitjin:

—Tangunvuhun sa cojo barcu vi hiscan nun-
gun nandd, sehe ngajan ningatjunyun nahya xi
chjuhun ti. —Cuatjin xu cachja me.

5Sehe ngajan xi cafayangui xu Simon tséhé Jesus
cuitjin:

—Tata, cuaha nixten tinihfii xa véhé ne, ndastu
mé sacu niji. Peru sa xi cuatjin nujun ne, cuichja
cojo compafieru naha ne, ningatjinyin nahya.
—Cuatjin cafayangui xu Simon.

6 Hane xi casahmi me cuatjin ne, jercu tu cjin
camaha xu ni ti cafaha me, fia meje xtiya nahya

ré me. 7 Hya xi cama ne, casahmitsja xu me
cojo xicjin me xi hincha barcu xingu jan xi cjue
cuisecoo xicjin me. Sehe quiji me xi cuacun jan.
Hya xi camad ne, catsinguitsé me catsijo barcu cojo
ti xi cafaha me jan. Hane Xi jercu catsé barcu ne,
fia meje xtyusehen. 8 Hane xi cavéé Simon Pedru
Xcusun xi cama jan ne, sehe quiji caticjaxcun me
Xcun Jesus, sehe cachja xu me cuitjin:

—Tatad. Tangunxun hitsé tsahan ta, ngahan ne,
ngu xuta tsehen ngahan. —Cuatjin xu cachja
Simon Pedru.

9 Cuatjin cachja me ta, tséhé xi jercu qui-
jircun camahani ré me cojo compafieru ré me
ngatsé ré ti xi jemu cjin camahani chu cafaha
me. 10 Hacuanitjin xu ni quijircun ré yahnga
compafieru ré Simdn, me xi hmi ré Jacobo cojo
Juan, me xi quihndi ré Zebedeo. Sehe ngajan xi
Jesus ne, cuitjin xu cachja me cojo Simon:

—Xicarcuun ta quihndé cojo nixtin xi cjuiniji sa
vine, ngayun cuangunnuvun xuta xi cuisehen me
ladu naha ngojo ré xi nuvun chu ti. —Cuatjin xu
cachja me.

11 Hya xi camad ne, Simon cojo compafieru ré me
ne, cavaxéxin xu me barcu jan tséhé xcun nanda,
caviyuju me nangui quixi. Sehe caviyuju me yéjé
ni tséhé me ne, sehe quiji me cojo Jesus.

Casahmi Jesucristu xi camandaja cha xi yaha ré
chihin xi setaha yojo naja
12 Cuitjin camad nga xu hya xi casetaha Jesus ngu
nandya jan. Cafehe xu ngu cha xi jingujyé ni yojo
ré yaha ré ngu xcusun chihin vitaha. Hane xi
cavéé xu cha Jesus ne, quiji cha caticjaxcun cha

xcun Jesus cafehya cha cjuandaja xi sahmime cojo
ré cha, cuitjin xu cachja cha:

—Tata. Sa xi meje nuju ne, cuma chjuhunxun
chihin xi yaha nd. —Cuatjin xu cachja cha.

13 Hane xi catsixinga xu Jesus tsja me cavetahat-
sja me cha ne, cachja me cuitjin:

—Meje na. Catamandaja ngayun. —Cuatjin xu
cachja me.

Hane chihin jan ne, ngutjen xu ni cavetjuxin.
14 Sehe cavitexa me cha cuitjin:

—Tsajin camahani yo xi cuinudjun cojo Xcusun
vihi. Nihfiu sacuatjin cavitexa Moisés xutachanga
naja hatséé nixtin. Tangun ningacun yojo nuju
cojo nahmi, sehe tangun chjuhun ngu cjuatjo xi
tuhun ré Nina tséhé xi camandaja ngayun. Cuatjin
nihfiu cojo sa xi cumatsejen xi camandaja jain
ngayun. —Cuatjin xu cachja me.

15 Peru handasa cuatjin xu cachja Jesus cojo
cha ne, hitsé sa jercu cavitsojo cjua tséhé xcusun
Xi casahmi me. Hya xi cama ne, jercu tu cjin
camahanixuta quijitjengui xu me Jesus xi cuihndé
me cjua ré Jesus hacuaha cumandaja me tséhé
chihin xi ma ré me. 16 Peru Jesus ne, yasen xu
ni cavaxéxin me yojo ré me fi me ngajan ngu xin
camahani, sahmi me oracion ré me cojo Nina.

Casahmi Jesucristu xi camandaja cha xi cahme
yojoré
17 Cuitjin camda nga xu ngu nixtin hya xi tivicuya
Jesus xuta. Hacuaha siu xu ngujo cha fariseo cojo
ngujo cha xi vicuya cjuachacun xi canduva cha
yéjé ni nandya tséhé distritu Galilea cojo distritu
Judea, cojo nandya Jerusalén. Hacuaha jercuyaha

Jesus ngahiiu ré Nina xi sahmi me xi cumandaja
xuta hmu ré. 18 Hya xi cama xu ne, hora véhé
cafehe ngu cha xi cahme yojo ré, quichahahnga
ré cha cojo nijiia ré cha. Hane cha xi yahahnga
ré cha ne, casahmi cha cjuandya xi cuisehen cha
cahntsua ndihya xi cuejfia cha cha hmu ré jan
hiscan tacun Jesus. 19 Peru xi casacuiin xu ré cha
chuva ré hacutjin cuisehen cha ngatsé ré xuta xi
jercu quitsé camahani me jan ne, camiji xu cha
rcu ndihya, hane cafahaxin cha tyjavanitja, sehe
catsitujne cha chahmuréjantaharcundihya cojo
ni nijiia ré cha, xi cama cavejiia cha cha ngajii ré
xuta hiscan tacun Jesus. 20 Hane xi cavéé Jesus xi
cuatjin mangucacun cha xi cuacun jan cojo ré me
ne, sehe cachja xu me cuitjin cojo cha hmu ré jan:

—]Jyé nuju tsan ne, ha camanchataha. —Cuatjin
xu cachja me.

21 Hya xi camd xu ne, cha xi vicuya cjuacha-
cun cojo cha fariseo xi cuacun jan ne, cavetsihin
catsingataha cacun cha cachja xu cha cuitjin cojo
xicjin cha:

—¢Yo cha xi cuijyihi vi xi tsixcuehyu cha Nina?
jHatuxa tsajin yo xi cuma tsinchataha jyé ré xuta ta
suva ni Nina xi cuma tsinchataha me! —Cuatjin
xu cachja cha cojo xicjin cha.

22 Peru tséhé xi Jesus ne, ha véé me mé xi titsin-
gataha cacun cha xi cuacun jan ne, cachja xu me
cojo cha cuitjin:

—¢Mé xi tiningatuhuntacin cojo cjuatacun
nuju? 23 ;jaré cjua xi hitsé sa tsaviin xi cuichja?
¢Ha xi: “Jyé nuju ne, ha camanchataha?”, o ¢ha
xi: “Tisatjunhngun ne, tujyuhunyun?” 24 Peru

nguehe sua cumachaya nuju xi ngahan xi Quihndi
ré Xuta Jain ngahan ne, yaha xa xi tsinchataha jyé
ré xuta nguehe ngasunhndé.

Sehe ngajan xi cachja xu Jesus cojo cha hmu ré
jan:

—Quihndé ne, ngayun tsan ne, tisatjunhngun,
chjuhun nijfia nuju vé ne, sehe tjangun ndya nuju.
—Cuatjin xu cachja Jesus.

25 Hya xi camd ne, ngutjen ni cavisatjenhnga xu
cha ngajiii ré yéjé ni xuta, sehe cafaha cha nijfiaré
cha, cafe cha, taha sahmijyé sahmihnga cha Nina.
26 Hane yéjé ni xuta jan ne, jercu quijircun xu ré
me, hacuaha cojo me casahmi jyé casahmi hnga
xu me Nina, hisca catsacjun me cama. Hacuaha
cachja xu me cuitjin:

—Quihndé cahyan xcusun xi tsajin nixtin Xxi
hyan. —Cuatjin xu cachja me.

Cavaxijin Jesucristu Levi xi hacuaha hmiré me
Mateo

27 Hya xi camd Xxu ne, Xi cavetju Jesus jan ne,
cavechu me ngu cahndé hiscan xi tacun ngu me
xi faha tujunsa, me xi hmi ré Levi. Sehe cachja xu
me c0jo me cuitjin:

—Nduvun, cuanguen cona. —Cuatjin xu cachja
me.

28 Hya xi cama ne, Levi jan ne, caviyuju yéjé mé
xcusun xi sahmixa me cojo jan ne, sehe cavetju xu
me quiji me cojo Jesus.

29 Hane xi cavatju véhé ne, sehe casahmi xu
me ngu suhi ngajan ndava me ngatsé ré Jesus.
Hacuaha jercu cjin camaha xu ni cha xi faha
tujunsa cojo jingu sa xuta tijiné me nifiu cojo Jesus
cojo Levi. 30 Hane cha fariseo cojo cha xi vicuya

cjuachacun cavetsihin cachjataha xu cha xuta
ladu ré Jesus cuitjin:

—¢Mé ma cuatjin chinu hyun tangun cojo cha
xi faha tujunsa cojo ngujo sa cha xi hacuaha cha
tsehen cha? —Cuatjin xu cachjataha cha.

31Hane xi cafayangui Jesus tséhé cha ne, cuitjin
xu cachja me:

—Xuta xi hacuiin hmu ré me ne, miji ré xi
cjuahacuenda ré me doctor ta suva nixuta xi hmu
ré me ne, me véhé xi meje ré xi cjuahacuenda
ré me doctor. 32 Hacuanitjin na ngahan ta nga-
han ne, hacuiin canduva nguehe xi squindayavaha
ré xuta xi tsajin jyé ré me ta xi canduva ne, xi
squinddyavaha ré xuta tsehen. Cuichja cojo ré me
Xi tsindeya me cjuatacun ré me. —Cuatjin xu
cachja me.

Meé tséhé xi casahmii Jesucristu cojo xuta ré me
xunre me

33 Ngajan xi cha fariseo cojo cha xi vicuya
cjuachacun ne, cachja xu cha cuitjin cojo Jesus:

—Yéjé xuta ladu ré Juan ne, yasen ni sahmi me
xun ré me hacuaha sahmi me oracion ré me cojo
Nina. Hacuanitjin ni yéjé xuta ladu ré cha fariseo.
Peru xuta ladu nuju ne, jiné jihvi me. —Cuatjin xu
cachja cha.

34 Ngajan xi Jesus ne, cuitjin xu cachja me cojo
cha:

—Cumaji xi xuta ré cha xi tivixan ne, sahmi me
Xun ré me jinguyéjé ré xi cha xi tivixan ne, tacun
cha cojo ré me. 35 Peru cuechu nixtin xi cha xi
tivixan chjahdaxin ré cha tséhé xuta ré cha ne, hya
sahmi me xun ré me. —Cuatjin xu cachja Jesus.

36 Hacuaha cachja nga xu me ngu ejemplu vihi
cojo cha xi cuacun jan:

—Tsajin yo xi cuicheya ngu rqui tsjian xatsé
sehe cueyacoo cojo ngu tsjian changa ta sa xi
cuatjin sahmi me ne, tsjian xatsé jan ne, tsinguet-
sun me. Hacuaha cumatanguaain ngu rqui tsjian
xatsé cojo tsjian changa jan. 37 Hacuaha tsajin yo
Xi cuincha xan xatsé cahntsua chuxin changa ta sa
Xi cuatjin sahmi ne, xan xatsé jan ne, tsitsinga ré
chuxin jan. Hane cjué cuixu xan, hacuaha chuxin
jan ne, cuetsun. 38 Xi meje ré ne, Xxan xatsé ne,
xincha cahntsua chuxin xatsé. 39 Hacuaha ngu
xuta xi ha cahvi me xan changa ne, ha quihndé
miji cuihi me xan xatsé, tséhé xi chja me ta xan
changa ne, véhé xi ndaja hyun. —Cuatjin xu
cachja Jesus.

6

Cavotoho xuta ladu ré Jesucristu trigu nixtin xi
chjahdjenda ré

1 Hacuaha cuitjin camd nga xu ngu nixtin xi
chjahdjenda ré. Hya xi tivatju xu Jesus cojo xuta
ladu ré me hiscan tjin tjé trigu ne, cavotohosun
xuta ladu ré me tsé tsé trigu jan, sehe catsufétsja
me, sehe cajiné me. 2 Sehe ngajan xi ngujo cha
fariseo xi cojo cjui jan ne, cachjataha xu cha me
cuitjin:

—¢Mé ma cuatjin tisahmi xuta ladu nuju x4,
handasa chja ley naja xi tsajin cahndé xi nihfia xa
nixtin xi chjahajenda ré? —Cuatjin xu cachja cha.

3 Ngajan xi Jesus ne, cuitjin xu cafayangui me
tséhé cha:

—Ngayun ne, ha cachutayun xcusun xi casahmi
xutachanga naja David hatséé nixtin. Hya xi
jercu camavojo ré me cojo xuta xi siu cojo me ne,
4cavisehen me ndava Nina, hane cafaha me pan xi
viyuju xcun Nina Xi tsajin cahndé xi tu yo ni siné
ta suva ni nahmi xi cuma siné me. Peru me véhé
ne, cajiné me hacuaha casua me cajiné xuta xi siu
Cojo ré me.

5Hacuaha cachja sa Jesus cuitjin:

—Ngahan xi Quihndi ré Xuta Jain ngahan ne,
ngahan xi vitéxa mé xi cuma nixtin xi chjahdjenda
ré. —Cuatjin xu cachja Jesus.

Casahmi Jesucristu xi camandaja cha xi
quixthfiu ngu tsja

6 Cuitjin camd nga xu ngu nixtin xi chjahdjenda
ré. Quiji Jesus yungun ne, cavicuya me. Hane
tacun xungu cha cahntsua yungun jan xi quixihiiu
tsja quixi cha. 7 Hane cha xi vicuya cjuachacun
cojo cha fariseo xu ne, siu tifahachuva xu ni cha
Jesus, ¢ha sahmi me xi cumandaja Xuta nixtin xi
chjahdajenda ré?, cojo sa xi cuma cuinchajyé cha
me tséhé xi sahmi me x4 nixtin xi chjahdjenda ré.
8 Peru Jesus ne, ha véé me mé xi tsingataha cacun
cha xi cuacun jan. Sehe cachja xu me cojo cha xi
quixihfiu tsja jan cuitjin:

—Tisatjunhngun, hane tisechun nguehe
cavasencja. —Cuatjin xu cachja Jesus.

Hane sehe cavisatjenhnga xu cha cavisecun
cha. 9 Sehe ngajan xi cachja xu Jesus cojo cha xi
cuacun jan cuitjin:

—Sahme nuju ngu cjuachjinenguise vihi: Nix-
tin xi chjahajenda ré ne, ¢mé xi sua cahndé ley xi

nihfia?, ¢ha xi cjuandaja ne?, o ¢ha xi cjuatsehen?
¢Ha xXi naxentjeen cjuahfiu ré xingueen ne?, o ¢ha
Xinicjeen? —Cuatjin xu cachja Jesus.

10 Xi cavutsejen Jesus xuta jingujyé ni tahndee
ré me ne, sehe cachja xu me cojo cha xi hmu tsja
jan cuitjin:

—Nixingun ntsun. —Cuatjin xu cachja me.

Hane cuatjin casahmi cha. Hane tsja cha ne,
ha camandaja xu sacuatjin xi jyihi titjun. 11 Hya
Xi cama ne, cha Xi cuacun jan ne, jemu camacjan
camaha xu ni ré cha, hisca cachja cha ngajfii ré
cha cojo xicjin cha mé xi ndatjin sahmi xu cha cojo
Jesus.

Cavaxijin Jesucristu tejo me xi cuma apOstol

12 Hacuaha cuitjin cama nga xu ngu nixtin nix-
tin xi cuacun vé. Cavetju Jesus quiji Xu me ngu
ndetjun xi sahmi me oracién, hane ngajan caveéjiia
me cuaha nixten sahmi me oracién ré me cojo
Nina. 13 Hane xi casahasen ne, cajindayavaha xu
me xuta ladu ré me, hane ngajii ré xuta xi cuacun
V€ ne, cavaxijinjiii xu me tejo xihin. Hane me xi
tejo véhé ne, me véhé xu xi cachja Jesus tséhé me
apostol. 14 Me xi cuicun vi xi tejo me xi cavaxijin
Jesus: Simon, me xi hacuaha casuafiihi me me
Pedru, cojo Andrés hntsé Simon, Jacobo cojo Juan,
Felipe cojo Bartolomé, 15Mateo cojo Tomds, Jacobo
quihndi ré Alfeo cojo Simon, me xi tséhé partidu
zelota, 16Judas xuta ré Jacobo cojo Judas Iscariote,
me xi sahmi entregadu ré Jesus.

Cafahacuenda Jesucristu jemu cjin xuta
17 Hane xi cavuya canduvajne xu Jesus tséhé
naxi jan cojo xuta ladu ré me jan ne, xi cafehe

Xu me ngu ngasun ne, ngajan caxinchacunhiiu xu
me cojo xuta jan. Hacuaha jercu cjin sa xuta ladu
ré me xi siuya jan, siuya tangun cojo jemu cjin
camaha xu ni xuta tséhé nandya Jerusalén cojo
tséhé yéjé sa nacion Israel, hisca cojo xu xuta xi
nduva tséhé nandya Tiro cojo Siddn, xi siu ladu
tséhé tjehen ndachacun. 18 Yahnga xu xuta xi
cuacun vé ne, canduva me Xi meje cuisifiuju me
cjuaréJesus,hacuaha yahnga nga me ne, canduva
me xi meje ré me xi cumandaja me tséhé chihin xi
yaha ré me. Hacuaha me xi jemu tivatju cjuafiihi
x1 hincha xitsehen cahntsua xahasen ré me ne,
hacuaha camandaja xu me. 19 Yéjé ni xutacjin jan
ne, cavanguise me chuva ré xi satétsja me Jesus ta,
tséhé xi Jesus ne, jemu tjin ré me ngahfiu ré Nina,
hane ngahfiuvéhé tisahmixi mandaja xu yéjé xuta
hmu ré.

Xuta xi ndaja tséhé cojo xuta xi chojyihi tséhé

20 Ngajan xi ngaxtun véhé xu ne, cavutsejen
Jesus xuta ladu ré me, sehe cachja xu me cojo
cuitjin:

—Jemu ndaja tsujun ngayun xi yumu matsejen
ta, tséhé xi ngayun matsejen ne, saté nuju gu-
biernu xi sahmi Nina.

21’Jemu ndaja tsujun ngayun Xxi vojo nuju qui-
hndé matsejen ta, tséhé xi cuechu nixtin xi jemu
chuya ré xahasen nuju.

’Jemu ndaja tsujun ngayun xi tichjihndun quih-
ndé matsejen ta, tséhé xi cuechu nixtin xi cuéjnu.

22°’Hacuaha jemu ndaja tsujun ngayun hya xi
choho scuéé nuju xuta, o hya xi cuaxéxin nuju
me tséhé ngajiii ré me, o hya xi choho cuichja me
C0jo nuju, o hya xi tsitjungui nuju me, ngatsé ré

Xi tjin tangun cjuatacun nuju cojo nad ngahan xi
Quihndi ré Xuta Jain ngahan. 23 Hisca chijihngun
xi ndama nuju xi cuatjin tivatjun tijima nixtin hya
matsejen ta, tséhé xi jemu jyé ngu cjuandaja xi
tacunya nuju ngajan ngahnga. Jemu ndaja tsujun
matsejen ta, tséhé xi cuanitjin ni choho casahmi
xutachanga naja cojo profeta hatséé nixtin, hane
jemu cachuya ré Nina tséhé profeta xi cuacun vé.

24°Peru jemu chojyihi tsujun ngayun xi nchina
ngayun matsejen ta, tséhé xi ha casacu nuju cjue-
tacun xi cuma nuju.

25 ’Jemu chojyihi tsujun ngayun xi ha jemu
chuya ré xahasen nuju quihndé matsejen ta, tséhé
Xi cuechu nixtin Xi cuma vojo nuju.

’Jemu chojyihi tsujun ngayun xi tivéjnu quihndé
matsejen ta, tséhé xi cuechu nixtin xi jercu chjih-
ndun Xi cuma va ré xahasen nuju.

26’Hacuaha jemu chojyihi tsujun ngayun hya xi
ndaja cuichja yéjé xuta tsujun matsejen ta, tséhé
Xi cuanitjin ni ndaja casahmi xutachanga naja
cojo profeta ndacha hatséé nixtin, hane profeta

ndacha xi cuacun veé ne, cachuyiin ré Nina tséhé
me.

Meje ré xi nihmu tacun condra naja

27°Peru ngayun xi tinuhyun xi chjd matsejen
ne, cuichja cojo nuju cuitjin: Nihmutacun xuta xi
ma condra nuju, ndaja nihfiu cojo xuta xi choho
véé nuju me, 28 chjahyun ré Nina cjuandaja xi
cuma ré xuta xi fehya ré me Nina cjuahngatacun
xi cuatjun cuma. Ngajiii ré oracion nuju matsejen
ne, chjahyun ré Nina cjuandaja xi cuma ré xuta xi
vanguinujume si. 29Yo xi vajayanguladutsa nuju

matsejen ne, nicuyun sa ngu ladu catajaya. Yo xi
fahataha chingd nuju matsejen ne, xicanichuun
ré hisca chingd ngahma nuju. 30 Yéjé ni xuta xi
fehya nuju me mé xi fehya nuju me matsejen
ne, tuhun ré me. Yo xi fahataha mé xi fahataha
tsuhun matsejen ne, xicanujuun Xxi tsicuya nga
me. 31 Sacuatjin xi meje nuju xi sahmi xuta cojo
nujumatsejen ne, hacuaha cuanitjin ni nihfiu cojo
ré me.

32°Tsajin yo sua nacuechji nuju tséhé xi hmu-
tacun xuta xi hmucacun nuju me matsejen ta,
tséhé xi hacuaha hisca xuta tsehen matsejen
ne, hmucacun me xuta xi hmucacun ré me.
33 Hacuaha tsajin yo sua nacuechji nuju tséhé xi
ndaja nihfiu cojo xuta xi ndaja sahmi me cojo
nuju matsejen ta, tséhé xi hacuaha hisca xuta
tsehen matsejen ne, hacuanitjin ni sahmi me.
34 Hacuaha tsajin yo sua nacuechji nuju tséhé xi
tuhun vuxetaha xuta xi vetuhun tacun xi ngascan
matsejen ne, sua me nuxetuhun matsejen ta, tséhé
xi hacuaha hisca xuta tsehen matsejen ne, sua
me vuxetaha xicjin me, cojo sa xi cuya cjuahat-
sja nga me chuva véhé ni. 35 Cuya cuichja nga
cojo nuju, nihmutacun xuta xi ma condra nuju.
Ndaja nihfiu, hacuaha tuhun tuxetaha ré, peru
Xicavetuun tacun xi cuya chjuhunntsun nga. Sa xi
cuatjin nihfiu matsejen ne, jemu jyé cjuandaja xi
sua nuju Nina ngascan, hane cjuandaja xi nihfiu
ngayun matsejen ne, tangun cojo cjuandaja Xi
sahmiNina matsejen ta, tséhé xi me véhé matsejen
ne, hatuxa jemu ndaja me cojo xuta tsehen xi
hisca nacuechji ré Nina suaain me. 36 Meje ré
Xi tjin nuju cjuayumatacun sacuatjin tjin ré Nina

Mijiré xi nichuvan jingu sa xuta cojo cjuatacun
ré me

37°Hacuiin nichuvun jingu sa xuta cojo cjuat-
acun ré me, sehe hacuiin tsichuva Nina ngayun.
Hacuiin ninguixun jyé ré jingu sa xuta, sehe
hacuiin tsinguixi Nina jyé nuju. Ninchatuhun
ré jingu sa xuta matsejen ne, sehe hacuaha tsin-
chataha nuju Nina. 38 Tuhun ré jingu sa xuta
matsejen ne, sehe hacuaha sua nuju Nina. Sua
nuju me chuva xi cjuaquixi, hisca tsuquihine me,
hisca tsiniyaya me chuva ré, hacuaha hisca xotje
ré chuva xi sua nuju me. Cuatjin nihfiu matse-
jen ta, tséhé xi chuva xi nichuvun matsejen ne,
hacuaha chuva véhé tsichuva Nina xi sua nujume.
—~Cuatjin xu cachja Jesus cojo xuta ladu ré me.

39 Hya xi cama ne, cachja sa xu me ngu ejemplu
cuitjin:

—Ngu cha rca matsejen ne, cumaji cjuecani cha
ngunga charca matsejen ta, sa Xi cuatjin matsejen
ne, catsijo ni cha cuixuya cha xanga. 40 Ngu cha xi
sehe tivutaya matsejen ne, hacuiin hitsé sa vengui
chji ré cha xi cuma ré maestru ré cha matsejen
ta hya xi ha ndaja cavutaya cha yéjé ni matsejen
ne, sehe ngajan xi cuechutaha cjuatacun ré cha
sacuaha cjuatacun ré maestru ré cha.

41 ’;Hacutjin md xXi matsejen nuju xté xi jiya
tuxcun xingun, hane machayiin nuju tséhé yasin
xi jiya tixcun suvun ni? 42 ;Hacutjin ma xi cuma
cuindjun cojo xingun Xi meje naxun xté xi jiya
tuxcun me jinguyéjé ré xi suvun matsejen ne, mat-
sijin nuju yasin xi jiya tuxcun vé ni? Ngayun xuta

ndacha, naxun titjun yasin xi jiya tuxcun vé, sehe
cumatsejenndaja nuju Xté xi jiya tuxcun xingun
C0jo sa X1 cuma naxun.

Tsejen mé xcusun xuta me ngatsé ni ré cjua xi
chjame
43’Ha hyan matsejen ta tsajin hisca xi ngu yatjé
Xi ya ndaja xi sua tu xi ndajin, hacuaha tsajin
hisca xi ngu ya xi ya machjiriin xi sua tu xi ndaja
matsejen ta, 44 jima ngu ya ne, cuma tsejen sa xi
ndaja o sa xi ndajin ngatsé ré tu xi sua. Hatuxa
sacuiin naja tu xi hmi higo rcu ngu yanahyalatu,
hacuaha sacuiin naja uva rcu ngu yanahyatindu.
45 Cuanitjin ni ré xuta matsejen ta sacuaha xuta
ndaja matsejen ne, tséhé cjuandaja xi tetjo ré me
cahntsua xahasen ré me cojo cahntsua cjuatacun
ré me matsejen ne, tséhé ngajan vetju cjuandaja.
Peru xuta tsehen matsejen ne, tséhé cjuatsehen xi
tetjo ré me matsejen ne, tséh€ ngajan vetju cjuat-
sehen. Cuatjin matsejen ta, tséhe xi yéjé nixutane,
cjua xi quitsé ré xahasen ré me cojo cjuatacun ré
me matsejen ne, véhé cjua xi vetju hntsua me.

Ejemplu tséhé jo ndihya

46 ’Yasen ni nujun xi nai nuju ngahan, peru
¢mé ma nihfiuu sacuatjin xi chja cojo nuju ni?
47 Yahnga ngayun xi nduvuntjengun nd hacuaha
visifiuju cjua naha hacuaha nihfiu sacuatjin chja
Co0jo nuju matsejen ne, nguehe cuichja cojo nuju
yo Xi tangun ngayun cojo: 48 tangun ngayun cojo
ngu cha xi hya xi casahmi cha ngu ndihya mat-
sejen ne, ndaja nungun cafahngui cha, sehe nga-
jan cavejfia cha xihndénafia ré hisca xcun ndy-
ojohfiu. Hane hya xi camajyé ndajyé hacuaha

casesunté nanda matsejen ne, jercu hfiu catsivaha
ré ndihya jan, peru hisca catsiniyaain ré, tséhé xi
jemu ndatjin casecun. 4 Peru yahnga nga ngayun
Xi visifiuju cjua naha peru nihfiuu sacuatjin xi
chja matsejen ne, tangun ngayun cojo ngu cha xi
casahmingu ndihya suva xcun nangui nij, Xi tsajin
xihndénafia ré. Hane hya xi cama ne, xi camajyeé
ndajyé matsejen ne, catsivaha ré ndihya jan, hane
ngutjen ni caticja. Hane cavetsun camahani ndi-
hya véhé. Cuatjin xu cajnetaha cavicuya Jesus.

7

Casahmi Jesucristu xi camandaja hndixahan ré
capitdn xi vitexa me ngu cientu sindadu

1Xi cajnetaha xu cachja Jesus yéjé ni cjua xi
meje cuichja me cojo xuta ne, sehe cavuya quiji
nga me nandya Capernaum. 2 Hane nandya jan
ne, ngajan xu tacun ngu capitan xi tjin ré me ngu
hndixahan xi cavatsé me xi jifiahmu, ha fia meje
cueya camaha xu ni. Capitan jan ne, jemmu hmuca-
cun xu me hndixahan jan. 3 Hane xi camachaya
Xu ré capitan jan xi tacun Jesus ne, catsingatju
Xu me ngujo xuta changa ré xuta tjé ré Israel
Xi quiji cachja me cojo Jesus xi cjue sahmi me
xi cumandaja hndixahan ré capitan jan. 4 Hane
xi cafehe xuta changa jan hiscan tacun Jesus ne,
ngufiajacamahani cacun me cafehya me xi cjue xu
Jesus. Cachja me cuitjin:

—Nihfiu favor ne, tisecun ré capitan hitsé ta,
tséhé xi jemu ndaja me. 5> Handasa hisca hacuiin
tjé ré xutachanga naja me ne, peru jemu hmu-
cacun me ngayaan xuta tjé ré Israel, hacuaha

casahmi me yungun niji cojo ngahfiu ré suva me.
—~Cuatjin xu cachja xuta changa jan.

6 Hya xi camd ne, quiji Xxu Jesus cojo ré me.
Hane xi ha jima tifiataha me ne, sehe catsingatju
Xu capitan ngujo xuta ndaja ré me xi quijitjengui
me Jesus. Hane xi cavechutdha xu me Jesus nga-
jan ndiya ne, cuitjin cachja me sacuatjin cachja
capitan cojo ré me xi cuichja me cojo Jesus:

—Tatd. Xicatuhunndyuun yojo nuju. Nga-
han ne, vechiin chuva ré xi ngayun cuinduvun
ndya naha ta, tséhé xi ngayun xi jemu jyé hnga
ngayun cojo cjuatacun nuju. 7 Véhé xi hacuaha
tsingataha cdcun xi jemu chuva ngahan cojo cju-
atacun naha xi cjué cuichja cojo nuju. Quihndé
ne, ndastu nihfiu favor ne, tintjun xi cumandaja
hndixahan naha. 8 Ngahan ne, hvé xi cuma nihfiu
xcusun véhé ta, ngahan ne, hacuaha tjin xuta xi
matitjun tsahan, hane hacuaha tjin nd sindadu
Xi siu ngahma gubiernu naha xi sahmi hacutjin
xi meje nd. Hya xi chja cojo ngu xi cjue ne, fi.
Hacuaha hya xi chja cojo ngu nga xi cuinduva ne,
nduva. Hane hndixahan naha ne, xi chja cojo
xi sahmi mé xi meje nd ne, sahmi. —Cuatjin xu
cachja xuta ndaja ré capitdn jan cjua ré capitan
COjo Jesus.

9 Hane xi cahndé xu Jesus cjua véhé ne, jemu
quijircun ré me tséhé capitan jan. Hane xi cavuya
me cavutsejen me xutacjin Xi tjenguiré me jan ne,
cachja xu me cuitjin:

—Cuichja cojo nuju ta, ngajiii naja ngayejen
ni ngayaan xuta tjé ré Israel ne, cjéé scuéé ngu
Xuta xi cuatjin ndaja mangucacun me cojo na.
—~Cuatjin xu cachja Jesus.

10 Hane xi cavuya Xu me Xi quiji tixa jan ne,
cavéé me xi ha camandaja cha hndixahan jan.

Casahmi Jesucristu xi cavuya ngu nima cjuahfiu

11 Xi cavatju véhé ne, quiji nga xu Jesus ngu
nandya xi hmi ré Nain. Cavisecoo xuta ladu ré
me me (uiji me, cojo jingu sa xutacjin xi cojo me
quiji me. 12 Hane xi tijima tifia xu me tséhé tin-
gotjo hnchua tséhé nandya jan ne, cjui seyaniji xu
ngu nima, ngu nima xi quihndi ngu tséhé naa ré.
Hacuaha naa ré nima jan ne, cahan xu me. Jercu
cjin camahani xuta nandya visecoo me chjuun jan
cjui me. 13 Hane xi cavéé xu Nai naja chjuun jan
ne, camayuma ré me me. Sehe cachja me cojo
chjuun jan cuitjin:

—Ha quihndé xicachjihnduun. —Cuatjin xu
cachja me.

14 Hane xi quiji tifia xu Jesus hiscan xi cjui me
cojo nima jan ne, sehe quiji cavetahatsja xu me
nachan xi quisun nima jan. Hane xuta xi yahah-
nga ré nima jan ne, caxinchacunhfiu me. Sehe
ngajan xi Jesus ne, cachja xu me cuitjin:

—Quihndé ne, ngayun tsan ne, tisatjunhngun.
—~Cuatjin xu cachja me.

15 Hane nima jan ne, cavisatjenhnga xu cha
cavéjiia cha. Sehe cavetsihin cachja cha. Sehe
cachja Jesus cojo naa ré cha jan xi cjuahatsja nga
me quihndi ré me. 16 Hya xi camd xu ne, yéjé ni
xXuta jan ne, jemu catsacjun me cama. Hacuaha
casahmi jyé casahmi hnga me Nina, cuitjin xu
cachja me:

—Cavetjujiii ngajiii naja ngu profeta xi jercu
vengui chji ré me, hacuaha casahmi Nina cjuan-
daja ré me cojo naja ngayaan xuta ré me. —Cu-
atjin xu casahmi jyé casahmi hnga me Nina.

17 Hya xi cama ne, cavitsojo xu cjua véhé tsehé
Jesus jingujyé ni ladu véhé cojo jingujyé ni nacion
Israel.

Cavinenguise Juan Jesucristu, ¢hd me véhé xi
catsingatju Niname?

18 Cuitjin xu camd nixtin xi cuacun vé. Xuta
ladu ré Juan ne, casua me camachaya ré me yéjé
xcusun xi casahmi Jesus. Sehe ngajan xi Juan
ne, cajindaya xu me jo xuta ladu ré me jan ne,
19 sehe catsingatju me me xi cjue cjuinenguise xu
me Nai naja sa xi me véhé xi chja xujun ré Nina
Xi tsingatju Nina me, o0 sa Xi meje ré xi cuiyujuya
ré xi cuinduva nga ngu. 20 Hane xi cafehe xuta
Xi catsingatju Juan jan hiscan quitahd Jesus ne,
cachja xu me cuitjin:

—Juan Vitenda ré Xuta ne, catsingatju niji me xi
nduvin vinenguisin nuju ¢ha ngayun xi tsingatju
nuju Nina, o ha tsajin ne, ha cuinechinyin xi cuin-
duva nga ngu? —Cuatjin xu cavinenguise xuta xi
catsingatju Juan jan.

21 Hane ha hora véhé ni ne, Jesus ne, casahmi
me Xi jemu cjin Xu xuta camandaja me tséhé tu
mé ni xcusun chihin xi ma ré me. Hacuaha jemu
Cjin sa Xuta Xi cavaxéxin Jesus xitsehen xi hincha
cahntsua xahasen ré. Hacuaha jemu cjin sa xu
xuta rcd xi casahmi Jesus xi cama camatsejen ré
me. 22 Hya Xi cama ne, Xi catsicuya me cjua cojo
xuta ladu ré Juan ne, cuitjin xu cachja me:

—Tjangun ne, sehe tindjun cojo Juan yéjé
xcusun xi cahyun cojo yéjé cjua xi canuhyun.
Tinvjun ta xuta rca ne, cama camatsejen ré me;
xuta rengun ne, cama quijindaja me; xuta xi
yaha ré chihin vitaha xi setaha yojo naja ne,
camandaja me; xuta xi loho me ne, cama cahndé
me; nima ne, cavuya nga cjuahfiu; xuta yuma ne,
casacu camachaya ré me cjuandajyihi ré Nina.
23 Hacuaha jemu ndaja tséhé tu yo ni xuta xi
hacuiin tsismicacun me xi mangu cacun me cojo
na. —Cuatjin xu cachja Jesus.

24Hane hya xi cavuya cafe xu xuta ladu ré Juan
jan ne, sehe cachja Jesus cojo xutacjin jan cuitjin
tséhé Juan:

—Hya xi cavetjun catsangun ngajan ngu Xin
tséhé nandya catsanguntjengun Juan matsejen
ne, ;ha caningatuhuntacun xi cuechuntuhun ngu
xihin xi hacuiin ngu ni cjuatacunré me?, sacuatjin
ré ngu ndeje xi fi nguehe fi ngajan rcu sacuatjin
cjuitjo. 250 ha tsajinne, ;hd caningatuhuntacunxi
cuechuntuhun ngu xihin xi yaja ngu tsjian xijemu
tu ndajyihi camahani? Hacuiin cuatjin. Ha hyan
matsejen ta xuta xi jercu tu ndacun camahani
tsjian vaja me hacuaha hatuxa jemu cjuasua siu
me matsejen ne, sacuiin naja me ngajan ngu xin
camaha ni tséhé nandya matsejen ta hiscan xi
sacu naja me ne, ndava ngu xuta nchina. 26 Peru
ngayun matsejen ne, catsangun cachutsujun ngu
profeta. Hacuaha cjuaquixi xi véhé cachutsujun.
Peru profeta Juan vé matsejen ne, hitsé sa vengui
chji ré me xi cuma ré yéjé sa profeta xi yahnga.
27Hacuaha me véhé xi cachja Nina tséhé me xcun

Xujun ré me cuitjin:

Ngahan ne, tsingatju titjun ngu cha

Xi scuxaha cjuatacun ré xuta tséhé xi cjuehé
ngaye.

Cuatjin cachja Nina cojo Quihndiré me. 28 Cuichja

cojo nuju matsejen ta ngajii ré y€jé xuta xi catsin

me tséhé naa ré me matsejen ne, tsajin ngu xi

hitsé sa vengui chji ré xi cuma ré Juan. Peru

hya xi cuetsihin Nina sahmi me gubiernu nguehe

ngasunhndé matsejen ne, xuta xi chuva cuengui

chji ré me quihndé matsejen ne, hitsé sa cuengui

chji ré me nixtin hya, xi cuma ré xi ha vengui chji

ré Juan quihndé.

29 Hane hya xi yéjé ni xuta hisca cojo cha xi
faha tujunsa cahndé me cjua xi cachja Juan mat-
sejen ne, catsingatihin me xi cuitenda Juan me.
Hane chuva véhé matsejen ne, catsingacun me xi
macjain ré me xi Nina matsejen ne, yéjé xcusun
xi sahmi me matsejen ne, hatuxa cjuaquixindaja
jain. 30 Peru jemu cjin cha fariseo cojo cha vicuya
cjuachacun matsejen ne, catsingatiin cha xi cui-
tenda Juan cha. Hane chuva véhé matsejen ne,
catsitjungui cha xcusun xi meje sahmi Nina xi
cuma tséhé cha.

31 "Ngayun xuta tjé ré Israel tséhé nixtin
vihi matsejen ne, ¢mé xi tangun ngayun cojo?
32Tangun ngayun cojo langa Xi siu ngajan ndetsin,
xi jindaya xicjin cojo cjua vihi: “Canijani tsujun
ne, miji xtun; casin va ne, miji chjihndun.” Cuatjin
jindaya langa. 33 Cuatjin chja cojo nuju matsejen
ta, Juan xi vitenda nuju ngayun matsejen ne, jinii
me nifiu hacuaha hviin me xan, hane ngayun
nujun ta jiya xitsehen xahasen ré me. 34 Hane

ngahan xi Quihndi ré Xuta Jain matsejen ne, jiné
hacuaha hvé, hane nujun xi ngahan matsejen
ne, ngu cha cahntsuanifiu ngahan, ngu cha
cahntsuaxan ngahan, hacuaha ngu cha amigu
ré cha xi faha tujunsa cojo jingu sa xuta tsehen
ngahan. 35 Peru xuta xi fitjengui me cjuatacun
ré Nina matsejen ne, xuta xi cuacun véhé xi
tsingacun naja me xi cjuatacun véhé matsejen ne,
ndaja jain. —Cuatjin xu catsinguijnetaha Jesus
cjua ré me cojo xuta.

Catsinchataha Jesucristu ngu chjuun tsehen
36 Ngu nixtin nga jan ne, cuitjin xu cama. Ngu
cha fariseo ne, cachja xu cha cojo Jesus xi cjue siné
me cojo cha nifiu ndava cha. Hane xi cavisehen
me ndava cha fariseo jan ne, sehe quiji cafaha

xume cahndé ré me xcun maxé xi siné me nifiu.
37Ngajan xi ngu chjuun tsehen tséhé nandya véhe

ne, camachaya xu ré na xi Jesus ne, tacun me
ndava ngu cha fariseo tijiné me nifiu cojo cha ne,
yaha xunangu frascu xi ndyojo cama, hincha ngu
xcusun aceite ndaja xi jercu hnga chji ré. 38 Quiji
XU na secun na taha ntsacu me, jihnda na. Hane
cojo ndatuxcun na ne, cavetsihin catsicahnchi xu
na ntsacu me. Hane cojo tsjarcu na ne, cavujnu
na, sehe cavitatsuha na. Hya xi cama xu ne, sehe
cavitejnu na aceite. 39 Peru xi cavéé xu cha fariseo
Xi quijicojo ré me jan xi cuatjin casahmi na ne,
catsingataha cacun cha cuitjin: “Cha xi cuijyihi
vihi ne, sa xi profeta jain cha ne, ha véé cha
mé xcusun chjuun na xi cuatjin satétsja ré cha
ta, tséhé xi na véhé ne, ngu chjuun tsehen na.”
Cuatjin catsingataha cacun xu cha. 49 Sehe ngajan

Xi Jesus ne, catsicuya xu me cjua tséhé cjuatacun
Xi catsingataha cacun cha fariseo jan, cuitjin xu
cachja me:

—Simdn, tjin na ngujo cjua xi cuichja cojo nuju.
—~Cuatjin xu cachja me.

Ngajan xi cha Simon jan ne, cuitjin xu cafayan-
gui cha tséhé me:

—Maestro, tindjun. —Cuatjin xu cachja cha.

41 Hya xi camd xu ne, cachja Jesus cuitjin cojo
cha ngu ejemplu:

—Cuejiia ne xi jo cha jan ne, quitjen cha tujun
tséhé ngu cha nchina. Ngu cha ne, quitjen cha
tujun tséhé hiiu cientu nixtin xi sahmi ngu mosu
xa. Hane ngu nga cha ne, quitjen cha tujun tséhé
yachan té nixtin. 42Hane xi tsajin ré cha xi cuacun
V€ tujun xi sahmingojo cha ne, cha nchina jan ne,
catsinchataha cha catsijo cha. ¢Jaré cha xi cuicun
vi xi hitsé sa tsthmu cacun cha cha nchina jan, xi
ma nuju? —Cuatjin xu cachja me.

43 Sehe ngajan xi cafayangui xu cha Simon
cuitjin:

—Xima nd ne, cha xi hitsé sa cjin quitjen. —Cu-
atjin xu cachja cha Simon.

Sehe ngajan xi cachja xu Jesus cojo cha cuitjin:

—Jemu ndaja canichuvun cjua xi canujun. —Cu-
atjin xu cachja Jesus.

44 Hane xi cavuya xu me cavutsejen me chjuun
jan ne, sehe cachja nga me cojo cha Simon cuitjin:

—Chutsujun hacutjin casahmi chjuun vihi cojo
nd. Ngayun ne, hora xi cavisehen ndya nuju ne,
catuun nandd xi cjuengui ntsacd. Peru chjuun
vihine, cojo ndatuxcun na catsicahnchina ntsacu,
hane cojo tsjarcu na ne, cavujnu na. 45 Hacuaha

ngayun ne, cavitatsuun na. Peru na vihi ne, hisca
hora xi cavisehen ne, cjéé cuejiiaxin na xi vitatsuha
na ntsacu. 46 Ngayun ne, cavitejnuu aceite rcu.
Peru chjuun vihi ne, cavitejnu na aceite ntsacu,
aceite xi jemu ndaja jne camahani. 47 Véhé xi
cuichja cojo nuju ta tsejen xi ha camanchataha na
tséhé jyé cjin xi tjin ré na ta, tséhé xijemu tjin ré na
cjuahmutacun. Peru yo xi manchataha tséhé hitsé
jyé Xi tjin ré ne, hacuaha chuva cjuahmutacun tjin
ré. —Cuatjin xu cachja Jesus.

48 Ngajan xi cachja xu Jesus cojo chjuun jan
cuitjin:

—]Jyé nuju ne, ha camanchataha. —Cuatjin xu
cachja me.

49 Hane xuta xi tijiné xu cojo ré me jan ne, cavet-
sihin cavinenguise me ngajii ré me cojo xicjin me
cuitjin:

—¢Yo ré cha xi cuijjyihi vi xi hisca jyé ré xuta
tsinchataha cha? —Cuatjin xu cachja me.

50Peru Jesus ne, cachja nga xume cojo ré chjuun
jan cuitjin:

—Ngayun ne, ha cavetjuntjun ta, tséhé xi ca-
mangutacun cojo nd. Cuma cuangun cojo cjuasua.
—~Cuatjin xu cachja me.

8

Yachjin xi cafahacuendaré Jesucristu
1 Cuitjin camad nga xu ngu nixtin. Jesus ne, titsu-
jyihiya xume jemu cjin nandya cojo ranchun tisua
me tijimachaya ré xuta cjuandajyihi xi chja tséhé
gubiernu xi sahmi Nina. Hacuaha cojo tejo xuta
ladu ré me jan cavisecoo xu ré me. 2Hacuaha cojo

sa ngujo yachjin xi cavetju xitsehen xi hincha xa-
hasen ré me hacuaha camandaja me tséhé chihin
Xi ma ré me ne, cojo Xu me quiji me. Maria, na xi
hacuaha hmiré na Magdala, ngu chjuun xi cavetju
yatu xitsehen xahasen ré, 3 cojo Juana, chjuun ré
Chuza, ngu cha xi sahmixa ndava Herodes, me xi
cavitexa ngajan distritu Galilea, cojo Susana cojo
jemu cjin sa yachjin xi hacjahi. Yé&jé ni yachjin
Xi cuacun vé ne, €c0jo Xcusun Xi tjin ré suva me
ne, cafahacuenda xu me Jesus cojo yéjé ni xuta xi
ticojo me.

Ejemplu tséhé cha xi catsitjé trigu

4 Cuitjin camda xu ngu ndiya nga. Hya xi jemu
cjin Xuta camatangun me xi canduva nguehe can-
duva ngajan me jingu sa nandya xi nduva tjengui
Xu me Jesus ne, cachja Jesus cojo xuta jan ngu
ejemplu vihi:

> —Cuejfiaa ne xi ngu cha xi tsitjé trigu matsejen
ne, cavetju cha quiji cha xi tsitjé cha trigu. Hane
jinguyéjé ré xi titsitjé cha matsejen ne, ngujo mat-
sejen ne, cavixu ndiya, hane canune ré. Hane xi
canduva chu nisé matsejen ne, catsicjé chu cajiné
chu. 6 Hane ngujo nga matsejen ne, cavixu his-
can xi jemu naxindya. Hane xi cavetsihin tijima
yehe ne, caxintsen matsejen ta, tséhé xi tsajin mé
xcuen ré. 7 Hane ngujo nga matsejen ne, cavixu
ngajiii nahya. Hane xi camachatangun matsejen
ne, nahya jan matsejen ne, véhé casahmi hndé
ré catsixi ré. 8 Hane xi yahnga nga matsejen ne,
cavixu hiscan nihndé ndaja. Hane xi camayehe
matsejen ne, casua tutjé ré, ngu cientu sa cuatjin
sacuatjin xi camatjé.

Xi café cachja me cjua véhé ne, sehe jercu hiiu
xu cachja me cuitjin:

—Yo ngayun Xi tjin nuju cjuasua xi cuinuhyun
cjuanahane, ndaja tinuhyun. —Cuatjin xu cachja
me.

Mé ma ejemplu cachja Jesucristu cojo xuta
9Ngajan xi xutaladuré me jan ne, cavinenguise
xume mé meje cuichja ejemplu xi cachjaJesusjan.
10Hane Jesus ne, cachja xu me cuitjin:

—Nina ne, casua me cahndé xi ngayun ne, cui-
jne rcun cjuatacun tséhé gubiernu xi sahmi Nina,
cjuatacun xi titjun ne, tsajin yo machaya ré. Peru
y€jé same xiyahnga ne, tichja cojo ré me cojo suva
ejemplu, cojo sa xi handasa cuihndé me cjuanaha
ne, peru cuijnii rcu me.

Cachja Jestis mé vijne ejemplu tséhé cha xi cat-
sitjé trigu
11’Quihndé ne, nguehe cuichja cojo nuju mé
meje cuichja ejemplu véhé. Trigu xi tsitjé ngu cha
jan ne, véhé xi sacuaha cjua ré Nina. 12Hane hya
Xi vixu ngujo trigu ndiya ne, hacui sacuaha hya xi
visifiuju Xuta cjua ré Nina. Sehe vinduva Satanas
ne, fahataha cjua ré Nina tséhé xahasen ré me,
Cojo sa Xxi cuetjintjiin me ngatsé ré xi cumacjain
ré me. 13 Hane hya xi vixu ngujo trigu hiscan xi
jemu naxindya ne, hacui sacuaha hya xi vihndé
xuta cjua ré Nina, hane fahatsja me cojo cjuasua.
Peru trigu xi cuacun vé ne, jemu chuva tyjama
ré vetju. Hacuanitjin ni vatju ngujo xuta ma.
Macjain ré me ngujo nixtin ni, peru hya xi vechu
ngunixtin xi chjahdchuva ré me ne, fi ngaxtun me.
14 Hane hya xi vixu ngujo trigu ngajfii nahya ne,

hacui sacuaha hya xi vihndé xuta cjua ré Nina,
peru ha xcun xi ha cjuinduju me cojo nixtin ré me
ne, tsingataha cacun me tséhé cjuacjintacun tséhé
cahntsua ndava me, tsingataha cacun me tséhé
cjuanchina, hacuaha tsingataha cacun me tséhé
cjuasua xi tjin ngasunhndé, hane véhé suaain
cahndé xi cumajyé cjua ré Nina cahntsua xahasen
ré me, hacuaha sahmii me ngu cjuandaja xi tsin-
gacun xi xuta ré Nina me. 15 Hane hya xi vixu
yahnga trigu hiscan nihndé ndaja ne, hacuaha
hacuisacuaha hya xivihndé xuta cjuaré Nina cojo
ngu xahasen ndaja, ngu xahasen tyjahi, hacuaha
tsismicacuaain me. Hane cuatjin cojo jeya ne, caa
ré me sahmi me cjuandaja.

Ejemplu tséhé ngu ndihi

16’Hacuaha tsajin hisca xi ngu xuta xi ha xcun
xi ha cavetaha ré me ngu ndihi ne, sehe faha me
veyahma me ngahma ré ngu tyucu o sa xi faha
me vejfia me ngahma nachan ta, hatuxa faha me
vejfiame cahndé ré, cojo sa xi yéjé xuta xi visehen
me hiscan seti ndihi jan ne, scuéé me hasen ré.
17Hacuanitjin ni chuva véhé, yéjé cjua ré Nina xi
tivicuya nuju suvun ni ngayun xuta ladu naha ne,
handasa hinchahma yéjé cjua véhé quihndé ne,
peru cuechu nixtin xi cuetjucaa tsejen, hacuaha
cuicuyun ré yéjé xuta.

18 *Véhé xi meje ré xi nihfiu ngahfiu xi ndaja
cuisifiuju cjua ré Nina ta, tséhé xi tu yo ni xi tjin ré
cjua véhé ne, Nina ne, sua sa ré me. Hane tu yo ni
Xi tsajin ré cjua véhé ne, hitsé cjua véhé xi ma ré
Xi tjin ré ne, chjahataha ré. —Cuatjin xu cavicuya
Jesus xuta ladu ré me.

Naaré Jesucristu cojo xicjin me

19 Ngajan xi naa ré Jesus cojo xicjin me ne, cafe-
hetjengui xu me Jesus. Hane maji vechutahacjin
ré me ta, tséhé xi jercu quitsé camaha xu ni
xuta. 20 Hane tjin Xu yo casua camachaya ré Jesus
cuitjin:

—Naa nuju cojo nixti xingun ne, hinchacun
me ngajan candatsen, xi nduvatjengui nuju me.
—~Cuatjin xu casacu camachaya ré me.

21Peru Jesus ne, cuitjin xu cafayangui me:

—Xuta xi vihndé me cjua ré Nina hacuaha
sahmi me sacuatjin chja cjua véhé ne, hacuaha
tangun ni hmu cacun me sacuatjin hmu cacun naa
naha cojo xingueen. —Cuatjin xu cafayangui me.

Cavatécja Jesucristu ngahfiu ré tjo cojo cjuasca

renandd. , o :
22 Cuitjin camd nga xu ngu nixtin jan. Cavisehen

Jesus cahntsua ngu barcu cojo xuta ladu ré me,
sehe cachja xu me cojo xuta jan cuitjin:

—Cuanguen ngunda véhé. —Cuatjin xu cachja
me.

Sehe quiji me. 23 Hane ngajiii cjui xu barcu
cojo ré me ne, Jesus ne, cafafiafé xu me. Hya xi
cama ne, canduva ngu tjo hiiu xXi jercu tu cjuachan
camahani vanga xcun laguna jan. Hane barcu jan
ne, jercu tivisehen xu nanda cahntsua, hane me
Xicuacun jan ne, jemu tsavi camahani xi cuma ré
me. 24 Hane xi quiji tifia xu me hiscan jifiafé Jesus
ne, sehe catsingasca me me, cuitjin xu cachja me:

—iTatd, tata! jNguehe tifé ngayaan! —Cuatjin xu
cachja xuta ladu ré Jesus jan.

Hane xi cavasca xu ré Jesus ne, cavatécja me
ngahiiu ré tjo jan cojo cjuasca ré nanda jan. Sehe

casejyu tjo casejyu nanda, jemu ndaja cavéjiiajyuu
jingujyé ni. 25 Sehe ngajan xi Jesus ne, cuitjin xu
cachja me cojo xuta ladu ré me jan:

—¢Ha manguaaintacun cojo nd ni? —Cuatjin xu
cachja me.

Hane xi catsacjun xuta jan cama ne, jemu qui-
jircun ré me. Sehe cachja xu me ngajfii ré me cojo
Xicjin me cuitjin:

—iMé xcusun xuta me vixi hisca tjo hisca nanda
vitexa me, hacuaha vihndé tséhé me ni! —Cuatjin
xu cachja xuta ladu ré me jan.

Cha Gadarena xi hincha xitsehen xahasen ré

26 Hya xi cama xu ne, cafehe me nandya Gadara,
ngu nandya Xi tacun ngunda véhé tséhé laguna
Galilea. 27 Hane xi cafehe xu Jesus nangui quixi
cojo xuta ladu ré me ne, cavechutaha me ngu cha
tséhé nandya véhé xi hincha xitsehen xahasen ré
cha. Cha véhé ne, ha jemu tséé xu xi vajin cha
tsjian, hacuaha hacuiin cahntsua ndihya véjfia
cha ta ngajan tahndé véjiia cha. 28 Xi cavéé xu cha
Jesus ne, jercu cajindaya cha quiji caticjaxcun cha
xcun me, hacuaha jercu hiiu cachja cha cuitjin:

—¢Mé ma cuatjin ninguisuhunjfiu cojo na
ngayun Jesus, Quihndi ré Nina xi hatuxa jyé
hnga cojo Hasen ré? Nihfiu favor ne, Xicatuun na
cjuafiihi. —Cuatjin xu cachja cha.

29 Cuatjin cachja cha ta, tséhé xi Jesus ne, ha
cavitexa me xitsehen xi cuetjuxin tséhé cha. Ha
jemu tséé xu nduva nixtin xi visehen xitsehen
xahasen ré cha. Hane xuta ne, tsihfiu tsja tsihfiu
ntsacu me cha cojo cadena cojo sa xi ha quihndé
cuetjiin cha cjue cha. Peru xi vicheya cha cadena

ne, xitsehen ne, ficojo cjuachan ré cha ngajan ngu
xXin camahani tséhé nandya. Jemu cjin ndiya xu
xi cavatju cha camad cuatjin. 30 Ngajan xi Jesus ne,
cuitjin Xu cavinenguise me cha:
—c¢Hacutjin hmi nuju? —Cuatjin xu cachja me.
Hane cha véhé ne, cuitjin cafayangui cha:
—Sindadu Cjin. —Cuatjin xu cachja cha.

Cuatjin cachja cha ta, tséhé xi jemu cjin xitsehen
cavisehen xahasen ré cha. 3! Hane ngajan xi
xitsehen xi cuacun jan ne, jemu cafehya xu favor
cojo Jesus xi hacuiin cuitexa me Xi cjue ngajan
nduchin. 32 Hane tifia ngajan ne, jemu cjin xu
chinga hinchataha chu tijiné chu ngajan ngu nde-
tjun. Hane xitsehen jan ne, cafehya cojo Jesus xi
sua me cahndé xi cuisehen xitsehen jan xahasen
ré chinga. Hane casua xu me cahndé. 33 Hane
Xi cavetju xu xitsehen jan tséhé xahasen ré cha
véhé ne, quiji cavisehen xahasen ré chinga. Hya
Xi camad xu ne, chinga jan ne, cavanga chu quiji-
jne chu tséhé rcu ndetjun, hane ngajan cavixuya
xu chu ngajiii nanda tséhé laguna, hane ngajan
camiji ré chu nanda ne, ngajan café xu chu.

34 Ngajan xi xi cavéé xu cha xi sahmi cuidadu
ré chu chinga jan xcusun xi cama ne, cavanga
cha quiji casua cha camachaya ré nandya cojo
ranchun xcusun véhé. 35 Hya xi cama ne, xuta
jan ne, cavetju xu me quiji cavutsejen me xcusun
Xi camd jan. Hane xi cavechutdha me Jesus ne,
hacuaha cavéé me cha xi cavetju xitsehen xa-
hasen ré jan, yaja xu cha ngu tsjian, hacuaha ha
cavéjiia chihin cjuatacun ré cha, tacun cha tifia
ntsacu Jesus. Hane xuta jan ne, jemu catsacjun

me camd. 36 Hane xuta Xi cavéé xu xcusun xi
camad jan ne, casuacuenda me cojo xuta xi yahnga

jan hacutjin camad xi camandaja cha xi caxincha
xitsehen xahasen ré jan. 37 Hya xi cama ne, yéjé
Xuta tséhé ladu tséhé nandya Gadara ne, cafehya
XU me cojo Jesus xi cuetjuxin Jesus tséhé xuta xi
cuacun jan ta, tséhé xi jemu catsacjun camaha ni
yéjé me camd. Hane ngajan xi Jesus cojo xuta ladu
ré me ne, cavisehen xu me barcu sehe cavuya nga
me ngunda vihi. 38 Hane chaja sa xi cjue Jesus ne,
cha xi cavetju xitsehen xahasen ré jan ne, cafehya
cha cojo ré me xi cjue cha cojo ré me. Peru Jesus
ne, catsinguijnetaha xu me cjua cojoré cha, cachja
me cuitjin:

39 —Tuyun tjangun ndya nuju ne, hacuaha
tindjun cojo xuta tséhé cjuandaja xi cuacun
casahmi Nina cojo nuju. —Cuatjin xXu cachja
Jesus.

Ngajan xi xi cavuya cafehe xu cha nandya
ne, sehe cavetsihin catsujyihiya casuacuenda cha
xuta jingujyé ningajii nandya yéjé ni cjuandaja xi
cuacun casahmi Jesus cojo cha.

Catsicuya Jesucristu cjuahiiu ré quihndireé Jairo
hacuaha camandaja na xi casatétsja tsjian ré Jesu-
cristu

40 Hya xi cavuya Jesus ngunda vihi ne, yéjé ni
xutacjinjan ne, jemu ndaja cafahatsja xu me Jesus
ta, tséhé xi hatuxa siuya me me. 41 Hane hora véhé
ne, canduva xu ngu me xi hmi ré Jairo, me xi ma
Xutaxa ré yungun. Hane quiji caticjaxcun xu me
xcun Jesus. Hane cafehya me favor cojo Jesus xi
cjue Jesus ndava me ta, 42 tséhé xi me véhé ne, tjin

xu ré me ngu na lihndi xi quihndi ngu tséhé me.
Hane na lihndi vé ne, sacuaha tejo na nu. Hane
meje cueya xu na.

Nga]an Xi Jesus ne, quiji xu me. Hane ngajfi
cjui me ne, jemu tivehnchun xu xuta me. 43 Hane
ngu na jan ne, tjin ré tejo nu xi yaha ré na chihin
xahmajni. Hane café tujun ré na cavechji na xcun
doctor. Peru tsajin xu yo camd cafahaxin chihin
xi md ré na. 4 Hane xi quiji tifia na tdha ngaxtun
Jesus ne, quiji na casatétsja na ntsacu tsjian ré me.
Hya xi cama xu ne, ha tu fiahfiu cavasen xi vanga
ré na jni. 45 Ngajan xi Jesus ne, cachja xu me
cuitjin:

—¢ Yo Xi casatétsja na? —Cuatjin xu cachja me.

Hane xi cachja yéjé xuta xi hacuiin me casatétsja
me ne, sehe cachja xu Pedru cuitjin:

—Tata, xutacjin ne, tivehnchun nuju me,
hacuaha hisca titsivaha nuju me. —Cuatjin xu
cachja Pedru.

46 Peru Jesus ne, cachja nga xu me cuitjin:

—Peru tjin yo xi casatétsja na ta ngahan ne, ca-
machaya na xi cavetju nd hitsé ngahfiu. —Cuatjin
xu cachja Jesus.

47 Hane xi vutsejen na xi cumaji seyahma na
ngajiii ré xuta ne, fia fatsé xu na quiji caticjaxcun
na xcun Jesus. Sehe catsinguixi na xcun yéjé ni
xuta mé ma cuatjin quiji na casatétsja na Jesus,
cojo tséhé xi ngutjen ni camandaja na. 48 Sehe
ngajan xi Jesus ne, cuitjin cachja xu me cojo ré na:

—Ngayun tsan ne, camandaja ngayun ta, tséhé
Xi camangutacun cojo nd. Cuma cuangun cojo
cjuasua. —Cuatjin xu cachja Jesus.

49 Tu tichja cuaha xu Jesus cojo na xi caman-
daja jan ne, cafehe nga ngu me xi canduva me
tséhé ndava xutaxa ré yungun jan, hane cuitjin xu
cachja me cojo xutaxa ré jan:

—Quihndi nuju ne, ha cahme na. Ha quih-
ndé xicatuhunndyuun ré maestru. —Cuatjin xu
cachja me.

50 Hane hya xi cahndé Jesus cjua véhé ne, sehe
cachja xu me cojo xutaxa ré jan cuitjin:

—Xicarcuun. Catamangutacuin ni cojo na ne,
quihndi nuju ne, cumandaja na. —Cuatjin xu
cachja me.

51 Hya xi camd xu ne, xi cafehe Jesus ndava
Xutaxa ré yungun jan ne, casuaain me cahndé xi
C0jo jingu sa Xuta cuisehen me. Suva ni Jesus cojo
Pedru cojo Juan cojo Jacobo cojo naa cojo nahmi
ré nima lihndi jan cuisehen me cahntsua ndihya.
52 Hane yéjé ni xuta ne, hisca chja hisca jihnda xu
me tséhé nima jan. Ngajan xi Jesus ne, cuitjin xu
cachja me cojo xuta jan:

—Ha quihndé xicachjihnduun. Na lihndi vé ne,

hacuiin cahme na ta jifiafé na. —Cuatjin xu cachja
me.
53Peru xutajanne, tu cavejnucéé xume Jesus ta,

tséhé xi vééndaja me xi cahme jain nima. >4 Hane
Xi cavisehen Jesus hiscan jifia nima lihndi jan
ne, sehe quiji me cafaha me tsja, sehe ndaja hfiu
cachja xu me cuitjin:

—iTisatjinhngue, tsan! —Cuatjin xu cachja me.

55 Hya xi camd xu ne, cavuya hasen ré nima,
sehe ngutjen ni cavisatjenhnga na. Hane sehe
cavitexa xu Jesus xi sua xuta ré na lihndi jan nifiu
siné na. 56 Hya xi camd xu ne, xutacha ré na lihndi

jan ne, jemu quijircun ré me. Ngajan xi Jesus ne,
cachjaxume cojo xutacharénalihndijan xitsajin
camahani yo cuichja me cojo Xcusun xi cama.

9

Catsingatju Jesucristu tejo xuta ladu ré me xi
cuichja cjuandajyihiré Nina
1 Cavechu ngu nixtin xi casahmitangun xu Jesus
xuta ladu ré me xi tejo jan ne, sehe casua ré me
ngahfiu hacuaha casua ré me xa xi me xi cuacun
véheé cuitexa xu me yéjé xitsehen hacuaha sahmi
me xi xuta hmu ré ne, cuma ndaja xu me. 2Hya
Xicama xu ne, sehe catsingatju Jesus me xi sua me
cumachaya ré xuta tséhé gubiernu xi sahmi Nina

hacuaha sahmi xuta xi cuacun vé xi xuta hmu ré
ne, cuma ndaja xu me. 3 Hane cuitjin xu cachja

Jesus cojo ré me:

—Xi cuetjun cuangun ne, tsajin camahani mé
xi chuhun, hacuiin baston ne, hacuiin changa,
hacuiin nifiu, hacuiin tujun, hacuaha hacuiin
jo tsjian ngahma chuhun jima ngu ngayun.
4Hacuaha xi cjuhun ngu ndihya ne, ha ngajan ni
tinechun nguixun nguixun ni, hisca xi cuetjunxun
tséhé nandya véhé. > Hya xi xuta tséhé ngu nandya
cjuahatsjaain nuju me ne, xi cuetjun tséhé nandya
VEheé ne, titsunu chojo ré ntsacun cojo sa Xxi cuma
tsejen xi xuta jan cun ré me. —Cuatjin xu cachja
Jesus.

6 Sehe ngajan xi cavetju xu xuta ladu ré Jesus
jan, quiji catsujyihiya me yéjé ni nandya tséhé
distritu Galilea, casua me camachayaré xuta tséhé
cjuandajyihi xi chja tséhé gubiernu xi sahmi Nina

hacuaha casahmi me xi xuta hmu ré ne, caman-
daja xu me jingujyé ni ladu véhe.

Hviin xuta yo xi Jesucristu

7Hane Herodes, me xi cavitexa ngajan distritu
Galilea ne, camachaya xu ré me yéjé xa xi tisahmi
Jesus cojo xuta ladu ré me. Hane ngu cachaja
Xu cjuatacun ré me ta, tséhé xi ngujo xuta ne,
chja me ta Jesus ne, hacui nima Juan Vitenda ré
Xuta, hacuaha handasa cahme xu nima Juan vé
ne, peru cavuya cjuahfiu. 8 Ngujo nga me ne, chja
me ta profeta Elias Xi cavuya, hane yahnga nga me
ne, chja xu me ta ngu nima profeta xi hacjahi, xi
cavéjfia hatséé nixtin ne, handasa cahme ne, peru
cavuya cjuahfiu. 9 Peru Herodes ne, catsingataha
cacun xu me cuitjin: “Nima Juan ne, ha cavitéxa
Xi catisun rcu. Peru quihndé ¢yo ré cha xi cuajyihi
V€ Xi jemu cjin cjua nuhya ré tséhé cha?” Cuatjin
Xu catsingataha cacun me. Jemu casahmi xu me
ngujyeé xi scuéé me Jesus.

Catsicjen Jesucristu hfiu mil xihin

10Hane xi cavuya xu apO0stol tséhé hiscan xi quiji
me jan ne, sehe casuacuenda xu me Jesus xcusun
Xi casahmi me. Ngajan Xi Jesus ne, quijicojo xu
me suva ni apostol jan ngu cahndé xin, tifia tséhé
ngunandya xi hmiBetsaida. 11 Peru xi camachaya
ré Xutaqm jan ne, quijitjengui xu me ]esus Hane
Jesus ne, jemu ndaja cafahatsja me xuta jan, hane
sehe cachja me cojo xuta jan tséhé gubiernu xi
sahmi Nina. Hane xuta xi meje ré xi cuma ndaja
me ne, casahmi xu Jesus xi camandaja me.

12 Hane xi quiji hora jan ne, xuta ladu ré Jesus
Xitejdjan ne, quijivaha me xcun Jesus sehe cachja
XU me €0jo cuitjin:

—Tinyjun cojo xutacjin vé ne, catji me nandya
Xi siu tifiataha 0 sd xi ranchun xi siu tifiataha, cojo
sa xi cuanguise me cahndé xi cuiyuju me hacuaha
cuanguise me Xi siné me ta, tséhé xi jemu Xin tséhé
nandya hiscan xi nechantahan vi. —Cuatjin xu
cachja apostol.

13 Ngajan xi Jesus ne, cuitjin xu cachja me cojo
apostol jan:

—Ngayun tuhun xi siné me. —Cuatjin xu cachja
me.

Ngajan xi apostol ne, cafayangui xu me cuitjin:

—Hu tutu pan cojojo ti tjin naja. ¢Ha cuanguin
chihin nifiu Xi siné yéjé xuta xi cuicun vi ni? —Cu-
atjin xu cachja me.

14 Cuatjin cachja me ta, tséhé xi ngajiii ré yéjé
xuta xi siutaha jan ne, sacuaha hiia mil ma xuta
xi xihin. Sehe ngajan xi cachja xu Jesus cojo xuta
ladu ré me jan cuitjin:

—Tindjun cojo ré xuta vé ne, catiyuju me
sacuaha yachanté me ngu ngu cahndé. —Cuatjin
xu cachja me.

15 Ngajan xi xuta ladu ré Jesus jan ne, cuatjin
casahmi me, hane caviyuju xu yéjé xuta. 16 Hya xi
cama ne, cafaha xu Jesus hfit pan cojo jo ti jan ne,
hane xi cavutsejenniji me ngahnga ne, casua me
nacuechji ré Nina, sehe cavotoho langa me pan
hacuaha cavatélanga me ti jan, sehe casua xu me
cojo xuta ladu ré me xi cjue sua ré me xutacjin jan.
17 Hane xuta ne, yéjé ni me cajiné me hacutjin xi

cachuya ré xahasen ré me. Hane xi cachjaya ré xi
cavangui cajiné xuta jan ne, catsé xu tejo chajne.

Catsinguixi Pedru yo Jesucristu

18 Cuitjin cama nga ngundiya. Hya xi tisahmi
Xu Jesus oracion ré me ne, xuta ladu ré me ne,
hacuaha cojo me siu me cojo ré me. Sehe ngajan
Xi cavinenguise xu Jesus me cuitjin:

—¢Mé chja xutacjin jan ne, yo ngahan? —Cu-
atjin xu cachja me.

19Sehe ngajan xi cachja xu me cojo Jesus cuitjin:

—Yahnga me ne, chja me ta Juan Vitenda ré
Xuta ngayun. Hane yahnga nga me ne, chja me ta
profeta Elias ngayun. Hane me xi yahnga nga ne,
chja me ta ngayun ne, ngu profeta xi hacjahi, xi
cavéjiia hatséé nixtin, xi handasa cahme ne, peru
cavuya cjuahfiu. —Cuatjin xu cachja xuta ladu ré
Jesus.

20Sehe Jesus ne, cuitjin Xxu cavinenguise nga me:

—Hane ngayun ne, ;mé ndjun ni, yo ngahan?
—~Cuatjin xu cavinenguise Jesus.

Ngajan xi Pedru ne, cuitjin xu cafayangui me:

—Ngayun Xxi catsingatju nuju Nina Xi
cumatitjun ngayun tsijin. —Cuatjin xu cafayangui
Pedru.

Cachja Jesucristu xi tsiquehen xuta me
21PeruJesusne, cavitexa Xume xuta jan xi tsajin
camahani yo xi cuichja cojo me cjuatacun jan.
22 Cuitjin xu cachja me:

—Ngahan xi Quihndi ré Xuta Jain ngahan ne,
hachu meje ré xi jemu cjin cjuafiihi cuatju cuma;
xuta changa cojo nahmi xi matitjun tséhé nahmi
cojo cha xi vicuya cjuachacun ne, tsitjungui me

ngahan, tsiquehen me ngahan. Peru xi ma jyan
nixtin ne, tsicuya Nina ngahan cjuahfiu. —Cuatjin
xu cachja Jesus cojo xuta ladu ré me.

23 Hane sehe cavuya cachja nga me cojo yéjé ni
xuta jan cuitjin:

—Sa xi tjin yo xi meje ré xi cuma xuta ladu
naha matsejen ne, ha quihndé miji ré xi sahmi
hacutjin xi meje ré suva matsejen ta nchunchujun
ni matsejen ne, catejiiahfiu xahasen ré xi cjue-
cojo ndiya naha, handasa hisca cueya xcun cru.
24 Cuatjin matsejen ta, tséhé xi yo xi meje cjuen-
duju cojo ngasunhndé ré cojo cjuatacun ré suva
matsejen ne, cuechintaain cjuahfiu xatsé. Peru
yo Xi cuatju cjuaiihi o hisca cueya ngatsé naha
matsejen ne, véhé xi cuechutdha cjuahfiu xatsé.
25 ;Mé machjiréhé ré yo xi sacu ré yéjé cjuanchina
ré ngasunhndé sa xi cueya hacuaha cuma castigu?
26 Machjiriin matsejen ta, tséhé xi yo xi ma sava
ré ngatsé naha cojo ngatsé ré cjua naha matse-
jen ne, ngahan xi Quihndi ré Xuta Jain ngahan
matsejen ne, hacuaha cuma sava na tséhé hya xi
cuinduva cojo hasen ndajyihi naha hacuaha tséhé
Nahminahahacuaha tséhé dngel xi vejiia tséhé me.
27Nguehe cuichja cojo nuju cjuaquixi matsejen ta
tjin yahnga ngayun xi sechun nguehe xi cueyuun
jinguyéjé ré xi cjéé chun gubiernu xi sahmi Nina.
—~Cuatjin xu cachja Jesus.

Nahiiu camatsejen nima Moisés cojo xutachanga

xi hmireé Elias visiajmi cojo Jesucristu
28 Cuitjin camd nga xu ngundiya hya xi cavatju
sacuaha jyin nixtin xi cavicuya Jesus cjua véhe.
Quijicojo me Pedru cojo Juan cojo Jacobo quijiniji

Xu me ngu ndetjun xi sahmi me oracion ré me.
29 Hora xi tisahmi xu Jesus oracion ré me ne, xcun
me ne, cavindeya xcusun ré. Hane tsjian ré me
ne, jercu tu tyava camahani cama, fia seti jyihi.
30Hacuaha camatsejen xu jo xihin hinchacun visi-
ajmi cojo ré me. Xihin jan ne, hacui xu nima
profeta Moisés cojo profeta Elias. 31 Me xi cuacun
véhé ne, camatsejen me cojo ngu hasen ndajyihi,
tivisiajmi xu me tséhé cjuaveya xi hatuxa tjin ré xi
cuechutaha Jesus ngajan Jerusalén. 32 Peru Pedru
cojojosame xiyahngajan ne, ha siufé me, tséhé xi
jercu nijfid ré me. Peru xi cavascandaja xu ré me
ne, cavéé me hacutjin jercu seti camahani tsejen
hiscan secun Jesus, hacuaha cavéé xume jomejan
hinchacuntangun me cojo Jesus. 33 Hya xi cama
ne, hora xi tivetjuxin me xi cuacun veé tséheé Jesus
ne, sehe cachja xu Pedru cojo Jesus cuitjin:
—Tatd. Tu ma ré xi nguehe nechin ne, nihfii
jyan puestu; ngu cuma tsujun ne, ngu cuma tséhé
Moisés, hane cojo ngu cuma tséhé Elias. —Cuatjin

Xu cachja Pedru, peru hisca hviin me mé xi chja
me.
34 Hane hora xi tichja xu Pedru cuatjin ne, can-

duva ngu yufi casahmi tjahnguen ré tséhé me.
Hane jemu catsacjun me cama xi caxinchavasen
me tséhé yufi jan. 35 Hya xi cama ne, canuhya xu
ré ngujo cjua xi cavetju ngajii yufi jan xi cachja
cuitjin:

—~Cha vihi xi Quihndi naha cha, cha xi ngahan
cavejfiia cacun xi tsingatju. Tinuhyun cjua xi chja
cha. —Cuatjin xu cachja cjua jan.

36 Hane xi cavatju cachja cjua jan ne, Jesus ne,
camasuva sa me secun me. Hya Xi cama xu ne,

jyan xuta ladu ré Jesus jan ne, tu caviyujujyuu ni
me. Hane nixtin hya ne, cachjaain camaha xu ni
me cojo hisca ngu tséhé xcusun xi cavéé me.

Casahmi Jesucristu xi camandaja cha lihndi xi
jiya xitsehen xahasen ré

37 Cuitjin cama nga xu cama nchujun hya xi can-
duvajne Jesus tséhé ndetjun cojo jyan xuta ladu ré
mejan. Tjercu cjin camahanixuta canduvatjengui
xu ré me ndiya. 38 Hane ngajiii ré xutacjin jan ne,
cavetjujiii ngu xihin Xxi jercu cajindaya xu cachja
cojo Jesus cuitjin:

—Maestro, nihfiu favor ne, nduvun chutsujun
cha lihndi naha ta ngu tutu ma cha vi xi tacun
nda cha. 39 Hane cuitjin sahmi ngu xitsehen cojo
ré cha: faha ré cha, hane tu fiahfiu jindaya, sehe
vitsuneya ré cha, fia vetju natyaxu hntsua cha,
hane hisca hya xi ndiya cjué cha ne, sehe vetjuxin
tséhé cha. 40Xuta ladu nuju, caféhya ré me favor xi
cuaxéxin me, peru camaji cavaxéxin me. —Cuatjin
xu cachja xihin jan cojo Jesus.
41Sehe ngajan xi Jesus ne, cuitjin xu cafayangui
me:

—Ngayujun ni ne, xuta xi macjaain ré ngayun
hacuaha xuta xi cavetjuxin tséhé ndiya ndajyihi
ngayun. ¢Jani hisca hya xi tjin na xi cuitejfia cojo
nuju? ¢Jani hisca hyaxi tjin na xi scaa na cojonuju?
Nduvuncujun quihndi nuju nguehe. —Cuatjin xu
cafayangui me.

42Hane horaxi tijima tifiaxu chalihndijan tséhé
Jesus ne, xitsehen ne, catsiticja ré cha, hacuaha
vitsuneya ré cha. Hya xi cama ne, cavatécja Jesus
tséhé xitsehen, hane casahmi me xi camandaja xu

cha lihndi jan. Sehe casua me cha cojo nahmi ré
cha. 43 Hane yéjé ni xuta jan ne, jemu quijircun
camaha xu ni ré me xi cuatjin jyé hnga Nina cojo
Hasen ré me.

Cachja nga Jesucristu xi tsiquehen xuta me

Hane jinguyéjé ré xi cuatjin tifircun ré xutacjin
jan tséhé yéjé ni xcusun xi sahmi Jesus ne, cachja
Xu me cojo xuta ladu ré me cuitjin:

44 —Ndaja tetuhunrcun cjua xi tichja cojo nuju
vi: Ngahan xi Quihndi ré Xuta Jain ngahan ne,
hatuxa tjin xi cuma ngahan entregadu tsja xuta.
—~Cuatjin xu cachja me.

45 Peru xuta ladu ré Jesus jan ne, cavijnii rcu me
mé vijne cjua jan ta, tséhé xi casetsa xu ré cjuat-
acun ré me, cojo sa xi cuijnii rcu me. Hacuaha
tsacjun xu me xi cjuinenguise me Jesus mé vijne
cjua véhe.

Yo xi matitjun

46 Ngu nixtin jan ne, cavetsihin sacuaha xi meje
scaanya xu xuta ladu ré Jesus ngajiii ré me yo xi
hitsé sa matitjun. 47 Peru Jesus ne, xi ha véé me
hacutjin tsingataha cacun xuta ladu ré me jan ne,
sehe cafaha me ngu lihndi cavisecun me ndaya ré
me, 48 sehe cachja xu me cojo xuta ladu ré me jan
cuitjin:

—Tu yo ni xi cjuahatsja ré lihndi vihi tséhé xi
ladunahaméne, hacuahahoravéhé cjuahatsjana
ngahan. Hacuaha xi cuatjin cjuahatsja nd ngahan
ne, hacuaha cjuahatsja ré Nina xi catsingatju na.
Hane tu yo ni xi ma nuju xi ma tjengui tséhé ngajfi
nuju ngayujun ni ne, véhé xi matitjun xi ma ré
Nina. —Cuatjin xu cachja Jesus.

Xuta xi hacuiin condra nuju ma me ne, hatuxa
favor nuju fime

49 Ngajan xi Juan ne, cachja xu me cojo Jesus
cuitjin:

—Tatda, cahyin ngu me xi tivaxéxin xitsehen
sacuaha xi suvun catuhun ré me xa. Hane canujin
cojo ré me xi ha quihndé sahmii me cuatjin ta,
tséhé xi me véhé ne, tsujyihintjenguiin me ngayun
sacuatjin niji ngayin. —Cuatjin xu cachja me.

S0 Hane Jesus ne, cuitjin xu cafayangui me:

—Xicanujuun cojo ré me cuatjin ta, tséhé xi xuta
xi hacuiin condra naja ma me ne, hatuxa favor
naja fi me. —Cuatjin xu cachja Jesus.

Catsingatiin xuta distritu Samaria Jesucristu

51 Hya xi cama ne, xi tijima tifia Xu nixtin xi
cjueniji Jesus ngajan ngahnga ne, cavejiiahfiu me
Cjuatacun ré me xi cjue me ngajan Jerusalén.
52 Véhé xi catsingatju titjun xu me jo xuta ladu ré
me. Xi quiji me ne, cafehe me ngu nandya tséhé
Xuta Samaria, Xi cuanguise me cahndé xi cuejiia
Jesus cojo xuta ladu ré me. 53 Peru xuta jan ne,
cafahatsjaain xu me Jesus ta, tséhé xi Jesus ne,
hatuxa tjin cacun me xi cjue me hisca Jerusalén.
54 Peru hya xi camachaya xu ré Jacobo cojo Juan,
Xuta ladu ré Jesus, cjua véhé ne, cachja xu me cojo
Jesus cuitjin:

—Tata. ¢HA nihfia sacuatjin casahmi profeta
Elias hatséé nixtin? ;Ha cuitexan xi cuinduva
ndihi tséhé ngahnga, tsicjé ré xuta xi cuicun vi?
—~Cuatjin xu cachja me.

55 Ngajan xi Jesus ne, cavuya vutsejen me xuta
ladu ré me jan ne, sehe cavatécja Xxu me cjuata-
cun xi tsingataha cacun me xi cuacun jan, cuitjin
cachja me:

—Ngayun ne, hydun mé xcusun Hasen xi tséhé
nuju. 6 Ngahan xi Quihndi ré Xuta Jain ngahan
ne, hacuiin canduva xi tsicjé xuta ta xi canduva
ne, Xi cudxétjé me. —Cuatjin xu cachja Jesus.

Sehe quiji xu me ngu nga nandya.

Xuta xi camameje cjue cojo Jesucristu

57Hane ndiya cjui Jesus cojo xuta ladu ré me ne,
cachja xu ngu me jan cojo ré me cuitjin:

—Tata. Tu yani ni Xi cuangun ne, cjué cojo nuju.
—~Cuatjin xu cachja me.

58 Sehe ngajan xi Jesus ne, cuitjin xu cachja me
cojo xuta jan:

—~Chu ninda ne, tjin nguijo hiscan viyuju chu,
hanenisé xivitjen chungahngane, tjinndava chu,
peru ngahan xi Quihndi ré Xuta Jain ngahan ne,
hisca ndya naha tsajin. —Cuatjin xu cachja me.

59 Cachja sa xu me cuitjin cojo ngu nga xuta jan:

—Nduvun, cuanguen cojo na. —Cuatjin xu
cachja me.

Peru xuta jan ne, cuitjin xu cachja me:

—Tata. Tuhun na cahndé, titjun cjué xi seyaniji
nahminaha. —Cuatjin xu cachjangu nga xutajan.

60 Ngajan xi Jesus ne, cuitjin xu cachja me:

—Xuta xi sacuaha xi cahme cjuatacun ré me
xi sahmicuendaain me Nina ne, me véhé catin-
chaniji me nima ré me. Peru ngayun ne, tangun
tuhun cumachaya ré xuta tséhé gubiernu xi sahmi
Nina. —Cuatjin xu cachja me.

61 Ngu nga xuta ne, cachja Xxu me cojo Jesus
cuitjin:

—Tatd. Ngahan ne, hacuaha cjué cojo nuju.
Peru tuhun na cahndé, cjué tsinguijnetaha cjua
cojo xuta naha. —Cuatjin xu cachja xuta jan.

62 Peru Jesus ne, cuitjin xu cachja me cojo xuta
jan:

—Ngu xuta xi ha cavejfia cacun me Xi cjuetjen-
guime ndiyaré Nina sehe cumangu cumajo cacun
me ¢hd cjue, ha cjuiin me ne?, tangun me cojo ngu
cha xi ha cafaha cha ndetsihin latu xi cuetsihin
cuacjan cha nangui peru tivutsejen sa cha taha
ngaxtun cha. Sacuatjin machjiriin cha vihi xi
cuacjan cha nangui ne, hacuanitjin ni machjiriin
me vVéheé xi cuisecoo me Nina hiscan xi sahmi Nina
gubiernu. —Cuatjin xu cachja Jesus.

10

Catsingatju Jesucristu jyanchan tejo xuta ladu
ré me xi cuichja cjuandajyihiré Nina
1Xi cavatju xu véhé ne, sehe casuaxa Nai naja
jyanchan tejod sa xuta ladu ré me, sehe catsingatju
titjun me chuvajo chuvajo xutajan yéjé ninandya
cojo yéjé ni cahndé xi catsingataha cacun Jesus xi
sehe cjue me. 2 Hane cuitjin xu cachja me cojo:
—Jemu tjin camahani xuta Xi meje cuisifiuju
me cjua ré Nina, peru me xi sua cumachaya ré
xuta ne, jemu chuva ma me. Véhé xi meje ré xi
chjahyun ré Nina favor xi tsingatju me me xi cjue
sua cumachaya ré xuta cjua ré Nina. 3 Tangun
ni. Ngahan titsingatju nuju ngayun xuta jeya
ngajiii ré xuta hnga cacun, sacuaha cjue ngu chu
hnditsdnga ngajiii ré chu cjan ré. 4 Xicachjuun

tujun, xicachjuun changa, hacuaha xicachjuun
chuxinxté. Xicavisiajmuu cojo xuta hora xi sacu
xingun cojo ré me ndiya. 5 Hane tu jaré ni ndihya
Xi cuisuhun ne, titjun tindjun ngu nina cuitjin:
“Nina sua nuju me cjuandaja cjuajeya.” Cuatjin
tindjun.  Hane sd xi ndihya véhé tjin quihndi tséhé
cjuajeya ne, hacuaha sacu ré me cjuajeya. Peru
sa xi hacuiin quihndi tséhé cjuajeya xi siu jan ne,
sacuiin ré me. 7 Hane xi cuisuhun ngu ndihya ne,
ha ngajan ni tinechun, Xinu siuhun cojo ré me mé
xi sua me. Cuatjin nihfiu ta, tséhé xi ngu xuta xi
sahmi me x4 ne, vechu chuva ré xi sacu chjiré me.
Véheé xi mijiré xi cuangun nguehe cuangun ngajan
cuinechun. 8 Hane tu jaré ni nandya xi cuisuhun
hiscan xi cjuahatsja nuju xuta ne, Xinu xcusun
Xi sua me xinu, 9 hacuaha nihiiu xi xutahmu ré
tséhé nandya jan ne, cumandaja me, hacuaha
cuitjin tintjun cojo yejé xuta: “Ha camatifia nixtin
Xi cuma nuju xi sahmi Nina gublernu ” Cuatjin
tinyjun. 10 Hane tu jaré ni nandya xi cuisuhun
hiscan xi cjuahatsjaain nuju xuta ne, xi chjuhun
ndiya xi cuetjunxun tsehé nandya veheé ne, cuitjin
tintjun cojo xuta: 11 “Hisca chojo ré ngajiii nandya
nuju xi cavaqul ré ntsacuin ne, cuitsuni CO]O sa xi
cuma tsejen Xi ngayun cun nuju. Peru meje ré xi
cuijne rcun xi ha camatifia nixtin xi sahmi Nina
gubiernu.” Cuatjin tintjun. 12 Cuichja cojo nuju ta
hya xi cuechu nixtin xi tsichuva Nina xuta tséhé
jyé ré me ne, hitsé sa jyé castigu cuatju xuta tséhé
nandya xi fahatsjaain nuju, Xi cuma ré xuta tséhé
nandya Sodoma xi jercu tu casahmi camahani me
cjuatsehen.

Cjuachoho xi cuma ré ciudad xi camacjaain ré
cjuaré Jesus

13 ’iJemu chojyihi tséhé xuta nandya Corazin!
jHacuaha jemu chojyihi tséhé xuta nandya Bet-
saida! Jemu chojyihi tséhé me ta, tséhé xi miji
tsindeya me cjuatacun ré me, handasa cavéé me
cjuarcun xi casahme ngajfii ré me. Xuta nandya
Tiro cojo xuta nandya Sidon ne, hisca hacuiin xuta
ladu ré Nina ma me sacuatjin ré xuta Corazin cojo
Betsaida. Peru sa xi xuta Tiro cojo Sidon cavéeé
me cjuarcun xi cuacun vé ne, ha catsindeya me
cjuatacun ré me, hacuaha ha cavaja me tsjian
Xi sacuaha tsanaxa hacuaha caviyuju me ngajfii
ndesu, sacuaha xcusun naja, cojo sa Xi cuma tse-
jen xi jemu choho ma jain ré me tséhé jyé ré me.
14 Véhé xi hya xi tsichuva Nina yéjé xuta tséhé
jyé ré me ne, xuta nandya Tiro cojo xuta nandya
Sidon ne, hitsé sa chuva castigu cuatju me cuma xi
cuma ré xuta Corazin cojo xuta Betsaida. 15 Hane
xuta nandya Capernaum ne, ¢;hd cjue me hisca
ngahnga hiscan tacun Nina? jHacuiin! Hatuxa cjue
me nduchin, cahndé hiscan ma hasen ré nima
castigu.

16Xuta xi cuihndé me tsujun ne, hacuaha tivi-
hndé me tsahan. Hane xuta xi tsitjungui nuju me
ne, hacuaha titsitjungui me ngahan. Hane xuta xi
tsitjungui nd me ne, hacuaha titsitjungui me Nina
Xi catsingatju na. Cuatjin xu cachja Jesus cojo xuta
ladu ré me, sehe cavetju xuta ladu ré me jan quiji
me.

Cavuya xuta ladu ré Jesucristu xi jyanchan tejo

17 Hya xi camd ne, xXi cavuya xu xuta ladu ré
Jesus xijyanchan tejo jan ne, jercu sua ré xahasen
ré me. Hane cuitjin xu cachja me cojo Jesus:

—iTatd! Xi veyinnanguin fiihi nuju hora xi tini-
hiii x4 xi cavitexun niji ne, hisca xitsehen vihndé
tsijin! —Cuatjin xu cachja xuta xi cuacun jan.

18 Sehe ngajan xi Jesus ne, cuitjin xu cachja me
cojo Xuta jan:

—Jinguyéjé ré xi tivutsején ngahnga hiscan
tacun Nina ne, cjanengui Satands sacuaha
cama ni ngu ndihichuhun. Hane cuatjin cahvé
Xi tichjahatdha ré gubiernu xi sahmi Satanas.
19 Chutsujun ni, ngahan casud nuju chuva ré
Xi tsajin mé cuatjun cuma, handasa nunu chu
yé 0 sa nunu chu naya o sa xi suva camahani
Satands choho meje sahmi cojo nuju. 20 Hacuiin
ndaja cuma nuju tséhé xi vihndé xitsehen tsujun
ta Xi meje ré ne, ndaja catama nuju tséhé xi ha
quitahaxujun fithi nuju ngajan ngahnga. —Cuatjin
xu cachja Jesus cojo xuta ladu ré me jan.

Casahmi jyé casahmi hnga Jesucristu Nina

21 Hane ha hora véhé ni ne, Hasen ré Nina
casahmi xi jemu sua camahani cama ré xahasen
ré Jesus, sehe cachja xu me cuitjin cojo Nina:

—Ngayun nahmi naha ne, sahmejyé
sahmehnga nuju cojo Hasen nuju, ngayun xi
Nai ré ngahnga cojo nangui ngayun, tséhé xi
ngayun caveyunhmu cjuatacun véhé xi cuma ré
xuta Xi jemu vechu cjuatacun ré, hane catuhun
camachaya ré xuta xi hviin camahani. Ngayun
nahmi naha, cuatjin canihfiu ta, tséhé xi cuatjin

xi cachuya nuju. —Cuatjin xu cachja Jesus cojo
Nina. . . e 00 . . . .
22 Hane Xxi cojo y&jé ni xuta ne, cuitjin xu cachja
me:
—Yéjé ngarca ni matsejen ne, Nina Nahmi naha

casua nd me. Tsajin hisca ngu xi véé yo xi Quihndi
ré Nina matsejen ta suvad ni Nina Nahmi naha
Xi véé me. Hacuaha tsajin hisca xi ngu xi véé
yo xi Nahmi naha matsejen ta suva ni ngahan
Xi Quihndi ré me ngahan xi hvé, cojo tu yo ni
Xi ngahan meje sud cumachaya ré. —Cuatjin xu
cachja me cojo yéjé xuta.

23 Cavuya vutsejen nga me hiscan siu xuta ladu
ré me ne, sehe cachja xu me cojo suva ni me xi
cuacun véhé cuitjin:

—Jemu ndaja tsujun ngayujun ni xi tichut-
sujun xcusun xi tijima nixtin vihi. 24 Nguehe
cuichja cojo nuju ta jemu ndaja tsujun ta, tséhé xi
hacuaha jemu cjin profeta hacuaha jemu cjin xuta
Xi matitjun xi caviyuju titjun ne, jemu meje scuéé
me Xcusun Xi ngayun tichutsujun, peru casacuiin
cavéé me. Hacuaha jemu meje cuisiiiuju me cjua
Xi tivisifiuju ngayun, peru casacuiin cavisifiuju me
ta, tséhé xi cjéé cuma xcusun véhé nixtin hya.
—~Cuatjin xu cachja Jesus cojo xuta ladu ré me.

Ejemplu tséhé cha Samaria xi casahmi cjuan-

daja

25 Ngundiya nga hya xi tacun xu Jesus cojo xuta
ne, casecun ngu cha xi vicuya cjuachacun cavi-
nenguise xu cha cuitjin xi cjuahachuva cha me:

—Maestro. ¢Mé ndatjin xi sahme cojo sa xi
cuéchutaha cjuahiiu xatsé xcun Nina? —Cuatjin xu
cavinenguise cha me.

26 Ngajan xi Jesus ne, cuitjin xu cachja me cojo
cha:

—¢Hacutjin camahindu xcun ley ré Moisés? ¢Mé
Xi chutayun jan? —Cuatjin xu cachja me.

27 Hane xi cafayangui cha ne, cuitjin xu cachja
cha:

—“Meje ré xi nihmutacun Nina naja cojo
ngufiajatacin, cojo yéjé xahasen nuju, cojo yéjé
ngahfiu nuju, cojo yéjé cjuatacun nuju, hacuaha
cuatjin nihmutacun xingun sacuatjin hmutacun
suvun yojo nuju.” —~Cuatjin xu cachjasun cha
cjuare ley.

28 Hane cuitjin xu cachja Jesus cojo cha:

—~Cjuaquixi cjua xi cantjun. Cuatjin nihfiu, sehe
cuechuntuhun cjuahfiu xatsé. —Cuatjin xu cachja
Jesus.

29 Ngajan xi cha xi vicuya cjuachacun jan ne, xi
meje tsingacun cha xi jemu quixi cha cojo cjuat-
acun ré cha ne, cuitjin xu cavinenguise cha cojo
Jesus:

—¢Yo Xi Xingueen ni? —Cuatjin xu cachja cha.

30 Hane ngajan xi Jesus ne, cojo ngu ejemplu
cafayangui xu me tséhé cha cuitjin:

—~Cuejfia ne xi ngu xuta jan ne, cavetju me tséhé
nandya Jerusalén ne, cjui me nandya Jericd. Hane
ndiya cjui me ne, cavechutdha ngujo cha chéjé
me. Hane cafahatahd cha yéjé tséhé me xi yaha
me, sehe cavaja cha me. Na catsiquehenfiaja cha
me, hane sehe cavanga cha. 31 Hya xi camad ne,
hora véhé canduva ngu nahmi cavatju me ndiya
véhé, hane xi cavéé me xuma xuta xi casacuhmu
ré jan ne, tjehen ndiya ladu xingu cavatju me
quiji me. 32 Ha chuva véhé ni ne, cafehe ngu

sangrista cahndé véhé. Hane xi cavéé cha xi jifia
me Xi casacuhmu ré jan ne, cavetahaxin cha hitsé
ndiya ré cha sehe cavatju cha quiji cha. 33 Peru
ngu cha tséhé distritu Samaria xi quiji cha ndiya
véhé ne, cafehe cha hiscan jifia xutahmu ré jan.
Hane xi cavéé cha me ne, jemu camayuma ré
cha me. 34 Hane xi quijivaha cha xcun me ne,
catsirqui cha me, cavitejnu cha aceite cojo xan
hiscan casacuhmu ré me sehe catsitjinguiya cha
me tsjian. Hya xi cama ne, sehe catsiquijin cha
me naxinreé cha, sehe quijicojo chame ngundihya
hiscan xi hatuxa ndihya viyuju xuta, hane ngajan

casahmi cha me cuidadu. 35 Hane xi camd nchu-
jun jan ne, cavaxé cha jo denario, tujun xi faha

ngu mosu xi sahmixa jo nixtin, sehe casua cha me
Xi nai ré ndihya jan, sehe cachja cha cojo ré me
cuitjin: “Nihfiu cjuandaja ne, chjuhuncuendun
xuma xutahmu ré vi. Hane xi quisun sa nicujun
ts€éhé xcun tujun Xi sua nuju vi ne, Xi clya ne, sehe
cuechjé tsujun.” Cuatjin cachja cha Samaria.

36 Ngajan xi Jesus ne, xXi cuatjin cajnetaha ejem-
plu xi cachja me ne, sehe cachja xu me cojo cha xi
vicuya cjuachacun jan cuitjin:

—¢Jar€é tséhé catsijyan xuta xi cuacun vé xi ma
nuju xi cjuaquixi xi camd xicjin me xi cavan-
guihmu chéjé jan? —Cuatjin xu cachja Jesus.

37 Ngajan xi cha xi vicuya cjuachacun jan ne,
cuitjin xu cafayangui cha tséhé Jesus:

—~Cha xi ngatsé ré cjuayuma ne, casahmi cjuan-
daja cojo me xi casacuhmu ré jan. —Cuatjin xu
cachja cha.

Hane Jesus ne, cuitjin cachja nga xu me cojo cha:

—Quihndé xi cuangun ne, hacuaha cuatjin
nihfiu. —Cuatjin xu cachja Jesus.

Quiji Jesucristu ndava na Marta

38 Hane xi cjui sa xu Jesus cojo xuta ladu ré me
ne, xi cavisehen me ngu nandya jan ne, ngu na
xi hmi ré Marta ne, cafahatsja na Jesus ndava na.
39 Na Marta jan ne, tjin ngu tichja na xi hmi ré
Maria. Hane na Maria jan ne, quiji Xxu na cavéjfia
na taha ntsacu Jesus, tivisifiuju na cjua xi tivicuya
me. 40 Peru na Marta ne, jemu cjin xcunya xa xi
tisahmi na. Hane xi cavatju na hiscan tacun Jesus
ne, cuitjin xu cachja na:

—Tat4d. ¢HA marcuaain nuju xi na tichja ne,
cavejfiasuva nd na cojo xa xi tacunvasen tisahme?
Tinujun cojo ré na, catisecoo na ngahan. —Cuatjin
xu cachja na.

41 Ngajan xi Jesus ne, cuitjin xu cafayangui me
tséhé na:

—Marta, jercu marcun nuju tséhé jemu cjin
xcusun. 42 Peru ngu xcusun ni xi sahmi ngujyeé.
Na Maria ne, cavaxijin na xcusun xi ndaja vé,
hane hacuiin chjahataha ré tséhé na. —Cuatjin xu
cachja me.

11

Cavicuya Jesucristu hacutjin meje ré xi nihfia
oracion
1 Cuitjin camd xu ngundiya hya xi tisahmi Jesus
oracion ré me ngu cahndé jan. Hane xi cajnetaha
casahmime oracionré me ne, ngu xutaladuré me
jan ne, cuitjin xu cachja me cojo Jesus:

—Tatd. Ticuyun niji hacutjin nihfii oracion niji,
sacuatjin cavicuya Juan xuta ladu ré me. —Cu-
atjin xu cachja me.

2Ngajan xi Jesus ne, cuitjin xu cafayangui me:

—Hya xi nihfiu oracion ne, cuitjin tingjun:
Ngayun Nahmi niji, meje niji Xi ngayijin ni xuta

ngasunhndé chjihinrcuin nuju.
Meje niji Xi cuinduvun nihfiu niji gubiernu.
3 Nchunchujun ni tuhun nifiu xi xini.
4Ninchatuhun niji tséhé jyé xi jemu quitjin ta
ngayin suvin ne, hacuaha tininchatihin ré
yéj€ ni xuta xXi quitjen me jyé tsijin.
Xicatuun cahndé xi chjahachuva niji cojo cjuata-
cun niji.
Cuatjin tintjun. —Cuatjin xu cachja Jesus cojo xuta
ladu ré me.

5Hya xi cama ne, cachja nga xu Jesus ngu ejem-
plu cojo xuta ladu ré me. Cuitjin xu cachja me:

—Cuejiia ne xi ngayun tjin nuju ngu xuta xi
vinga nuju, hane vasen nixten cuangun ndava
me, cuindjun cojo ré me cuitjin: “Amigu, nihfiu
favor tuhun jyan nifiu scuxétaha ta, 6 tséhé xi
ngu amigu naha cafehe ndya naha xi cjui me
ngu nangui, hane tsajin na mé Xl sud siné me.”
Cuatjin cuintjun cojo ré me. 7 ;Ha& cjuayangui
me tsujun cuitjin tséhé hisca cahntsua ndihya?:
“Xicatuhunndyuun nd ta tingotjo ndihya ne, ha
tichja, hacuaha quihndi naha ne, nguehe siufé
cojo nd. Cumaji cuisatjenhnga sud nuju.” ¢Ha
cuatjin cjuayangui me tsujun? Hacuiin cuatjin.
8 Cuichja cojo nuju ta handasa amigu nuju me,
peru hacuiin ngatsé ré véhé xi cuisatjenhnga me
sua nuju me ta ngatsé ré xi ngajan cjui ngajan



San Lucas 11:9 Ixxxi San Lucas 11:17

nduva cuinujun ne, cuisatjenhnga me sua nuju me
ha tucutjin xi chjahyun. 9 Hacuaha cuichja cojo
nuju cuitjin: Chjahyun ré Nina, hane sua nuju me.
Tinchunsun, hane sacu nuju. Tindjun, hane Nina
ne, sua me cahndé cuisuhun. 10 Cuatjin nihfiu ta,
yéjé ni xuta xi fehya me ne, fahatsja me, hane yo
Xi vanguise ne, sacu ré, hane yo xi chja ne, sacu
cahndé visehen.

11°Tsajin ngu nahmi xi, hya xi quihndi ré me
cjuehya ngu nifiu ne, cahndé ré xi sua me ngu
nifiu ne, sua me ngu ndyojo, o sa xi hya xi quihndi
cjuehya ngu chu ti ne, cahndé ré xi sua me ngu
chu ti ne, sua me ngu chu yé, 12 0 s xi hya xi
quihndi cjuehya ngu chjoo ne, sua me ngu chu
naya. 13 Ngayun xi tsehen cjuatacun nuju ne, ma
tuhun ré quihndi nuju xcusun xi ndaja. Hitsé
guan Nahmi naja xi tacun me ngahnga ta hitsé
sa jercu meje sua me Hasen ré me cojo xuta Xi
cjuehya ré me. —Cuatjin xu cachja Jesus.

Cachja xuta xi Satands casuaxa ré Jesucristu

14 Cavechu xu ngu nixtin xi cavaxéxin Jesus ngu
xitsehen xi casahmi lihmi ré ngu cha jan. Hane
hya xi cavetju xitsehen jan ne, cha lihmi jan ne,
cavetsihin cachja cha. Hane xutacjin jan ne, jemu
quijircun ré me. 15 Hya xi camad ne, ngujo xuta jan
ne, cuitjin xu cachja me:

—Beelzebu, xitsehen xi matitjun ne, véhé casua
ré cha x4 xi vaxéxin cha xitsehen. —Cuatjin xu
cachja xuta jan.

16 Hane ngujo nga xuta ne, xi meje cjuahachuva
me Jesus ne, cafehya me me xi sahmi me ngu
cjuarcun xi cuinduva ngajan ngahnga. 17 Peru

Jesus ne, tséhé xi ha véé me mé xi tsingataha cacun
Xuta Xi cuacun jan ne, cuitjin xu cachja me:
—Hya xi xuta tséhé ngu nandya ticjan me ngajfii
ré me cojo xicjin me ne, nandya véhé ne, ha
tivéjfia xahva, hisca ndihya ne, tivixusun xcun
xicjin. 18 Hacuanitjin ni s4 xi Satands scaan cojo
xitsehen xi yahnga xi hacuaha Satands ma nai ré
ne, tsichaja ngahfiu ré xi véhé matitjun. Cuatjin
chja ta, tséhé xi ndjun xi Beelzebu casua na xa
xi vaxéxen xitsehen. 19 Peru sa xi Beelzebu ca-
sua na xa xi vaxéxen xitsehen ne, hacuaha ha
Beelzebu véhé casua ré ngu ngu xuta ladu nuju
xa xi hacuaha vaxéxin me xitsehen. Véhé xi ha
me véhé ni cuichja me Xxi cuaaintjin Xi nuUjun xi
Beelzebu casua nd xa. 20 Peru sa xi Nina casua nd
me x4 xi vaxéxen xitsehen ne, ngajan matsejen xi
gubiernu xi sahmi Nina ne, ha tivetsihin.

21’Satands ne, tangun cojo ngu cha xi jemu hfiu
ngahfiu ré. Hya xi ha ndaja tjin chjine cha cojo
quicha ré cha xi sahmi cuidadu cha ndava cha ne,
yéjé xcusun Xxi tjin ré cha ne, hacuaha ha ndaja
cuidadu tjin. 22 Peru ngahan ne, tangun nga-
han cojo ngu me xi hitsé sa jemu hfiu camahani
ngahfiu ré. Hya xi me xi hitsé sa hiiu ngahfiu ré
scaan me cojo cha xi hfiu ngahfiu ré jan hacuaha
tsinguijne me cha ne, cjuahataha me quicha xi
vetaha cacun cha xi cuaxétje ré cha, hane sehe
cuatécja me y€jé xcusun xi tjin ré cha jan ngajiii ré
me €0jo Xicjin me.

23°Xuta xi fiin me favor naha ne, condra naha
ma me. Hane xuta xi visecuaain nd me xi nihfii
tangun CJuatacun ré xuta cojo Nina ne, tsinguet-

sun me CJuatacun ré xuta. —Cuat]m Xu cach]a

Jesus.

Xitsehen xivuya

24 Hya xi cama ne, Jesus ne, quijinduju sa xu
cachja me cuitjin:

—Hya xi vetjuxin xitsehen tséhé xahasen ré ngu
xXuta hiscan xi cama sacuaha ndava xitsehen jan
ne, fi tdha hiscan jemu nangui quixi camahani,
vanguise cahndé hiscan xi cuejfiajenda. Hane xi
sacuiin ré cahndé hiscan cuejfiajenda ne, cuitjin
tsingataha cacun: “Cuya ré cjué ndya naha hiscan
Xi cavétjuxen.” Cuatjin tsingataha cacun xitsehen
jan. 25 Hane xi vuya fehe xitsehen jan cahntsua
xahasen ré xuta jan ne, vutsejen xitsehen jan
cahntsua xahasen jan sacuaha ngu ndihya xi cax-
techa tyjahi tyjahi, hacuaha siundaja chichihin
ngu tsé ngu xti. 26 Xi vutsejen xitsehen jan xi
cuatjin jyihi jan ne, sehe fi jaha sa ré yatu sa
xitsehen xi hitsé sa tsehen xi cuma ré veéheé ne,
sehe visehen nga viyujucahndé jan. Peru xi ma
ngascan ne, hitsé sa chojyihi tséhé xuta véhé xi
cuma ré titjun. —Cuatjin xu cachja Jesus.

Xuta xindaja jain tséhé me
27 Peru jinguyéjé ré xi tichja xu Jesus cjua véhé
ne, ngu na xi jiyajiii ngajiii ré xutacjin jan ne,
cajindaya na cachja xu na cuitjin:
—Jemu ndaja tséhé chjuun xi catsin ré ngayun,
hacuaha jemu ndaja tséhé ndanisin xi cavacun-
tuhun. —Cuatjin xu cachja na.

28 Peru Jesus ne, cuitjin xu cafayangui me tséhé
na:

—~Quixi, peru hitsé sa ndaja tséhé xuta xi
visifiuyjume cjua ré Nina hacuaha vihndé me tséhé.
—~Cuatjin xu cafayangui Jesus.

Cafehya xuta tsehen ngu sefia xi sahmi Nina

29 Véhé ta jima tangun camaha sa xutacjin jan
ne, cavetsihin cachja xu Jesus cuitjin:

—Ngayujun ni ngayun xuta tjé ré Israel tséhé
nixtin vihi matsejen ne, hatuxa tsehen cjuatacun
nuju. Tichjahyun ngu sefia xi sahmi Nina, peru
sacuiin nuju matsejen ta ngu ni sefia Xi saci nuju
matsejen ne, sacuaha sefia xi catsingacun pro-
feta Jonds hatséé nixtin. 30 Sacuatjin ré profeta
Jondas xi me véhé cama me ngu sefla Xi cuma reé
xuta nandya Ninive hatséé nixtin matsejen ne,
ha cuanitjin ni nd ngahan xi Quihndi ré Xuta
Jain ngahan matsejen ta ngahan cuma ngahan
sefia Xi cuma nuju ngayujun ni xi nechun nixtin
vihi. 31 Hya xi cuechu nixtin xi tsichuva Nina
xuta tséhé jyé ré me matsejen ne, na xi cavitexa
ngajan nangui Saba hatséé nixtin matsejen ne,
cjue cuinchajyé nuju na ngayujun ni ngayun xuta
tjé ré Israel xi nechun nixtin vihi. Cuatjin sahmi
na matsejen ta, tséhé xi jercu tu cjin camahani xi
canduva na xi cuihndé na cjuatacun ndacun xi
jercu tu ma camahani ré Salomon, me xi cavitexa
ré xutachanga naja hatséé nixtin. Peru ha tejfia
ngahan nguehe sacuaha ngu sefia xi hitsé sa ven-
gui chji ré xi cuma ré Salomoén. 32 Hacuaha hya
Xi cuechu nixtin xi tsichuva Nina xuta tséhé jyé ré
me matsejen ne, yéjé xuta nandya Ninive matsejen
ne, cjue cuinchajyé nuju me ngayujun ni ngayun
Xuta tjé ré Israel xi nechun nixtin vihi. Cuatjin

sahmi me matsejen ta, tséhé xi me xi cuacun véhé
matsejen ne, catsindeya me cjuatacun ré me hya
Xi casua profeta Jonds camachaya ré me cjua ré
Nina. Peru ha tejfia ngahan nguehe sacuaha ngu
sefia xi hitsé sa vengui chji ré xi cuma ré profeta
Jonas. —Cuatjin xu cachja Jesus.

Ndihiré yojo naja

33Hane xi quijinduju sa cachja me ne, cuitjin xu
cachja me:

—Tsajin hisca xi ngu xuta xi ha xcun xi ha
cavatju cavetaha ré me ngu ndihi matsejen ne,
faha me veyahma me o sa xi faha me veya me
ngahma ngu caxa matsejen ta faha me vejfia me
cahndé ré, cojo sa xi yéjé xuta xi visehen me
hiscan seti ndihi jan matsejen ne, scuéé me hasen
ré. 34 Tuxcuun matsejen ne, véhé xi sacuaha
ndihi ré yojo naja. Véhé xi hya xi tuxcuun nda-
cun matsejen ne, hatuxa ma hasen cahntsua yojo
naja. Peru sa xi tuxcuun chocun matsejen ne,
hacuaha ma jfiu cahntsua yojo naja. 35 Ndandaja
ningatuhuntacun matsejen ne, sacuaha hasen xi
jiya cahntsua yojo nuju matsejen ne, ;ha hasen xi
cjuaquixijain?, o ha tsajin ne, ¢hd jiiu? 36 Quihndé
matsejen ne, s xi jingujyé ni yojo nuju jiya hasen,
hisca xi hitsé jiiu tsajin ré matsejen ne, jingujyeé ni
y0jo nuju matsejen ne, jiya hasen sacuaha hya xi
sahmi hasen tsajan hasen ré ngu ndihi. —Cuatjin
xu cachja Jesus.

Cacjan Jesucristu cojo cha fariseo cojo cha xi
vicuya cjuachacun

37 Hane xi cajnetaha xu cachja Jesus ne, ngu

cha fariseo ne, cachja cha cojo Jesus xi cjue siné

me cojo cha nifiu. Xi cavisehen Jesus ndihya ne,
quiji xu me cafaha me cahndé ré me xcun maxe.
38 Peru xi cavéé xu cha fariseo xcusun ré Jesus
ne, jemu quijircun ré cha tséhé xi hacuiin titjun
cavane xXu me tsja me sehe siné me nifiu sacuaha
vitexa xcusun ré xutachanga ré me. 39 Ngajan xi
Nai naja ne, cachja xu me cojo cha cuitjin:

—Ngayujun ni ngayun xuta fariseo ne, xcusun
nuju xi nihfiu tyjahi tdha ngaxtun ni ngu vasu o
sa xi ngu tyuva, peru cahntsua xahasen nuju ne,
quitsé camahani ré cjuatsehen cojo cjuatacun xi
nimuju yéjé ni xcusun. 49Sca nujungayun. Catijne
rcun ta ha me xi casahmi ni tdha ngaxtun ne,

hacuaha ha me véhé ni casahmi me tdha cahntsua.
41Peru xihincha cahntsua ne, véhé tuhun sacuaha
caridad. S& xi cuatjin nihfiu ne, yéjé ni xcusun ne,
tyjahi xi cuma nuju.

42 ’Peru jemu chojyihi tsujun ngayun xuta
fariseo, tséhé xi ngayun ne, handasa nihifiu
cuidadu xi tuhun diezmu nuju hisca cojo nchurca
cojo ruda cojo yéjé sa xcusun ndeya ne, peru
nihfiucuenduun xi nihfiu hacutjin xi cjuaquixi cojo
Xingun, hacuaha nihfiucuenduun xi nihmutacun
Nina. Ngayun ne, meje ré xi ha canihfiucuendun
Nina, peru hacuaha hacuiin nichayun diezmu
nuju vé,

43 Hacuaha jemu chojyihi tsujun ngayun xuta
fariseo, tséhé xi ngayun ne, jemu ndama nuju xi
cuatjin saté nuju cahndé xi matitjun tséhé cah-
ntsua yungun. Hacuaha jemu ndama nuju xi
cuatjin fi chja xuta nina cojo nuju ngajan ngajfi
ndetsin.

44 ’Hacuaha jemu chojyihi tsujun ta, handasa
matsijin ne, peru jemu chocun xahasen nuju.
Véhé xi tangun ngayun cojo tsjun xi hisca matsijin,
hane xuta ne, hisca machayiin ré me cjui nduva
me sune me xcun. —Cuatjin xu cachja Jesus.

45 Ngajan xi ngu cha xi vicuya cjuachacun ne,
cachja xu cha cuitjin cojo Jesus:

—Maestro, hya xi ndjun cjua véhé ne, hacuaha
cojo ngayin choho nujun tsijin. —Cuatjin xu cachja
cha.

46 Hane Jesus ne, cuitjin xu cachja me:

—Hacuaha cojo ngayun cha xi vicuya cjuacha-
cun, jemu chojyihi tsujun, tséhé xi vicuyun ré xuta
jemu cjin xcusun xi jemu chja camahani cuma
sahmichihin me, hane suvun ne, visecuun ré me
hisca hitsé.

47 ’Jemu chojyihi tsujun ngayun ta, tséhé xi
ngayun ne, nindujun tsjun ndacun tséhé yéjé ni
nima profeta xi xutachanga nuju catsiquehen me
hatséé nixtin. ¥ Ngayun suvun ningacun xi chuya
nuju xcusun xi casahmi xutachanga nuju ta, tséhé
xinguladune, me véhé catsiquehen me profeta xi
cuacun vé, hane ngu ladu nga ne, ngayun nindu-
jun tsjun ré.

49°Véheé xi Nina, me xi jemu vechutaha cjuatacun
ré me ne, cachja me cuitjin: “Tsingatju profeta
C0jo apostol ngajiii ré xuta xi siu nixtin vihi, hane
yahnga me xi cuacun vé ne, tsiquehen xuta me,
hane yahnga me ne, sua xuta cjuafiihi Xi cuatju
me Xi cuacun vé.” Cuatjin cachja Nina. 59 Hane
cojo chuva véhé ne, xuta xi siu nixtin vihi ne, me
véhé chaha ré me tséhé cjuaveya ré yéjé profeta
xi cahme hisca ntsacu cavetsihin ngasunhndé,

Slyetsihin cojo hisca cjuaveya ré xutachanga naja
Abel vijnetaha cojo hisca cjuaveya ré xutachanga
naja Zacarias, me xi catsiquehen ré xuta tifia nga-
sunscun hiscan ndatsen ré ndava Nina. Cuichja
nga cojo nuju ta yéjé cjuaveya xi cuacun Ve ne,
chdha ré xuta xi siu nixtin vihi.

52 ’Jemu chojyihi tsujun, ngayun cha vicuya
cjuachacun ta, tséhé xi cavejiiuxun cjuatacun ré
Nina. Canitjungun cjuatacun ré me, hacuaha
hisca catuun cahndé xi sacu ré xuta xi meje ré me
cjuatacun ré Nina jan. —Cuatjin xu cachja Jesus.

53 Hane hya xi tivetju xu Jesus tséhé cahndé his-
can cajiné me nifiu jan ne, cha xi vicuya cjuacha-
cun cojo cha fariseo jan ne, jemu cjan ré cha, jemu
cjin cjua cafahataha xu cha me, 3¢ hacuaha jemu
cavangui xu cha chuva ré hacutjin xi sacu ré cha
ngu cjua ré me xi cuaaintjin cuichja me.

12

Cjuandacha xi sahmi cha fariseo

! Jinguyéjé ré xi tichja sa xu Jesus cojo cha xi
cuacun jan ne, ]ercu jima tangun camahani xuta,
fia vehnchun xicjin me. Sehe ngajan xi Jesus ne,
cavetsihin cachja xu me tjutjun cojo xuta ladu ré
me cuitjin:

—Xicaninguisuhunjfiuu cojo cha fariseo xi cua-
cun vé ta, tséhé xi cjuandacha xi sahmi cha ne,
tangun cojo san ré pan xi hatuxa vitsojo ngajfii ré
yéjé ni nahyu. 2 Yéjé ni xcusun xi casetsangui ne,
cuechu nixtin xi chjahaxin ré xi titsangui ré. Véhé
Xi yéjé ni xcusun xi hma ne, handasa sehmangui
ne, peru cuechu nixtin xi cuetjucaa tsejen. 3 Yéjé

ni cjua xi ma hiscan jiiu ne, cuechu nixtin xi
cuinuhya ré hiscan hasen. Véhé xi yéjé ni cjua xi
ma tdha hma ne, cuechu nixtin xi cuinuhya ré taha
tsejen.

Yo xi meje ré xircun

4’Nguehe cuichja cojo nuju, ngayujun ni. Xi-
carcuun xuta xi tsiquehen nuju me, hane ngaxtun
véhé ne, ha quihndé tsajin mé sa xi cuma sahmi
me cojo nuju. 5 Peru nguehe cuichja cojo nuju yo
Xi meje ré xi rcun. Meje ré xi Nina xi rcun me.
Me xi ngaxtun xi ha catsiquehen nuju ne, tjin ré
me cahndé xi tsingatjenya nuju me hiscan xi ma
hasen ré nima castigu. Cuichja nga cojo nuju ta
hatuxa me véhé xi meje ré xi rcin me.

6 ’Chutsujun ta hfiu chu nisé langa ne, jemu
xtengui chji ré chu. Peru Nina ne, tsichayaain
me hisca xi ngu chu. 7Hacuaha ngayun ne, hisca
tsjarcun xqui tjin ré Nina. Véhé xi xXicarcuun ta,
tséhé xi jima ngu ngayun ne, hitsé sa jercu vengui
chji nuju xi cuma ré xi jemu cjin chu nisé vé.

Xutaxitsinguixime xixuta laduré Jesucristuma
me

8’Nguehe cuichja cojo nuju ta yéjé xuta xi tsin-
guixi me xXcun xuta xi yahnga xi xuta ladu naha
mda me ne, hacuaha ngahan xi Quihndi ré Xuta
jain ngahan ne, tsinguixé xcun y€jé ni angel ré
Nina xi xuta ladu naha ma xuta xXi cuacun Vé.
9 Peru yéjé xuta xi tsinguixi me xcun xuta xi yah-
nga xi hacuiin xuta ladu naha ma me ne, hacuaha
hacuanitjin ni tsinguixé ngahan xcun dangel ré
Nina.

10 "Hacuaha yéjé xuta xi choho chja me tsa-
han, ngahan xi Quihndi ré Xuta Jain ngahan ne,
tsinchataha Nina me, sa xi cjuehya me cjuanin-
chataha. Peru yéjé xuta xi choho chja me tséhé
Hasen ré Nina ne, tsajin cjuaninchataha xi cuma
ré me.

11’Hya xi xuta nandya cjuaha nuju me cjuecojo
nuju me Xcun xutaxa ré yungun o sa Xi xcun
xutaxaré ndihyavasen ne, hacuiin cumacjintacun
tséhé chuva ré hacutjin xi chjayunngun o tséhé xi
cuinujun ta, 12 tséhé xi ha hora véhé ni ne, Hasen
ré Nina cuichja cojo nuju mé cjua xi meje ré xi
cuinujun. —Cuatjin xu cachja Jesus.

Mijiré xijercu nimeje cjuanchina

13 Hya xi camd ne, ngu xuta tséhé ngajiii ré
Xutacjin jan ne, cachja xu me cojo Jesus cuitjin:

—Maestro, tinujun cojo cha véhé xingueen,

catisua cha ngahan xcusun xi saté nd xi cavejfia

nahmi niji hya xi cahme me. —Cuatjin xu cachja
me.

14Sehe ngajan xi Jesus ne, cuitjin xu cachja me:

—Peru ngahan ne, hacuiin xa naha xi ngahan
cuatécja Xcusun Xi saté nuju xingu Xingu ngayun.
—Cuatjin xu cachja Jesus cojo xuta jan.

15 Sehe cachja nga xu me cojo xutacjin jan
cuitjin:

—Nechun cuidadu, hacuiin jercu nimuju
cjuanchina matsejen ta, tséhé xi hacuiin ngatsé
ré cjuanchina xi tjin naja matsejen ne, véhé xi
ndacun cjuahfiu naja. —Cuatjin xu cach]a me.

16 Ngaxtun véhé ne, sehe cachja xu Jesus ngu
ejemplu cojo xuta cuitjin:

—~Cuejfia ne xi ngu cha nchina jan matsejen
ne, jercu ndaja cama xitjé xcun nangui ré cha.
17Hya xi cama ne, cuitjin catsingataha cacun cha:
“¢Mé xi ndatjin sahme quihndé? Ha quihndé
tsajin nd cahndé hiscan xinchandaja tutjé naha.
18 Ndatjin ré xi cuitjin sahme. Tsinguétsun ndihya
hiscan hinchandaja tutjé naha, hane tsindaja xi
hitsé sa yehe. Hane ngajan cuinchandaja yéjé tutjé
naha cojo ngu tsé ngu xti sa xi tjin nd. 19 Hane
sehe cuichja cojo xahasen naha cuitjin: Jercu
cjin camahani xcusun hinchandaja na quihndg,
hacuaha jemu cjin nu cjuecani ré. Cuitejfajenda
quihndé. Siné cuéhé tsahan. Sud cjuasua xahasen
naha.” Cuatjin catsingataha cacun cha nchina
jan. 20 Ngajan xi Nina matsejen ne, cuitjin cachja
me cojo cha: “Sca ri ngaye. Nguixun quihndé ne,
cueye. Hane yéjé xcusun xi cavetje ne, tsajin mé
sacu ri tséhé.” Cuatjin cachja Nina. 21 Cuatjin ré
Xuta xijercu vetjo cjuanchina xi cuma ré suva me,
peru xcun Nina matsejen ne, tsajin mé xi tjin ré
me. —Cuatjin xu cachja Jesus ejemplu véhé.

Sahmi cuidadu Nina xuta ladu ré me

22 Ngajan xi Jesus ne, cuitjin cachja xu me cojo
xuta ladu ré me:

—Véhé xi cuichja cojo nuju ta: Hacuiin
cumacjintacun tséhé xcusun xi Xinu xi sua nuju
ngahfiu. Hacuaha hacuiin cumacjintacun tséhé
tsjian xi chujun. 23 Hacuiin cumacjintacun ta,
tséhé xi hitsé sa vengui chji ré cjuahfiu nuju xi
cuma ré xi chinu. Hacuaha hitsé sa vengui chjiré
yojo nuju xi cuma ré tsjian xi chujun. 24 Chutsujun
chu chenda ta hacuiin tsitjé chu, hacuiin fanga

chu, hacuaha tsajin ré chu ndyahnga hiscan
cuinchandaja chu xi siné chu. Peru Nina tsicjen
me chu. Ngayun ne, hitsé sa jercu vengui chji nuju
Xi cuma ré chu nisé. 25 Hacuaha tsajin hisca xi ngu
xuta xi cuma cuesuntaha me cjuahifiu ré me hisca
ngu hora ngatsé ré xi ma cjin cacun me. 26 S3 xi
hitsé lihndi xcusun véhé maji nihiiu ne, ;mé ma
jercu macjintacun tséhé xcusun xi yahnga jan ni?

27 >Chutsujun naxu liriu ta tsihyaain nachjun
hacuaha fahyaain tsjian. Peru ngahan cuichja
Co0jo nuju ta tsjian ré xutachanga naja Salomon
ne, handasa jercu ndacun camahani, peru hitsé
sa ndajyihi ngu naxu véhé. 28 S3 xi cuatjin tsi-
caja Nina xca nguijfia xi ngu nixtin ne siutaha
nguijfia, hane xitu ngu nixtin ne cueti ne, hitsé
sa ngayun ta hatuxa tsicaja nuju me, ngayun xi
cjéé cumangutacunndujun cojo me. 29 Hacuiin
jercu nijendun ré xahasen nuju xi vinchunsun xi
xinu xi sivhun ta, 30 tséhé xi xcusun véhé ne, yéjé
xutaxin tséhé jingujy€é ni ngasunhndé ne, me véheé
Xi vangui me xcusun véhé. Peru ngayun ne, Nina
Nahmi naja ne, ha véé me xi hatuxa sahmi ngujyé
xi sacu nuju xcusun véhé. 31 Catamarcun nuju
tséhé gubiernu xi sahmi Nina, hane xcusun véhé
ne, quitahacoo sa sacu nuju.

Cjuanchina xi tacun ngahnga
32’Xjcamacjiintacun ngayun xuta ladu naha xi
jemu chuva ma ngayun ta, tséhé xi Nina Nahmi
naja ne, ha cavejfia cacun me xi cojo cjuandaja ré
me ne, sua nuju me xa xi nihfiu gubiernu hiscan xi
sahmi me gubiernu. 33 Titefiu Xcusun xi tjin nuju,
hane tujun xi sacu nuju ne, tuhun ré xuta xi tsajin

ré me, sacuaha tuhun ngu caridad. Nihfiu ngujyé
Xisacunujucjuanchinaxijercucjuecaniré. Cuma
cuinujan ne, ngu cjuanchina xi tsajin nixtin cjué
Xi cuetjun ngajan ngahnga hiscan xi cha chéjé ne,
majima tifia cha, hisca chu quixun ne, tsinguetsiin
chu. 34 Cuatjin meje ré xi nihfiu ta, tséhé xi hiscan
tetjo cjuanchina nuju ne, hacuaha ngajan quitaha
cjuatacun nuju.

Meje ré xi tjinchjine ngayaan tséhé xi cjuehe Nai
naja
35°Tuhunchjinu yojo nuju, hacuaha catiseti ni
ndihi nuju, tséhé xi cjuehe Nai nuju. 36 Nihfiu
sacuatjin sahmi hndixahan xi viyujuya me nai
ré me, hya xi nai ré me quiji ngu ndava suhi.
Siuchjine ni me cojo sa xi hora xi cjuehe nai ré
me ne, xi tu cuichja ne, ngutjen cjue scuxaha me
tingotjo xi cuisehen nai ré me. 37 Jemu ndaja
tséhé yéjé hndixahan xi, hora xi cjuehe nai ré ne,
sacutsja ré xi siu quicun. Nguehe cuichja cojo
nuju cjuaquixi ta, xi scuéé nai ré hndixahan jan
Xi cuatjin quicun hndixahan ne, cuéhéchjine me
yojo ré me, sehe cjuecojo me hndixahan xcun
maxeé, sehe cuiyuju me xi siné me. 38 Jemu ndaja
tséhé hndixahan xi sacutsja ré nairé xi siu quicun,
handasa nixten cjuehe me o sa hisca tifia sahasen
cjuehe me. 39 Hacuaha meje ré xi cumachaya
nuju cjuatacun vihi: sa xi nai ré ngu ndihya ha
machaya ré me hora xi cuinduva cha chéjé ndava
me ne, suaain me cahndé xi scuxaha cha ndava
me, sehe tsichéjé cha. 40 Hacuanitjin ni meje ré xi
ngayujun ni ngayun ne, tuhunchjinu yojo nuju ta,
tséhé xi hora xi ningatuuntacun Xi cjuéhé ngahan

Xi Quihndi ré Xuta Jain ngahan ne, hora véhé ré
cjuéhé. —Cuatjin xu cachja Jesus.

Xuta xi vihndé cojo xi vihndiin tséhé Nina

41Hya xi camd ne, Pedru ne, cuitjin xu cachjame
cojo Nai naja:

—Tata. Ejemplu xi canujun vé ne, ¢ha suvin ni
ngayin xuta ladu nuju meje ré xi cuetihinrcuin?,
0 ha tsajin ne, ¢hd cojo yéjé sa xuta xi yahnga
cuetaharcu me? —Cuatjin xu cachja Pedru.

42 Ngajan xi Nai naja ne, cuitjin xu cafayangui
me:

—Ngayujun ni ne, meje ré xi nihfiu sacuaha
sahmi ngu hndixahan xi jemu quicun cacun Xi
sahmichihin y€jé ni hacutjin xi meje ré naire, ngu
hndixahan xi cjuahaxa xi cjuahacuenda re yéjé
sa hndixahan xi hora tjin sua xi siné. 43 Jemu
ndaja tséhé ngu hndixahan xi, hora xi cjuehe nai
ré ne, sacutsja me hndixahan jan xi tisahmi tutjin
Xi casuaxa ré naireé. 44 Cuichja cojo nuju cjuaquixi
ta, nairé hndixahan véhé ne, suaxa me hndixahan
véhé xi hacuaha cjuahacuenda yéjé sa xcusun xi
tjinré me. 45 Peru cuejfia ne xi hndixahan véhé ne,
tsingataha cacun cojo cjuatacun ré cuitjin: “Nai
naha ne, tijima tafi sa xi cjuehe me.” Cuatjin
tsingataha cacun. Sehe cuetsihin cuaja ré hndix-
ahan xi yahnga jan, hacuaha cuetsihin cuatju-

taha siné cuihi hisca cuma chihi. 46 Peru cuechu
ngu nixtin xi tsajin tacunya hndixahan véhé, ngu

hora xi hisca hviin ne, hya cjuehe nai ré, hane
jemu jyé castigu sahmi me. Sehe tsingatju me
cuatjutangun cjuafiihi cojo hndixahan xi yahnga
xi casahmichiin tutjin xi casatéxa ré.

47°’Hndixahan xi ha ndaja véé hacutjin xi meje
ré nai ré hane cavihinchjinii, hacuaha casahmii
tutjin meje ré nai ré ne, jemu sehen camahani
ré. 48 Peru hndixahan xi hviin hacutjin xi meje

ré nai ré hane casahmi xcusun xi vechu chuva ré
Xi cuma castigu ne, chuva sehen ré. Hane yéjé ni

hndixahan xi jemu cjin Xcusun x4 casua nai ré xi
sahmi ne, hacuaha cuatjin jercu cjin cjua chjahya
ré hya xi sahmi entregadu cuenta ré.

Sahmi Jesucristu xi sahmi condra xuta xicjin me

49°’Ngahan ne, canduvd ne xi cuétaha ré sacuaha
ngu ndihi ngasunhndé, ngu ndihi xi tsingacun
mé cun cjuatacun ré xuta. Hacuaha jemu meje
na xi ha hisca ha casetaha ré. 50 Ngahan ne,
tjin nd xi cudtju ngu cjuaiiihi sacuatjin ré ngu
Xuta Xi tjin ré me xi saté ré me nanda hya xi
xtenda me. Hacuaha jercu choho ma nd hisca xi
cuma chihin cjuacjintacun véhé. 51 Xi ma nuju
ngayun ne, ¢ha cjuajeya canduvacojo xi cuma ré
xuta ngasunhndé? Hacuiin cuatjin. Ngahan ne,
canduva ne xi sahme xi sahmi condra xuta xicjin
me. Cuatjin sahmi condra xicjin me ta, tséhé xi
ngujo me ne, cumangu cacun me cojo nd, hane
ngujo nga me ne, cumanguaain cacun me cojo na.
52Xi cuetsihin nixtin vihi ne, hisca cojo xi cjuiniji
sa ne, cuejiia ne xi ngu ndihya ne, siu hfiu xuta
cojoxicjin me. Hane jyan me ne, sahmi condra me
me Xi jo jan. Hane me xi jo jan ne, sahmi condra
me me Xijyan jan. 53 Nahmi ne, sahmi condra me
cha quihndiré me, hane cha quihndiré me janne,
sahmi condra cha nahmi ré cha. Naa ne, sahmi
condra me na quihndi ré me, hane na quihndi ré

me ne, sahmi condra na naa ré na. Nahya ne,
sahmi condra me jahnda ré me, hane jahnda ré
me ne, sahmi condra na nahya ré na. —Cuatjin xu
cachja Jesus cojo xuta ladu ré me.

Camamiji cuijne rcu xuta xcusun xi casahmi
Jesucristu

>4 Hya xi camd ne, cachja nga xu Jesus cojo
Xutacjin jan cuitjin:

—Nguehe nangui naja matsejen ne, hya xi chut-
sujun xi tivisecun ngu yufi ngajan taha ladu vetje
tsuhi matsejen ne, ngutjen nujun ta cuaha ngu
tsi hfiu, hane cuatjin jain ma. 55 Hane hya xi
vanga ngu tjo xi cjui tdha ladu ngatihin matsejen
ne, ngayun matsejen ne, ndjun ta cuma sué, hane
cuatjin jain m4d. 56 Jemu hyun mé vijne xcusun xi
Cun nangui cojo xcusun xi cun ngahnga. ;Mé ma
nujun Xi hydun mé vijne xcusun Xi tijima nixtin
vihi ni? jJemu ndacha ngayun!

Meje xati ré xi cuichancjan si xi tacun ngajfi
naja cojo Nina

57 ’Hane ngayun matsejen ne, ¢mé ma
nichuvuun suvun cojo cjuatacun nuju xcusun Xi
cjuaquixi ni? 58 Ndiya tivangun cojo xuta xi meje
cuinchajyé nuju ngajan xcun xutaxa ré matsejen
ne, nihfiu ngahfiu xi cuisuhun cjuandaja cojo me,
cojo sa xi xticja si xi tacun ngajfii nuju cojo ré
me matsejen ta, sd tsajin ne, cjuecojo nuju me
xcun juez. Hane juez matsejen ne, squindaya me
mayu sehe sahmi nuju me entregadu, hane mayu
jan matsejen ne, cjue cueya nuju me ndavaya.
59 Hane cuichja cojo nuju cjuaquixi matsejen ta
hatuxa cuetjuun tséhé ngajan jinguyéjé ré xi cjéé

cuechjun yéjé ni tujun xi quitjun. —Cuatjin xu
cachja Jesus.

13

Sahmi ngujyé xi nindeyan cjuatacun naja

1 Ha hora véhé ni ne, cafehe xu ngujo xuta
hiscan tacun Jesus. Hane cachja xu me cojo Jesus
tséhé ngujo xuta tséhé distritu Galilea xi cavitexa
Pilatu xi cueya hya xi titsiquehen xuta xi cuacun
vé chu ré me xi sua me cjuatjo cojo Nina.

2 Ngajan xi Jesus ne, cuitjin xu cachja me cojo
Xuta xi cachja cojo ré me jan:

—Hane tséhé xi cuatjin cahme ngujo xuta
Galilea xi cuacun vé ne, ¢ha véhé xi ma nuju
Xi hitsé sa tsehen me xi cuma ré yéjé sa me xi
yahnga? 3]éya, hacuiin cuatjin. Peru sa xi ngayun
nindeyuun cjuatacun nuju ne, ngayujun ni ne,
hacuaha cuatjin cueyun. 4 O ha tsajin ne, xuta
xi tyjuhunjyan xi cahme hya xi caticjane ré torre
tséhe Siloé jan ne, ¢ha ma nuju xi hitsé sa tsehen
me Xi cuma ré yéjé sa xuta xi caviyuju ngajan
Jerusalén? 5 Jéya, hacuiin cuatjin. Peru sa xi
ngayun nindeyuun cjuatacun nuju ne, ngayujun
ni ne, hacuaha cuatjin cueyun. —Cuatjin xu
cachja Jesus.

Ejemplu tséhé ya xi cavaquiin tu ré

6 Sehe ngajan xi Jesus ne, cachja sa xu me
ngu ejemplu cojo xuta jan, cojo sa Xi sua me
cumachaya ré xuta xi jemu chuva cama nixtin
Xi cuma tsindeya xuta cjuatacun ré me. Cuitjin
cachja me:

—~Cuejfiaa ne Xi ngu ya tuhaxi jan ne, secun xcun
nangui ré ngu cha jan. Hane xi canduva cha xi
tséhé jan, vanguise cha tu ré ne, casacuiin ré cha.
7Sehe ngajan xi cachja cha cojo cha mosu ré cha
cuitjin: “Ha tjin ré jyan nu xi vinduva vanguése tu
ré ya vi ne, sacuiin na. Tiche. ;Mé ma tu cuenda
cuisecun tsinguetsun ré nangui?” Cuatjin cachja
cha xi tséhé jan. 8 Ngajan xi cha mosu jan ne,
cuitjin cafayangui cha: “Tatd. Tuhun ré cahndé
catisecun ndastu ngu nu sa, hane cuacjan nangui
ré, hacuaha cuincha ré abono. 9 Xi cuatjin ne,
¢hd suaain tu ré nduva nga ngu nu? Hane sa xi
hacuaha nisuaain turé ne, sehe cuichan.” Cuatjin
cafayangui mosu jan. Cuatjin xu fi ejemplu xi
cachja Jesus.

Casahmi Jesucristu xi camandaja ngu chjuun
nixtin xi chjahdjenda ré
10Ngu nixtin xi chjahdjendaré, hyaxi tivicuya xu
Jesus cahntsua ngu yungun jan ne, 11 ngajan tacun
ngu chjuun xi ha cjui tyjuhunjyan nu xi camaticua
na hane ha quihndé maji xu ma quixi ninda ngax-
tun na. 12Xi cavéé Jesusnane, cajindaya xu me na,
sehe cachja me cojo na cuitjin:

—Ngayun tsan ne, ha camandaya ngayun tséhé
Xi cuatjin jyihi ngayun vé. —Cuatjin xu cachja
Jesus.

13 Hane ha hora véhé ni cavisanetsja xu me
na, hane ngutjen ni camaquixi ninda ngaxtun na.
Hya xi camd ne, casahmi jyé casahmi hnga xu
na Nina. 14 Peru presidente ré yungun jan ne,
jemu camacjan xu ré me tséhé xi casahmi Jesus

Xi camandaja ngu chjuun nixtin xi chjahdjenda ré.
Véhé xi cachja xu me cojo xutacjin jan cuitjin:

—Tjin naja jyun nixtin xi nihfia xa. Véhé xi meje
ré xi ngajfii ré jyun nixtin véhé matsejen ne, hya
nduvun xi cumandaja ngayun, hacuiin xi tu nixtin
Xi chjahdjenda ré matsejen ne, hya cuinduvun.
—Cuatjin xu cachja presidente ré yungun jan.

15 Peru Nai naja ne, cuitjin xu cachja me:

—iJercu choho ningatuhuntacin! Jima ngu
ngayun matsejen ne, hatuxa vuhunndayun
ndyaja vuhunndayun burru nuju tséhé cahndé
ré chu xi cuangun nicuhun chu nand4a, handasa
nixtin xi chjahdjenda ré. 16 Hane na vihi xi xuta
ladu ré Nina na hacuaha tjinhfiu ré Satanas
na cahntsua tyjuhunjyan nu matsejen ne, ¢ha
ndaintjin xi sehenndaya na nixtin xi chjahajenda
ré ni? —Cuatjin xu cachja Nai naja.

17Hane xi café xu cachja Jesus cjua véhé ne, yéjé
ni xuta xi ma condra ré me ne, jemu camasava
Xu ré me. Peru yéjé sa xuta xi yahnga ne, jercu
ndaja camd xu ré me tséhé yéjé ni xcusun ndaja
Xi casahmi Jesus.

Ejemplu tséhé tutjé lihndi

18 Hacuaha cachja sa xu Jesus ejemplu vihi:

—Gubiernu xi sahmi Nina ne, ;mé xi tangun
cojo? 19 Tangun cojo ngu tutjé xi jemu lihndi
camahani. Hya Xi ngu xuta tsitjé me tutjé véhé
Xcun nangui ré me ne, cuetju, cuma ngu ya, hisca
nisé xi vitjen chu ngahnga ne, sahmi chu ndava
chu rcu. —Cuatjin xu cachja Jesus.

Ejemplu tséhé sanré pan
20 Cavuya cachja nga xu Jesus cuitjin:

—Gubiernu xi sahmi Nina ne, ¢mé xi tangun
cojo? 21 Tangun cojo san ré pan xi visecjan ngu
chjuun ngajiii ré nahyu ré pan cojo sa xi sahmixa
ngajfii ré yéjé ni nahyucjin jan. —Cuatjin xu
cachja Jesus.

Ejemplu tséhé tingotjo xcu

22 Ndiya cjui xu Jesus ngajan Jerusalén ne, ca-
vatju xu me nandya cojo ranchun xi siu ndiya cjui
me jan, hane cachja me cojo xuta cjua ré Nina.
23 Hya xi camd ne, cavinenguise xu ngu me xi
cavinenguise ré Jesus cuitjin:

—Tata. ¢H4 jemu chuva xuta Xxi tivetjutje me?
—~Cuatjin Xu cavinenguise xuta jan.

Sehe ngajan xi Jesus ne, cachja xu me cojo xuta
Xi siu jan cuitjin:

24 —Nihfiu ngahfiu xi cuma cuisuhun hiscan
sahmi Nina gubiernu tdha tingotjo xi xcu ta, tséhé
Xi nguehe cuichja cojo nuju ta cuechu nixtin xi
jemu cjin Xuta xXi cuma meje cuisehen me jan,
peru cumaji. 25 Ta hya xi ngahan xi nai ré cah-
ndé véhé ngahan, cuinduva cuéchja tingotjo ne,
ngayun ne, cuinechun candatsen, sehe cujun-
ntsun tingotjo jan hacuaha cuitjin cuintjun: “Tata.
Chuxuhun tingotjo tsijin.” Cuatjin cuintjun. Hane
Xi cjuayangué tsujun ne, cuitjin cuichja: “Hveen
jani canduvun ngayun.” Cuatjin cuichja cojo
nuju. 26 Hane ngayun ne, cuitjin cuintjun nga:
“Cachini cahyin tangun cojo nuju, hacuaha nan-
gui niji canujyuhunyun cavicuyun cjua ré Nina.”
Cuatjin cuintjun. 27 Hane cuitjin cuichja nga cojo
nuju: “Hveen jani nandya nuju. Tangunxun tsa-
han, ngayujun ni ngayun xuta sahmi cjuatsehen.”

Cuatjin cuichja. 28 Ngajan ni ne, jemu chjihn-
dun hacuaha nijanurii nehfiu, hya xi chutsujun
Abraham cojo Isaac cojo Jacob, cojo yéjé profeta
Xi siu me ngajan hiscan xi sahmi Nina gubiernu,
perungayun ne, caviyujunuju candatsen. 29Hane
cuinduva xuta tséhé tadha ladu vetjucaa tsuhi cojo
tadha ladu vetje tsuhi cojo yéjé sa ladu, cuinduva
me siné tangun me hiscan xi sahmi Nina gu-
biernu. 30 Nguehe cuichja cojo nuju ta yahnga
Xuta xi tjengui me quihndé ne, me véhé cuma
titjun me, hane yahnga me xi titjun quihndé ne,
me véhé cuma tjengui me hya xi cuejfia Nina
gubiernu ré me jan. —Cuatjin xu cachja Jesus.

Jemu choho camda ré Jesucristu ngatsé ré xuta
Jerusalén

31 Ha hora véhé ni ne, cafehe xu ngujo cha
fariseo, hane cuitjin xu cachja cha cojo Jesus:

—Ndatjin xi tetjunxun tséhé nguehe ta, tséhé xi
Herodes ne, meje tsiquehen nuju me. —Cuatjin xu
cachja cha xi cuacun jan.

32Hane ngajan xi Jesus ne, cuitjin cafayangui xu
me:

—Téangun ne tindjun cojo ré chu ninda vé
cuitjin: “Chutsujun ni, quihndé cojo nchujun ni
ne, cuaxéxen xitsehen hacuaha sahme xi cuma
ndaja xuta hmu ré, hane nguini ne, tsinguijnetaha
xa xi tisahme.” Cuatjin tinGjun. 33 Peru hacuaha
sahmi na ngujyé xi cjué sa quihndé nchujun
ni cojo nguini hisca xi cjuéhé hiscan xi tifé ta,
tséhé xi profeta ngahan, hane ngu profeta ne,
cumajixicueyajingusanandya xi hacuiin nandya
Jerusalén.

34’iNgayun Xuta Jerusalén, ngayun xi cojo ndyojo
nicuhun profeta xi tsingatju Nina ngajfii nuju!
iJemu choho ma na! {Mé hitsé ndiya xi meje
scavévaha nuju sacuaha javévaha ngu nisé quihndi
ré chu xi cuincha chu ngahma tyjunga ré chu,
peru ngayun ne, miji nuju! 35 Chutsujun ni, Nina
ne, catsismicacun me ngayun. Cuichja cojo nuju
ta chuun camahani na hisca hya xi cuechu nixtin
Xi cuindjun cuitjin: “jCatsinchacun Nina me xi titsin-
gatju me ngajiii naja!” —Cuatjin xu cachja Jesus.

14

Casahmi Jesucristu xi camandaja cha xi yaha ré
chihinsquee

1 Cuitjin camda xu ngu nixtin xi chjahdjenda ré
hya xi quiji cajiné Jesus nifiu ndava ngu cha xi
matitjun ngajii ré cha fariseo. Xi cafehe Jesus jan
ne, cha xi siu jan ne, siu tifahachuva xu ni cha
Jesus. 2 Hacuaha hiscan tacun Jesus ne, ngajan
xu tacun ngu cha xi yaha ré chihinsquee. 3 Ngajan
Xi Jesus ne, cavinenguise xu ré me cha xi vicuya
cjuachacun cojo cha fariseo cuitjin:

—¢Ha tjin cahndé nixtin xi chjahdjenda ré xi
nihfla xi cumandaja xuta, o ha tsajin cahndé?
—Cuatjin Xu cavinenguise Jesus.

4Hane cha xi cuacun jan ne, tu caviyujujyuu xu
ni cha. Hya xi cama ne, cafaha xu Jesus cha hmu
ré jan, hane casahmi me xi camandaja cha, sehe
catsingatju me cha cafe cha. 5 Sehe cavinenguise
Xu me cha xi siu jan cuitjin:

—¢Ha tjin ngu ngayun xi nixtin xi chjahajendaré
ne, cuanguun marcu macjain naxun quihndi nuju

0 s& ndyaja nuju sa xi cjuinenguiya ngu ndava
nandd xi jemu nungun? —Cuatjin Xu cavinen-
guise me.

6 Hane cha xi cuacun jan ne, camaji cafayangui
xu cha hisca xi ngu cjua xi meje ré Jesus.

Meje ré xi ninguijne yojo naja

7Hya xi cama ne, tséhé xi vutsejen xu Jesus xi
Xuta xi cachjindaya ré tséhé suhi jan ne, tivaxijin
me cahndé xi matitjun ngajan xcun maxeé ne, véhé
Xi cachja xu me cojo xuta jan cuitjin:

8 —Hya xi chjindaya nuju cuangun xinu ngu
comida ne, xicachjuun cahndé xi matitjun ngajan
xXcun maxeé ta sa tu hacuaha cachjindaya ré ngu
me Xi hitsé sa meje ré xi chjaharcun ré xi cuma
nuju ngayun. 9 Hane cuinduva me xi cajindaya
nuju catsijotjun nine, cuichja me cojo nuju cuitjin:
“Tuhun ré me vihi cahndé nuju vé.” Cuatjin
cuichja me cojo nuju. Ngajan xi ngayun ne, cojo
jyé cjuasava ne, cuangun chjuhun cahndé xi ma
tjengui. 10Xi meje ré ne, hya xi cuatjin chjindaya
nuju ne, tdngun chjuhun cahndé xi ma tjengui,
cojo saxihyaxi cuinduva me xi cajindaya nujune,
cuichja me cojo nuju cuitjin: “Ngayun ne, nduvun
chjuhun ngu cahndé xi hitsé sa matitjun.” Cuatjin
cuichja me. Ngajan xi ngayun ne, jercu sahmi
jyé sahmi hnga nuju me ngajiii ré yéjé xuta xi siu
jan. 11 Cuatjin cuma ta, tséhé xi y&jé xuta xi sahmi
yehe suva me yojo ré me ne, cuechu nixtin xi
Nina ne, tsinguijne me cjuatacun ré. Hane xuta xi
tsinguijne suva me yojo ré me ne, Nina ne, sahmi
yehe ré me.

12 Hacuaha cachja nga xu Jesus cuitjin cojo me
Xi cajindaya ré me:

—Hya xi nihfiu ngu suhi ne, xicachjindayuun ré
amigu nuju, xicachjindayuun ré xingun, hacuaha
xicachjindayuun ré xuta nchina xi siu tahndee
ndya nuju, sa tu hacuaha squindaya nuju me xi
cuangun ndava suhi ré me, hane cojo véhé ni ne,
ha camangojo cjuandaja nuju. 13 Cahndé ré véhé
ne, hya xi nihfiu ngu suhi ne, chjindayun ré xuta
yuma, chjindayun ré xuta xi yoho me, chjindayun
ré xuta rengun, hacuaha chjindayun ré xuta rca.
14 S4 xi cuatjin nihfiu ne, jemu ndaja tsujun ta,
tséhé xi xuta xi cuacun vé ne, tsajin ré me mé
cojo sahmingojo me cjuandaja nuju. Peru Nina
sahmingojo me tsujun hya xi tsicuya me cjuahfiu
xuta xi tsajin jyé ré. —Cuatjin xu cachja Jesus.

Ejemplu tséhé ngu suhi jyé

15 Hane xi cahndé xu ngu cha xi cojo tijiné jan
cjua xi cachja Jesus ne, cuitjin xu cachja cha cojo
rée me:

—iJemu ndaja tséhé xuta xi siné me nifiu hiscan
xi sahmi Nina gubiernu! —Cuatjin xu cachja cha.

16 Ngajan xi Jesus ne, casuacuenda xu me cha
ngu ejemplu vihi:

—~Cuejiia ne xi ngu cha jan ne, casahmi cha ngu
suhi jyé, hacuaha jemu cjin xuta cajindaya ré cha
me. 17 Xi casune hora xi siné cha cojo xuta ne,
sehe catsingatju cha hndixahan ré chandava xuta
Xi ha cachja cha cojo xi cuichja hndixahan jan
cojo ré xuta cjua vihi: “¢Ha cuangun xu ta, ha
tjin chjine yéjé ni?” Cuatjin cachja hndixahan
jan. 18 Hya xi cama ne, cavetsihin jima ngu me

cachja me mé tséhé xi cumaji cjue me. Hane me xi
tjutjun ne, cuitjin cachja me cojo hndixahan jan:
“Ngu rqui nangui cavatsé ne, sahmi na ngujyé xi
cjué scutséjen. VEhé xi cumaji cjué ndava suhi.”
Cuatjin cachja me. 19 Hane ngu nga me ne, cuitjin
cachja me: “Cavatsé hiia ninchin ndyaja, hane
cjué cjuahdachuva chu. Véhé xi cumaji cjué ndava
suhi.” Cuatjin cachja me. 20 Hane ngu nga me ne,
cuitjin cachja me: “Cumayji cjué ta, tséhé xi ngahan
ne, ha cavixan.” Cuatjin cachja me. 2! Hya xi cama
ne, hndixahan jan ne, quiji cachja cojo nairé cjua
xi cachja xuta xi cuacun jan. Hane xi camacjan
ré nai ré ndihya jan ne, cuitjin cachja cha cojo
hndixahan ré cha: “Tetji ne, tihin sanii ngajan
ndiyaté cojo ndiyahndé tséhé ngajiii nandya ne,
chjindaye ré xuta yuma cojo xuta yoho cojo xuta
rca cojo xuta rengun ne, ndovecueje me.” Cuatjin
cachja cha. 22 Hane xi cavuya hndixahan jan ne,
cuitjin cachja: “Tata. Cama tutjin xi cavitexun n4,
peru tjin sa cahndé.” Cuatjin cachja hndixahan
jan. 23 Ngajan xi cachja nga nai ré hndixahan jan
cojo ré cuitjin: “Tihin nga hisca ndiya nguijiia,
hane nihiii ré xuta ngujyé ndovecueje me, cojo sa
xi catitsé ré ndya naha. 24 Nguehe cuichja cojorita
hisca xi ngume Xi cajinddya ré tjun tjun ne, satiin
ré me siné me tséhé suhi xi tisahme.” Cuatjin
cachja nairé hndixahan jan. —Véhé cajnetaha xu
ejemplu xi casuacuenda Jesus.

Mejeré xinihfia cuenta hd scaanaja cuiseen ladu

ré Jesucristu
25 Ngajan xi hya xi quiji sa xu Jesus ndiya ré me
Xi cjui me Jerusalén ne, jemu cjin camahani xuta

cjui me cojo ré me. Hane xi cavuya me cavutsejen
me xutacjin jan ne, cuitjin xu cachja me:

26 —S4 xi tjin ngu ngayun xi meje cuinduvun-
tjengun na matsejen ne, meje ré xi hitsé sa nih-
mutacin na ngahan xi cuma ré xi nihmutacuin
nahminuju, naa nuju, chjuun nuju, quihndi nuju,
xingun, hisca cojo yojo nuju suvun. Sa tsajin
ne, cumaji cuma ngayun ngu xuta ladu naha.
27Jaré ngayun xi nduvuntjengun na matsejen ne,
sa xi cuejfiuhfiuun xahasen nuju xi cuanguncu-
jun ndiya naha handasa hisca cueyun xcun cru
matsejen ne, cumaji cuma ngayun ngu xuta ladu
naha. 28 Ha hyan matsejen ta hya xi ngu xuta
meje sahmi me ngu ndihya jyé ne, titjun sahmi me
cuentaré me, ha chutaha tujun ré me hisca xi tsin-
guijnetaha me sahmi me ndihya. 29 Cuatjin sahmi
me cuenta ré me matsejen ta sa tsajin ne, sa xi
ngutjen sahmime xihndénafiaré hane cumaji tsin-
guijnetaha me sahmi me ndihya matsejen ne, y€jé
ni xuta xi scuéé me matsejen ne, jemu cuejnuceeé
me me. 30 Cuitjin cuichja me: “Cha xi cavetsihin
casahmi ngu ndihya jyé vi ne, camaji catsingui-
jnetaha cha casahmi cha.” Cuatjin cuichja xuta.
31 Hacuaha ha hyan matsejen ta hya xi ngu me xi
matitjun cjue sahmi me ngu si jy€ cojo jingu sa
me xi matitjun xi condra ré me matsejen ne, titjun
tsingataha cacun ndaja me, ;ha scaa ré me cojo
té mil xuta ré me xi sahmi me si cojo condra ré
me xi ticojo can mil xuta ré? 32 S3 xi vutsejen me
ta scaain ré me matsejen ne, jinguyéjé ré xi cjin
sa nduva condra ré me matsejen ne, tsingatju me
ngujo xuta xi tsinguijnehnchan cjua. 33 Véhé xi

ngayujun ni matsejen ne, meje ré xi cuatjin titjun
ndaja ningatuhuntacun ¢hd scaa nuju, ha scaain
nuju? matsejen ta, tséhé xi yéjé ni ngayun Xi
nismutacuun yéjé ni xcusun xi tjin nuju matsejen
ne, cumaji cuma ngayun xuta ladu naha. Cuatjin
Xu cachja Jesus.

Yo xi hacuiin ndaja tjengui ré Jesus ne, tangun
cojo naxa xi fé xtyaré

34 Hacuaha cachja sa xu Jesus cojo xutacjin jan
cuitjin:

—Ngayejen ni matsejen ne, ha hyan matse-
jen ta naxa matsejen ne, ndaja. Peru sa xi
Cjué xtya ré matsejen ne, ¢hacutjin cuma Xin-
cha nga tutju ré ni? 35 Ha quihndé tsajin mé
cumachjiréhé. Cumaji nicojonxan sacuaha nih-
ndé, hacuaha cumaji nicojonxan sacuaha abono.
Chjaha ré cuixu candatsen. Yo ngayun xi tjin
nuju cjuasua xi cuinuhyun cjua naha matsejen ne,
ndaja tinuhyun. —Cuatjin xu cachja Jesus.

15

Ejemplu tséhé chu tsanga xi cachaja

INgundiya jan ne, jemu cjin xu cha faha tujunsa
cojo xuta tsehen xi yahnga jan quiji casahmi tifia
me tséhé Jesus, Xi meje cuisifiuju me cjua xi cuichja
Jesus. 2 Hane cha fariseo cojo cha xi vicuya
cjuachacun ne, cachjahma xu cha cojo xicjin cha
cuitjin:

—~Cha xi cuijyihi vi ne, tsingatihin cha visiajmi
cha cojo xuta tsehen hacuaha jinétangun cha cojo
me. —Cuatjin xu cachjahma cha.

3 Sehe ngajan xi Jesus ne, cachja xu me ngu
ejemplu cojo cha xi cuacun vé cuitjin:

4 —Cuejfia ne xi ngu ngayun tjin nuju ngu
cientu chu tsdnga. Hane sa xi chaja ngu chu
tsujun ne, hatuxa cuiyujuntuhun chu xi fiujuchan
tyjuhunfiyju jan nguijia ne, sehe cuangun
cuinchunsun ngu chu xi cachaja jan hisca xi sacu
nuju chu. 5Hane xi saci nuju chu ne, chjuhun chu
cuesuntuhun chu xi jercu ndama nuju. % Hane xi
cjuhun ndya nuju ne, nihfiutangun yéjé xuta xi
vinga nuju cojo me xi siu tahndee ndya nuju,
hane cuitjin cuindjun cojo ré me: “Cuinechan
C0jo nd cjuasua ta casacu na chu tsanga naha xi
cachajd.” Cuatjin cuintjun. 7 Nguehe cuichja cojo
nuju ta hacuaha hitsé sa jyé cjuasua cuejfiangajan
ngahnga ngatsé ré ngu xuta tsehen xi tsindeya me
Cjuatacun ré me xi cuma ré ngatsé ré fujuchan
tyjuhunfiuju Xuta ndaja xi tsajin mé ma tsindeya
me cjuatacun ré me. Cuatjin xu cachja Jesus.

Ejemplu tséhé tujun quicha xi cachaja

8 Hya xi cama ne, cuitjin cachja nga xu Jesus ngu
ejemplu:

—~Cuejfia ne xi ngu chjuun jan ne, tjin ré me
té tujun quicha xi jercu hnga chji ré. Hane sa
Xi tsichaja me ngu ne, hatuxa cuetaha ré me
ndihi, sehe cuitecha me ndihya sehe cuanguise

chichihin me hisca xi sacu ré me. 2 Hane xi sacu
ré me ne, sahmitangun me yéjé xuta xi vinga ré

me cojo me xi siu tahndee ndava me ne, hane
cuitjin cuichja me cojo ré me: “Cuinechan cojo
nda cjuasua ta casacu nda tujun naha xi catsichaja.”
Cuatjin cuichja me. 10 Nguehe cuichja cojo nuju

ta hacuaha jemu jyé cjuasua cuiyuju angel tséhé
Nina ngatsé ré ngu xuta tsehen xi tsindeya me
cjuatacun ré me. Cuatjin xu cachja Jesus.

Ejemplu tséhé cha xi catsismi cacun ndava
nahmiré

11 Hya xi cama ne, cuitjin cachja nga xu Jesus
ngu ejemplu:

—~Cuejfia ne Xi ngu me jan ne, tjin ré me jo
quihndi. 12 Hane cavechu ngunixtin xi cha quih-
ndi ngascan tséhé me vihi ne, cachja cha cojo ré
me cuitjin: “Pap4, tséhé yéjé ni xcusun xi saté na
hya xi cueyun ne, meje né xi tuhun na quihndé.”
Cuatjin cachja cha. Sehe ngajan xi nahmi ré cha
janne, cavatécjame hacutjin xi saté ré xingu xingu
quihndi ré me. 13 Hane hacuiin tséé ni jan ne, cha
quihndi ngascan jan ne, xi casahmi tangun cha
yéjé xcusun xi casaté ré cha jan ne, sehe cavetju
cha quiji cha ngu nangui cjin. Hane xi cafehe
cha jan ne, sehe cavetsihin cha tujyé catsicojo
cha tujun ré cha, casahmi cha yéjé ni hacutjin xi
ndama ré xahasen ré cha. 14Hane xi café catsicojo
cha tujun jan ne, hya canduva ngu jindya jyé
jingujyé ni ladu véhé. Hya cavetsihin camachaja
ré cha. 15 Hya xi camad ne, cavetsihin casahmi
cha xa sacuaha mosu ré ngu me tséhé nandya jan.
Hane me véhé catsingatju me cha xi cjue sahmi
cuidadu cha chu chinga ré me ngajan ranchun.
16 Hane tséhé xi jemu vojo camahani ré cha ne,
hisca meje siné cha xi tijiné chu chinga jan, peru
tsajin yo casuaré cha. 17 Hane hya xi catsingataha
cacun ndaja cha ne, cuitjin catsingataha cacun
cha: “Yéjé mosu ré nahmi naha ne, tsajin mé

machaja ré xi siné, hane ngahan ne, tivéya jindya
nguehe xivojond. 18Jemu saré ndajane, clya cjué
nga ndava nahmi naha, hane cuitjin cuichja cojo

ré me: Cahndeen tséhé Nina hacuaha cahndeen
tsujun. 19 Ha quihndé vechiin chuva ré xi cuitejfia

cojo nuju sacuaha quihndi nuju. Nihfiucuendun
sacuaha xi mosu nujungahan quihndé xi cavuya.”
Cuatjin catsingataha cacun cha. 20 Hya xi cama
ne, sehe cavuya cafe cha nangui ré cha xi cjue cha
ndava nahmi ré cha.

"Peru cjin sa cjui cha tséhé ndava nahmi ré cha
ne, cavéé nahmi ré cha xi nduva cha, hane jemu
camayuma ré me cha. Sehe vanga me quijitjengui
me cha, catsuvacja me cha hisca cavitatsuha me
cha. 21 Sehe ngajan xi cavetsihin cachja cha cojo
nahmi ré cha cuitjin: “Papd, cahndeen tséhé Nina
hacuaha cahndeen tsujun. Ha quihndé vechiin
chuva ré xi cuitejfia cojo nuju sacuaha quihndi
nuju.” Cuatjin cavetsihin cachja cha. 22 Peru
nahmi ré cha ne, cachja me cuitjin cojo ngujo
hndixahan ré me: “Tdngunsanii, tdngun chjuhun
ngu tsjian xi tsjian ndaja jan ne, sehe nduvun
nicujun cha quihndi naha vi. Hacuaha nduvuncu-
jun ngu xtungun sehe teyun rcutsja cha, hacuaha
nduvuncujun chuxinxté xi cuinchun ntsacu cha.
23 Xi camd véhé ne, sehe tadngun chjuhun ngu
ndyaja xi ndaja hfiu cacun chu cueya chu xinéé
chu. Nihfia ngu suhi, tahan cjuasua xahasen naja
ta, 24 tséhé xi cha quihndi naha vi ne, sacuaha
xi cahme cha hane sehe cavuya cha cjuahfiu,
sacuahaxi cachaja chahanesehe casacungacha.”
Cuatjin cachja nahmiré cha. Hya xi camad ne, sehe
cavetsihin casahmi me suhi.

25’Peru cha quihndi tjun ré me vihi ne, tsajin
cha ta nguijfia quiji cha. Hane xi camatifia cha
tséhé ndava cha xi cavuya cha xi quiji cha nguijfia
ne, cahndé cha xi fane tyjo ndava cha hacuaha
tité xuta. 26 Hya xi cama ne, sehe cajindaya cha
ngu cha hndixahan ré nahmi ré cha, sehe cavi-
nenguise cha mé jima jan. 27 Hane cha hndixa-
han jan ne, cuitjin cafayangui cha: “Cha tsuhun
cavuya cha. Hane hacuaha cavitexa nahmi nuju
xi cahme ngu ndyaja xi ndaja hfiu cacun xi cuma
suhi, tséhé xi cavuya cafahatsja nga me xingun
cojo ngu cjuahfiu ndajyihi.” Cuatjin cafayangui
hndixahan jan. 28 Peru cha quihndi tjun jan ne,
jemu camacjan ré cha, hisca ndihya miji cuisehen
cha. Hane xi cavetju nahmi ré cha ne, jercu
cjin cachja me cojo cha xi cuisehen cha ndihya.
29 Ngajan xi cha véhé ne, cuitjin cafayangui cha
tséhé nahmi ré cha: “Chutsujun ni, ngahan ne, ha
jemu tséé nduva nixtin xi tivisécoo nuju, hacuaha
tsajin ngu cjua xi cahndeen tsujun xi canudjun.
Peru ngahan ne, hisca ngu tentsun catuun chu xi
cueya chu xi sahme ngu suhi cojo amigu naha.
30 Peru quihndé xi cafehe cha quihndi nuju vé xi
tu ngajan quiji catsicjé cha cjuanchina nuju cojo
yachjin tsehen jan ne, canicuhun ngu ndyaja hiiu
cacun xi xinu cojo cha.” Cuatjin cafayangui cha.
31Hya xi camad ne, cuitjin cachja nga nahmiré cha:
“Ngaye tsan xi nchunchujun ni nechin cojo nd ne,
yéjé ni xi tsahan ne, hacuaha tsiji. 32 Ndatjin xi
nihfia ngu suhi cuitjin, cuinechan cjuasua ta, cha
tsajan vi ne, sacuaha xi cahme cha peru cavuya
cha cjuahfiu, sacuaha xi cachaja cha peru casacu

nga cha.” Cuatjin cachja nahmi ré cha. Véhé xu
ejemplu xi cachja Jesus cojo cha fariseo cojo cha
Xi vicuya cjuachacun.

16

Ejemplu tséhé cha xi matitjun tséhé xa xi cuaain-
tjin casahmi

1Hacuaha cachja nga xu Jesus cojo xuta ladu ré
me ngu ejemplu cuitjin:

—~Cuejfia ne xi cavéjia ngu xuta nchina xi
hacuaha tjin ré me ngu cha xi matitjun tséhé yéjé
ni xa ré me. Hane cha xi matitjun tséhé xa jan ne,
cavinchajyé ngu xi cavinchajyé ré cha cojo me xi
tséhé xa tséhe xi jemu catsicojo cha tu]un ré me xi
matsijin mé casahmi cha cojo. 2Hane xi cajindaya
me Xi tséhé xa jan cha ne, sehe cachja me cojo
cha cuitjin: “Ngaye ne, cafahdntsa ngu jyé riji.
Quihndé ne, nihfii nd entregadu cuenta tséhé xa
Xi tacun ntse ta, ngaye ne, ha quihndé cumaji cui-
hinnduju cojo xa xi nechintehe.” Cuatjin cachja
me. 3 Sehe ngajan xi cha xi matitjun tséhé xa jan
ne, cuitjin catsingataha cacun cha: “¢Mé xi ndatjin
sahme quihndé xi tivaxéxin nd nai naha tséhé xa
Xi tejiiataha? Ngahan ne, maji sahme xa xi hai.
Hacuaha sava nd cjué cjuéhya caridad. ¢ Haan,
ha hvé mé xi sahme cojo sa xi cjuahatsja na xuta
ndava me hya Xi cuétjuxen tséhé xa Xi tejiiataha.”
Cuatjin catsingataha cacun cha. 5 Hya xi cama
ne, cajindaya cha chuva ngu chuva ngu xuta xi
quitjen tséhé nai ré cha. Hane cuitjin cachja cha
cojo ngu me: “Ngayun ne, ¢hacutjin quitjun tséhé
nai naha?” Cuatjin cachja cha. 6 Sehe ngajan xi

me Xi quitjen jan ne, cuitjin cafayangui me: “Ngu
cientu tonel tséhé aceite.” Cuatjin cafayangui
me. Hane cha xi matitjun tséhé xa jan ne, cuitjin
cachja cha cojo ré me: “Juhun xujun tséhé cuenta
nuju vi ne, tinechun sanii, nihfiu sa ngu, hane
tetuhun yachanté ni.” Cuatjin cachja cha. 7 Hya xi
cama ne, cachja nga cha cojo ngu nga me cuitjin:
“Ngayun ne, ;ha cjin quitjun tséhé nai naha?”
Cuatjin cachja cha. Hane cuitjin cafayangui me
Xi quitjen jan: “Ngu cientu xutsu trigu.” Cuat]m
cafayangui me. Hane cha xi matitjun tséhé xa jan
ne, cuitjin cachja cha: “Juhun xujun tséhé cuenta
nuju vi ne, nihfiu sa ngu, hane tetuhun fiujuchan
ni.” Cuatjin cachja cha. 8 Ngajan xi xuta nchina
Xi nai ré xa jan ne, cavaxéndaja me cha tsehen xi
matitjun tséhé xa ngatsé ré xi jemu quicun cacun
cha xi cuatjin casahmi cha. Hitsé sa quicun cacun
xuta tsehen cojo ngasunhndé ré me, xi cuma ré
xuta xi fitjengui me ndiya ré Nina.

9°Nguehe cuichja cojo nuju ngayun xuta ladu
naha ta hacuaha meje ré xi chjuhun tujun nuju,
handasa hatuxa tsehen ta tséhé xi tséhé nga-
sunhndé, hane nicujunxun, cojo sa xi cuinga ré
xuta ngayun. Cuatjin nihfiu cojo sa xi hya xi
cuechu nixtin xi cueyun hacuaha ha quihndé
cumachjiriin nuju tujun ne, cjuahatsja nuju Nina
ngajan hiscan xi cuinechan cojo ré me yéjé nu yéjé
nixtin.

10°Yo xi tjin ré cjuaquixi xi ndaja sahmi ngu xa
xi chuva ne, hacuaha hatuxa tjin ré cjuaquixi xi
ndaja sahminguxaxijyé. Hacuahayoxivindacha
hya xi sahmi ngu xa xi chuva ne, hacuaha hatuxa
vindacha hya xi sahmi ngu xa xi jyé. 11 Véhé xi

ngayun ne, s xi vindachun hya xi nicujunxun
tujun tsehen xi tséhé ngasunhndé ne, hatuxa
cuejfiaai Nina ntsun cjuanchina xi cjuaquixi, xi
tséhé me. 12 Hacuaha sa xi vindachun hya xi
nicujunxun cjuanchina tséhé jingu sa ne, Nina ne,
hatuxa suaain nuju me cjuanchina xi cuma tsujun
suvun.

13’Tsajin ngu hndixahan xi ma fahacuenda xa
tséhé jo nai ré xa ta, tséhé xi choho scuéé ré ngu
nai ré hane tsihmu cacun nai ré xi majo jan. O
sd tsajin ne, jemu cuetaha yojo ré cojo ngu nai re,
hane nai ré xi majo jan ne, hisca sahmicuendaain
ré. Véhé xi xi ngu fiahfiu ni ne, maji nihfiu hacutjin
Xi meje ré Nina cojo hacutjin meje ré cjuanchina
tsehen xi tséhé ngasunhndé. Cuatjin xu cachja
Jesus cojo xuta ladu ré me.

14 Cha fariseo, xi hacuaha jemu chuya ré cha
tséhé tujun ne, cahndé xu cha yéjé cjua xi cachja
Jesus cojo xuta ladu ré me jan. Hane cavejnucée
cha Jesus. 15 Ngajan xi Jesus ne, cachja xu me cojo
cha cuitjin:

—Ngayun Xi ndjun cojo Xuta Xi jemu ndaja xuta
ngayun, peru Nina ne, véé me cjuatacun xi jiya
cahntsua xahasen nuju. Hane cjuatacun xi sahmi
yehe sahmi hnga xuta ne, Nina ne, chuyiin cama-
hani ré me tséhé.

Cumaji chjahaxin ré hisca ngu cjua tséhé ley ré
Nina
16’Hya xi chaja sa tsujyihiya Juan Vitenda Xuta
ne, yéjé xuta ne, casacu camachaya ré me cjua ré
Nina ngatsé ré ley xi cavejfia Nina tsja Moisés, cojo
ngatsé ré profeta xi hacuaha cachja me cjua ré
Nina. Hisca nixtin ré Juan ne, hisca quihndé ne,

tisua ngahan tijimachaya ré xuta cjuandajyihi xi
chja xi Nina ne, sahmi me gubiernu. Hane yéjé
ni xuta ne, meje cuisehen me hiscan sahmi Nina
gubiernu, handasa cojo cjuachan.

17°’Ngahnga cojo nangui ne, hitsé sa chjaain cjué
Xi cuma ré xi chjahdxin ré ngu cjua tséhé ley ré
Nina.

Jyé ré xuta xi tsismi chjuun ré sehe cuixan cojo
jingu sa chjuun

18 "Ngu xuta xi tsismi me chjuun ré me sehe
cuixan me cojo jingu sa chjuun ne, tangun me
cojo ngu xi sahmi cjuatsehen cojo ngu chjuun xi
hacuiin chjuun ré. Hacuaha yo xi cuixan cojo
ngu chjuun xi xihin ré na ne, catsismi cha na
ne, tangun cojo ngu xi sahmi cjuatsehen cojo ngu
chjuun xi hacuiin chjuun ré.

Ejemplu tséhé cha nchina cojo cha yuma xi hmi
ré Ldzaro
19°Cuejfia ne xi cavéjiia ngu cha xi jemu nchina,
Xijercundaja camahani tsjian vaja. Nchunchujun
ni ne, jemu ndajyihi suhi sahmi cha. 20 Hacuaha
cavéjfia ngu xuma cha yuma xi hmi ré Lazaro, xi
jingujyé ni yojo ré cha camatsé. Hane jifia cha
ngajan tingotjo ndava cha nchina jan. 21 Hane
hacuaha cojo cha yuma jan jemu meje siné cha
hitsé xi vangui jiné cha nchina jan. Hatuxa jemu
choho vatju cha ma4, hisca vinduva nafia chimajnu
chu tsé xi yaja ré cha. 22 Hya xi cama ne, xi cahme
xuma cha yuma jan ne, quijicojo angel hasen ré
cha ngajan cahndé ndajyihi, cavéjiia tangun cojo
hasen ré nima Abraham. Hane cha nchina jan ne,
hacuaha cahme cha, hane caseyaniji cha.

23 ’Hane hya xi jiya hasen ré cha nchina jan
cahndé hiscan xi fi hasen ré nima ne, jercu tivatju
cjuafiihi. Hane xi cavuya cavutsejenniji hasen ré
chane, cavééré hasenré nima Abraham tséhé cjin
ni, hacuaha cavéeé ré hasen ré nima Ldazaro, tacun
tangun cojo hasen ré nima Abraham. 24 Hya xi
cama ne, cajindaya hasen ré cha nchina jan tséhé
hasen ré nima Abraham, cuitjin cachja: “Tata
Abraham, catamayuma nuju ngahan ne, tintjun
cojo cha Lazaro vé ne, catitsicahnchi cha rcutsja
cha cojo nand4, sehe ningatjun cha catinduva
catitsinguijnehnchan cha hitsé neje ta, tséhé xi
jercu ma camahani na cojo ndihi vi.” Cuatjin
cachja hasen ré cha nchina jan. 25 Peru hasen
ré nima Abraham ne, cuitjin cafayangui: “Nin-
guitsjin tsan ta xcun cjuahfiu riji ne, jemu ndaja
cavatji camd, hane xuma cha Lazaro vi ne, jemu
choho cavatju cha camd. Peru quihndé ne, ti-
sacu ré cha cjuetacun nguehe, hane ngaye ne,
tivatji cjuafiihi. 26 Hacuaha tjin sa ngu cjua xi
cuichja cojo ri: Nina ne, cavejfia me ngu xanga
jyéxijiyavasen tséhé hiscan xi nechintihin ngayin
cojo tséhé hiscan xi nechintehe ngaye, cojo sa
Xi yo ngayin xi meje cudtjin Xi cuinduvin ndya
ne, cumaji, hacuaha yo ngayun xi meje cuatjun
cuinduvun nguehe ne, hacuaha cumaji.” Cuatjin
cafayangui hasen ré nima Abraham. 27 Sehe nga-
jan xi hasen ré cha nchina jan ne, cuitjin cachja:
“Tata, nihfiu favor ne, ningatjun cha Lazaro nga-
jan ndava nahmi naha, 28 cojo sa xi sua cha
cumachaya ré catsihfiu xingueen Xi siu jan, cojo
sa xi hacuiin cojo cha cuechu cha cahndé vihi
hiscan xi tacun cjuafiihi xi tivatjin tijima.” Cuatjin

cachjahasenré chanchina. 22Hane hasenré nima
Abraham ne, cuitjin cachja: “Peru cha xi cuacun
VE ne, cuma cuisifiuju cha cjua xi ha catsihindu
Moisés cojo cjua xi ha catsihindu profeta hatséé
nixtin. Véhé catetaharcu cha.” Cuatjin cachja
hasenré nima Abraham. 30 Ngajan xi hasen ré cha
nchinajan ne, cuitjin cafayangui: “Tata Abraham,
cumaji xi cojo cjua veéhé ni. Peru sa xi yo cuetju
tséhé ngajii ré nima Xi cjue cuichja cojo cha ne,
ngajan xi tsindeya cha cjuatacun ré cha.” Cu-
atjin cafayangui hasen ré cha nchina jan. 31 Peru
hasen ré nima Abraham ne, cuitjin cachja: “Sa xi
miji cuihndé cha tséhé cjua xi catsihindu Moisés
cojo cjua xi catsihindu profeta ne, hacuanitjin
ni cumacjaain ré cha, handasa ngu nima cuya
cjuahfiu, cjue cuichja cojo ré cha.” Cuatjin cachja
hasen ré nima Abraham. Cuatjin xu fi cjua xi
cachja Jesus cojo cha fariseo cojo xuta ladu ré me.

17

Mijireé xi nihfia xi tsismicacun ngu xuta ndiya ré
Nina

INgunixtinjan ne, hacuaha cachja xu Jesus cojo
xuta ladu ré me cuitjin:

—Hatuxa cuinduva xcusun xXi meje sahmi xi
nismetacuun ndiya ré Nina, peru jemu chojyihi
tséhé xuta xi nduvacojo xcusun véhé. 2 Hitsé
sa ndaja tséhé xuta véheé xi xtyangui ngu ndyojo
natsi nguisin me sehe ningatjenya ré me ngajfi
ndachacun, xi cuma ré xi sahmi me xi ngu xuta
ladu naha tsismicacun me ndiya ré Nina.

3 ’Nechun  cuidadu tséhé xcusun xi nihfiu.
Sa xi ngu xingun choho sahmi cojo nuju ne,

tinvjuntuhun ré. Hane sa xi tsindeya cjuatacun
ré ne, ninchatuhun ré. 4 Hane sa xi hisca yatu
ndiya choho sahmi cojo nuju ngu nixtin, hane
hacuaha jima ngu ndiya véhé cjue cuichja cojo
nuju xi tsindeya cjuatacun ré ne, ninchatuhun ré.
—Cuatjin xu cachja Jesus.

Cuma cuinuhyan tséhé Nai naja sa xi
mangutacuun ndastu hitsé cojo ré me

> Ngajan xi ap0stol ne, cuitjin xu cachja me cojo
Nainaja:

—Nihfiu xi hitsé sa ndaja cumangu tacuin cojo
nuju. —Cuatjin xu cachja me.

6 Sehe ngajan xi Nai naja ne, cuitjin xu cafayan-
guime:

—S4 xi mangutacun cojo na ndastu hitsé ne,
hacuaha cuma cuinujun cojo ya vihi catjixin tséhé
cahndé hiscan secun, hane catji catisecun ngajan
ngajiii ndachacun, hane hacuaha cuihndé tsujun.

Hacutjin meje ré xi sahmi hndixahan cojo nairé

7’Cuejfia ne xi ngu ngayun ne, tjin nuju ngu
hndixahan xi vacjan nangui tsujun o sa xi sahmi
cuidadu ré chu nuju. Hane xi cjuehe hndixahan
véhé xi quiji nguijfia ne, ;¢hd cuinvjun cojo cuitjin:
“Ndove sanii ne, xini nifiu”? 8 Jéya, hacuiin ta
cuitjin cuinujun cojo: “Tehe chjini xi siné, hacuaha
tehe chjini yojo riji xi cuindove chani xi siné
Xi cuéhé, hane xi cuijnetaha siné ne, sehe xini
sihi ngaye.” Cuatjin cuintjun. ° Hacuaha tuun
nacuechji ré hndixahan véhé tséhé xi casahmi
yéjé ni hacutjin xi cavitexun ré. 10 Hacuanitjin
nuju ngayun ta hya xi ha café canihfiu yéjé ni
hacutjin cavitexa nuju Nina ne, cuitjin meje ré

Xiningatuhuntacun: “Ngahan ne, ngu hndixahan
tujyé ni ngahan ta xi casahme ne, hacutjin xi
casatéxa na ne, véhé ni xi casahme. Cuatjin meje
ré xi ningatuhuntacun.” Véhé xu cjua xi cachja
Jesus cojo xuta ladu ré me.

Casahmi Jesucristu xi camandaja té cha hmu ré
11 Hane hya xi tivatju xu Jesus vasencja tséhé
distritu Samaria cojo distritu Galilea Xi cjui me
ngajan Jerusalén ne, cuitjin cama. 12 Hora xi ha
cuisehen me ngu nandya jan ne, nduvatjengui xu
té cha me, cha xi yaha ré ngu xcusun chihin vitaha
Xisetaha yojo naja. Hane caxinchacunhfiu xu cha
hitsé jan, 13 hane tséhé cjin ni cajindaya xu cha
cachja cha cuitjin:
—iTatd Jesus! jCatamayuma nuju ngayin! jNihfiu
Xi cumandaja ngayin! —Cuatjin xu cajindaya cha
cachja cha.

14 Hane xi cavéeé Jesus cha ne, cuitjin xu cachja
me:
—Téangun hiscan xi siu nahmi, ningacun ré me

y0jo nuju xi tsajin mé cun ngayun. —Cuatjin xu
cachja me.

Hane ndiya cjui cha ne, camandaja xu cha.
15 Hya xi camd ne, xi cavéé xu ngu cha xi ca-
mandaja cha ne, cavuya quijitjengui xu cha Jesus,
jindaya cha chja cha xi tisahmi jyé tisahmi hnga
xu chaNina. 16Hane xi cafehe xu cha hiscan secun
Jests ne, quiji caticjaxcun cha xcun me, xi tisua
cha nacuechji ré me. Cha xi cuajyihi jan ne, cha
Samaria cha. 17 Sehe ngajan xi Jesus ne, cuitjin xu
cavinenguise me xuta ladu ré me:

—¢Hacuiin yéjé té cha xi cuicun vi xi camandaja
cha ni? ¢Cha xi faja sa ne, jaré cha ne? 18 ;Ha suva

ni cha xi cuijjyihi vi xi ngu xutaxin cha xi cavuya
cha xi sahmi jyé sahmi hnga cha Nina ni?

19 Sehe cachja xu me cojo cha xi camandaja jan
cuitjin: —Tisatjunhngun, hane tjangun. Ngatsé ré
Xi camangutacun cojo na ne, véhé xi camandaja
ngayun. —Cuatjin xu cachja Jesus.

Hacutjin cuma hya xi cuinduva Nina sahmi me
gubiernu

20 Cuitjin xu camd nga ngundiya. Cha fariseo
ne, cavinenguise cha Jesus janihya cuinduva Nina
sahmi me gubiernu. Sehe ngajan xi Jesus ne,
cuitjin xu cafayangui me tséhé cha:

—Nina ne, hya xi cuinduva me sahmi me gu-
biernu ne, hacuiin titjun sua me cumachaya naja
sehe cuinduva me. 21 Tsajin yo cuichja: “Cuajyihi
Nina nguehe”, o sa: “Cuajyihi Nina ngajan”; ta
Nina ne, ha tisahmi me gubiernu ngajiii nuju.
—~Cuatjin xu cachja me cojo cha fariseo.

22Hya xi cama ne, cuitjin xu cachja me cojo xuta
ladu ré me:

—~Cuechu nixtin xi jemu cuma meje chutsu-
jun nd ndastu ngu hora, ngahan xi Quihndi ré
Xuta jain ngahan, peru cumaji. 23 Yahnga me
cuichja me cojo nuju: “Cuajyihi me nguehe”, o
sa: “Cuajyihi me ngajan”; peru hacuiin cuangun
cojome, hacuiin cuanguntjengun me ta 2¢sacuaha
sahmi hasen ndihichuhun xi ha tu fiahfiu sahmi
hasen ré jingujyé ni ngahnga, hisca nguehe hisca
ngajan ne, cuatjin ha tu fiahfiu scutsejen na xuta
tséhé yéjé ni ladu hya xi cuechu nixtin xi cuin-
duva nga ngahan xi Quihndi ré Xuta Jain nga-
han. 25Peru chaja sa xi cuechu nixtin véhé ne,

hatuxa meje ré xi jemu cjin cjuafiihi cuatju cuma,
hacuaha xuta xi siu nixtin vihi ne, tsitjungui
nd me. 26 Sacuatjin casahmi xuta nixtin hya xi
caveéjiia Xxutachanga naja Noé ne, hacuanitjin ni
sahmi xuta hya xi ngahan cuinduva. 27 Nixtin ré
Noé vé ne, jinéjihvixuta, vixan me, tsinguixan me
quihndiré me. Cuatjin sahmi cuaha me hisca nix-
tin xi cavisehen Noé cahntsua barcu, hacuaha cas-
esunté nandd, hane ngajan café yéjé xuta cahme
me. 28 Hacuanitjin ni xcusun véhé casahmi xuta
nixtin hya xi cavéjiia ngu xutachanga xi hmi ré
Lot: jiné hvi me, vatsé me, vitefia me, vincha me
tjé, hacuaha sahmi me ndihya. 29 Peru nixtin xi
cavetju Lot tséhé nandya Sodoma ne, cavixu ndihi
tséhé ngahnga, hacuaha cavixu ndyojo xi yaha ré
ndihi, sacuaha xi cavaha ngu tsihfiu, hane ngajan
café yéjé xuta cahme me. 30 Hacuaha cuanitjin ni
sahmi xuta hya xi cuinduva ngahan xi Quihndi ré
Xuta Jain ngahan.

31 °Nixtin hya ne, xuta xi hinchasun me rcu
ndava me ne, me tséhé me xi siu cahntsua ndihya
ne, miji ré xi cuitujne me cjue jaha me. Hacuaha
ha chuva véhé ni ne, xuta xi siutahd me nguijfiane,
miji ré xi cuya cjue me ndava me. 32 Ninguitsjun
sacuaha xcusun xi cavatju nima chjuun ré Lot.
33 Yo xi meje cjuenduju cojo ngasunhndé ré cojo
ngahfiu ré suva ne, cuechintaain cjuahfiu xatsé;
peru yo xi cuatju cjuafiihi o hisca cueya ngatsé
naha ne, véhé xi cuechutdha cjuahfiu xatsé.

34°’Nguehe cuichja cojo nuju ta nguixun nixtin
hya ne, jo xuta cuiyujufé tangun me ngu nachan.
Ngu me ne, chjahaxin ré me, hane me xingu jan

ne, cuejfia me. 35 Hacuaha jo nga yachjin ne,
cuiyujutaha na coho na. Ngu na ne, chjahaxin ré
na, hane na xingu jan ne, cuejfia na. 36 Hacuaha
jo nga cha ne, cuiyujutaha cha nguijfia. Ngu cha
ne, chjahaxinré cha, hane cha xingu jan ne, cuejiia
cha. —Cuatjin xu cach]a Jesus.

37Hane xuta ladu ré me ne, cuitjin xu cavinen-
guise ré me:

—¢Hane jani cuma xcusun véhé ni, tata? —Cu-
atjin Xxu cavinenguise me.

Sehe ngajan xi Jesus ne, cachja xu me ngu ejem-
plu cuitjin:

—Hiscan jifia chu xi cahme ne, hacuaha ngajan
matangun chu lote. —Cuatjin xu cachja Jesus.

18

Ejemplu tséhé chjuun cahan cojo juez tsehen

1 Hacuaha cachja sa xu Jesus ngu ejemplu cojo
xuta ladu ré me xi sua me cumachaya ré xi meje
ré xi yasen ni ne, sahmi me oracion ré me, miji ré
xi sahmi chuva cacun me. 2 Cuitjin xu cachja me:

—Cuejfiaa ne xi ngu nandya jan ne, tjin ngu
juez xi tsacjuiin ré Nina hacuaha faharcuaain
ré xuta. 3 Hacuaha nandya jan ne, tacun ngu
chjuun cahan. Hane nchunchujun ni quiji na
xXcun juez jan ne, cachja na cuitjin: “Meje na xi
nihfiucuendun jyé xi vincha xuta tsahan.” Cuatjin
cachja na. 4Peru juez jan ne, jemu jy€ nixtin xi
mijisahmicuenda me tséhé na. Peru xi cama ngas-
can ne, cuitjin catsingataha cacun me: “Handasa
tsacjuun Nina hacuaha faharcuun xuta ne, 5 peru
ngatsé ré xi jemu tisuaxti na cahan vi ngahan ne,

véhé xi cjuahdcuenda cjuacjintacun ré na, sa tsajin
ne, jemu tsijenda na ngahan xi ngajan cjui ngajan
nduva na.” Cuatjin xu catsingataha cacun me.

6 Sehe ngajan xi Nai naja ne, cachja sa xu me
cuitjin:

—Chutsujun hacutjin chjajuez tsehen vé. 7Nina
ne, ¢hacuiin hatuxa cjuahacuenda me cjuacjinta-
cun ré xuta xi cavaxijin me, Xi nguixun nguitajfiu
fehya ré me xi cjuahacuenda me tséhé? ;Ha jemu
cuindeya cjuahacuenda me? 8 Nguehe cuichja
cojonuju ta Nina ne, ngutjen ni cjuahacuenda me.
Peru hya xi cuinduva nga ngahan xi Quihndi ré
Xuta Jain ngahan ne, ;hd tjin Xuta xi mangucacun
cojo na nguehe ngasunhndé? —Cuatjin xu cachja
Nai naja.

Ejemplu tséhé oracionré chafariseo cojo oracion
ré cha faha tujunsa
9Hacuaha siu sa xu ngujo xuta xi tsingataha ca-
cun suva me xitsajin jyé ré me xcun Nina hacuaha
sahmi xta me cojo xuta xi yahnga. Hane xuta xi
cuacun vé ne, cuitjin xu cachja Jesus ngu ejemplu
cojo ré me:
10—Cuejiia ne xi jo cha jan ne, quiji cha yungun
Xi matitjun xi sahmi cha oracion ré cha. Ngu
cha ne, cha fariseo cha, hane cha xingu ne, cha
faha tujunsa cha. 11 Cha fariseo jan ne, cavise-

cun cha casahmi cha oracion ré cha cahntsua xa-
hasen nireé cha, cachja cha cuitjin: “Ngayun Nina,

sud nacuechji nuju ta ngahan ne, hacuiin tangun
ngahan cojo jingu sa cha xi ndacha cha, tsehen
cha, tsindesu cha cojo jingu sa chjuun, hacuaha
hisca tanguaain ngahan cojo cha faha tujunsa vi.

12 Sahme xun naha jo ndiya xi ngu totje, hacuaha
vatécja té cahndé tséhé yéjé ni xi sacu na, hane sua
nuju ngu cahndé.” Cuatjin casahmi cha fariseo
oracionré cha. 13 Peru cha faha tujunsa ne, hitsé ni
cjin secun cha, hacuaha hisca cavuyaain cavutse-
jen cha ngahnga ta tu cavisanetsja ni cha rcu cha,
cachja cha cuitjin: “Ngayun Nina, catamayuma
nujungahan xijemutjin jyé naha.” Cuatjin cachja
cha. 14 Cuichja cojo nuju ta cha faha tujunsa jan
ne, xi tu cavuya cafe cha ndava cha ne, ha café jyé
ré cha xcun Nina, peru cha fariseo jan ne, hacuiin
cuatjin café jyé ré cha. Cuatjin cama ta, tséhé xi
yéjé xuta xi sahmi yehe suvd me yojo ré me ne,
cuechu nixtin xi Nina ne, tsinguijne me cjuatacun
ré. Hane xuta xi tsinguijne suva me yojo ré me
ne, Nina ne, sahmi jyé ré me. —Cuatjin xu cachja
Jesus.

Catsinchacun Jesucristu nixti

15 Hacuaha cjuicojo xu xuta nixti ré me hiscan
tacun Jesus xi cuisanetsja me nixti jan. Peru hya
Xi cavée xu xuta ladu ré Jesus xi cuatjin cjui xuta
Cojo nixti ré me ne, cavatécja Xu me cjuatacun ré
xuta jan. 16 Peru Jesus ne, cajindaya xu me nixti
jan xi cjuetjengui ré me, sehe ngajan xi cachja xu
me cojo xuta ladu ré me cuitjin:

—Tuhun ré nixti cahndé catinduva tjengui na.
Xicanichuun ré cahndé ta, tséhé xi nixti Xi cuacun
ne, hatuxa visehen ngajan hiscan xi sahmi Nina
gubiernu. 17 Cuichja cojo nuju cjuaquixi ta suva ni
Xuta xi tsingatihin me xi sahmi Nina me gubiernu

sacuatjin tsingatihin nixti ne, me véhé ni xi cuise-
hen me hiscan xi sahmi Nina gubiernu. —Cuatjin
xu cachja Jesus.

Jemu chja cuisehen xuta nchina ladu ré Nina

18 Ngu xuta xi matitjun ne, cavinenguise xu me
Jesus cuitjin:

—Ngayun Maestro, jemu ndaja ngayun. ¢Mé xi
meje ré xi sahme cojo sa xi sacu na cjuahfiu xatsée?
—~Cuatjin xu cachja me.

19 Sehe ngajan xi Jesus ne, cuitjin xu cafayangui
me:

—¢Mé ma cuatjin nudjun xXi ndaja ngahan?
Tsajin yo xi ndaja. Ngu ni Nina xi ndaja me.
20 Ngayun ne, ha hyun hacutjin chja ley ré Nina
Xi chja cuitjin: “Xicanihfiuu cjuatsehen cojo
ré ngu chjuun o cojo ré ngu xihin xi hacuiin
tsujun, xicanicuun xuta, xicanihfiuu cjuachéjg,
xicanujuun cjuandesu tséhé xuta, chjuhunrcun
nahmi nuju hacuaha chjuhunrcun na nuju.”
—~Cuatjin xu cachja Jesus cjua ré ley ré Nina.

21 Hane ngajan xXi xuta xi matitjun jan ne, cuitjin
xu cachja me cojo Jesus:

—YE€jé cjua véheé ne, ha cahndé tséhé hisca cjual-
ihndi naha. —Cuatjin xu cachja me.

22 Hane xi cahndé xu Jesus cjua ré me ne, sehe
cachja xu me cuitjin:

—Tjin sa ngu cjua xi machaja nuju: yéjé
ni xcusun xi tjin nuju ne, titefiu, hane sehe
tichuncjun tujun ré ngajiii ré xuta yuma. Hane xi
cuatjin nihfiu ne, jemu jyé cjuanchina sact nuju
ngajan ngahnga. Hane xi cjué cuichuncjun tujun

véhé ne, sehe nduvun tisecun na. —Cuatjin xu
cachja Jesus.

23 Peru xi cahndé xu xuta xi matitjun jan cjua xi
cachja Jesus ne, jemu va cama cacun me, tséhé xi
jercunchina camahani me. 24 Hane xi vutsejen xu
Jesus xi jemu va cama cacun xuta Xi matitjun jan
ne, sehe cachja xu me cuitjin:

—Jemu chja Xi ngu xuta xi tjin ré me cjuanchina
cuisehen me hiscan sahmi Nina gubiernu. 25Ha
hitsé sa chjaain cuatju ngu chu camellu ngojo ré
ngu nindu xi cuma ré xi cuisehen ngu xuta nchina
hiscan sahmi Nina gubiernu. —Cuatjin xu cachja
Jesus.

26 Ngajan xi xuta xi cahndé me cjua jan ne,
cuitjin xu cachja me:

—Sa4 cuatjin ne, ¢yo xi cuma cuetjutje ni? —Cu-
atjin xu cachja me.

27Hane Jesus ne, cuitjin xu cafayangui me:

—Yéjé ni xi maji sahmi xuta ne, Nina ne, hatuxa
ma sahmi me. —Cuatjin xu cafayangui Jesus.

28 Ngajan xi Pedru ne, cuitjin xu cachja me cojo
Jesus:

—Chutsujun ni. Ngayin ne, ha canismitacuin
yé€jé ni xcusun xi tjin niji, hane tivisecuin nuju.
—~Cuatjin xu cachja Pedru.

29 Hane Jesus ne, cuitjin xu cachja me:

—~Cuichja cojo nuju cjuaquixi ta yéjé xuta xi
tsismicacun me ndava me, tsismicacun me chjuun
ré me, tsismicacun me xicjin me, tsismicacun me
xutacha ré me, tsismicacun me quihndi ré me, xi
cjuetjengui me ndiya ré Nina ne, 30 hatuxa cjin
sa cahndé sacu ré me xi cuma sacuaha ndava
me, hacuaha hatuxa cjin sa xuta sacd ré me xi

cuma sacuaha xuta ré me, quihndé xi siu me
ngasunhndé vihi, hane hya xi cueyame ne, sacaré
me ngu cjuahifiu xatsé. —Cuatjin xu cachja Jesus.

Camd jyan ndiya cachja Jesucristu xi cueya me
31Hya xi camd Xu ne, quijicojoxin Jesus tejo xuta
ladu ré me, sehe cachja xu me cojo cuitjin:

—Quihndé ne, tivanguen Jerusalén. Hane xi
cjuehen jan ne, cuetjucaa yéjé sacuatjin catsi-
hindu profeta tsahan, ngahan xi Quihndi ré Xuta
Jain ngahan. 32 Ngahan ne, cuma ngahan en-
tregadu tsja xutaxin, cuejnucéé na xuta, choho
cuichja me tsahan, cuéhénatya nd me. 33 Hane xi
Cjué cuaja na me ne, sehe tsiquehen na me. Peru
Xi ma jyan nixtin ne, ciya nga cjuahiiu. —Cuatjin
Xu cachja Jesus.

34 Peru xuta ladu ré me jan ne, hisca ngu xu
cjua véheé cajnii rcu me ta tjihma cjuatacun véhé
Xi cuma ré me. Véhé xi hviin xu me mé vijne cjua
Xi cachjaJesus jan.

Casahmi Jesucristu xi camatsejen nga ré ngu

charcdngajan Jerico

35 Hya xi cama ne, xi camatifia Xxu Jesus tséhé
nandya Jerico cojo xuta ladu ré me ne, ngajan
tacun xu ngu cha rca tjehen ndiya, fehya cha
caridad. 36 Hane xi cahndé cha xi jercu cjin xuta
fane ntsacu me ne, sehe cavinenguise xu cha mé
jima jan. 37 Hane tjin xu yo cachja cojo cha xi Jesus
tséhé nandya Nasaret tivatju me cojo xuta ladu ré
me. 38 Hane cha rcd jan ne, cuitjin xu cajindaya
cha cachja cha:

—iNgayun Jesus, tjé ré David! Catamayuma nuju
ngahan. —Cuatjin xu cachja cha.

39 Hane xuta xi cjui titjun jan ne, cavisiajmi cjan
Xxu me cojo cha xi sejyu cha. Peru cha vehé ne,
hitsé sa jercu cajindaya xu cha cachja cha, cuitjin
cachja cha:

—iNgayun tjé ré David! Catamayuma nuju nga-
han. —Cuatjin xu cachja cha.

40 Ngajan xi Jesus ne, xi casecunhfiu Xxu me ne,
sehe cavitexa me xi cuinduva cojo xuta charcdjan

hiscan xi secun me. Hane Xi camatifia cha tséhé
Jesus ne, sehe cavinenguise xu me cha cuitjin:

41 —;Mé xi meje nuju xi sahme cojo nuju ni?
—~Cuatjin Xu cavinenguise me.

Sehe ngajan xi cha rca jan ne, cuitjin xu cachja
cha:

—Tata. Meje na xi cuma tsejen nga na. —Cuatjin
xu cachja cha.

42 Hane Jesus ne, cuitjin xu cachja me cojo cha:

—Catamatsejen nga nuju. Ngayun ne, caman-
daja tdxcun ta, tséhé xi camangutacuin co0jo na.
—~Cuatjin xu cachja Jesus.

43 Hane ha hora véhé ni ne, camatsejen nga xu
ré cha. Sehe quiji xu cha cojo Jesus taha sahmi
jyé sahmi hnga cha Nina. Hane xi cavéé yéjé xuta
Xcusun Xi cama jan ne, jemu cavaxéndaja Xu me
Nina.

19

Jesucristu cojo cha Zaqueo

1 Hya xi camd ne, cavisehen xu Jesus nandya
Jerico xi cuatju me vasencja nandya. 2 Hane nga-
jan tacun xu ngu cha xi hmi ré Zaqueo, ngu cha
xi matitjun tséhé cha faha tujunsa, hacuaha jemu
nchina cha. 3 Hane cha véhé ne, jemu meje scuéé

xu cha yo xi Jesus, peru camaji ta, tséhé xi jercu
cjin camahani xuta quitsé me, hacuaha cha véhé
ne, jemu patu xu cha. 4 Hane xi cavangatitjun cha
ne, quiji camiji xu cha ngu ya jyé, cojo sa xi cuma
scuéé cha Jesus ta, tséhé xi hatuxa ngajan cuatju
me. 5 Hane xi cafehe xu Jesus jan ne, sehe cavuya
cavutsejenniji me rcu ya hiscan quisun cha ne,
sehe cachja xu me cojo cha cuitjin:

—Zaqueo, nduvunjnu sanii ta, tséhé xi sahmina
ngujyé xi ndya nuju cuitejfia quihndé. —Cuatjin
xu cachja me.

6 Ngajan xi cha Zaqueo ne, marcu macjain xu
cavitujne cha, cafahatsja cha Jesus cojo yéjé ni
cjuasua, quijicojo cha me ndava cha. 7 Hane xi
cavée yéjé xuta xi cuatjin casahmi Jesus ne, sehe
cachjahma xu me cojo xicjin me cuitjin:

—Quiji cavéjiia me cojo ngu cha tsehen. —Cu-
atjin xu cachjahma me.

8 Hya xi camad ne, xi ha tacun Jesus ndava cha
Zaqueo ne, cavisatjenhnga xu cha, sehe cachja xu
cha cojo Nai naja cuitjin:

—~Chutsujun ni, tatd. Vasentjin tséhé yéjé ni
Xcusun Xi tjin nd ne, sud ré xuta yuma. Hane sa
Xi tjin yo Xi cavaxé ré tujun cojo cjuandacha ne,
fiuju cuatjin sacuatjin xi cafaha ne, tsiciya tséhé
me. —Cuatjin xu cachja cha.

9Ngajan xi Jesus ne, cuitjin xu cachja me:

—~Quihndé ta cuatjin ne, ngayujun ni tséhé ndi-
hya vihi ne, cavetjuntjun ta, me xi cuijyihi vi
ne, hacuaha cojo me ma me xuta ladu ré Nina.
10 Hane ngahan xi Quihndi ré Xuta Jain ngahan
ne, canduva xi cuanguésé hacuaha cuaxétjé xuta

ladu ré Nina xi cachaja me tséhé ndiya ré Nina.
—~Cuatjin xu cachja Jesus.

Ejemplu tséhé tujun xi casua nai ré hndixahan

11 Xi tu cajnetaha cavisifiuju xuta cjua véhé
ne, Jesus ne, cachja sa xu me ngu ejemplu cojo
Xuta jan ta, tséhé xi tifia siutahd me cojo nandya
Jerusalén, hane ma xu ré xuta ta ha hisca tacun
xati xi cuinduva Nina sahmi me gubiernu.

12 Hane cuitjin xu cachja me:

—~Cuejiia ne xXi ngu xuta chacun jan ne, quiji me
ngu nangui cjin, Xi cjuahaxa me xi cumatitjun me
tséhé estadu ré me, sehe cuya nga me. 13 Hane
chaja sa xi cjue me ne, cajindaya me té hndixahan
ré me, sehe casua ré me jima ngu hndixahan jan
tujun. Sehe cachja me cojo cuitjin: “Nihfiu xa cojo
tujun vihi jinguyéjé ré xi cjué sehe cuya.” Cuatjin
cachja me. 14 Peru xuta tséhé estadu ré me ne,
jemu choho véé ré me. Véhé xi hya xi ha quiji
xuta chacun ja ne, catsingatju xuta estadu ré me
jan ngujo cha xi cuichja cha cuitjin cojo xuta xi
suaxa ré xuta chacun jan: “Mamiji niji xi me xi
cuajyihi vé cumatitjun me tsijin.” Cuatjin cuichja
cha. 15 Hya xi camd ne, xi cavuya xuta chacun
jan xi café cafahatsja me xa ne, cavitexa me xi
chjindaya ré cha hndixahan ré me xi casua ré me
tujun jan, cojo sa xi sua cha cumachaya ré me ha
cjin cavesunré chajima ngu cha xi casahmicha xa
cojo tujun xi casua me cha. 16 Hane cha hndixahan
Xi canduva titjun ne, cuitjin cachja cha: “Tata.
Sacuatjin tujun xi catuhun nd ne, cavesun na té
cuatjin sa.” Cuatjin cachja cha. 17 Sehe ngajan
xXi nai ré hndixahan jan ne, cuitjin cachja me

cojo: “Ndatjin ri. Ngaye ne, ngu hndixahan ndaja
ngaye. Ngatsé ré xijemu ndaja canihfii xa xi chuva
VE ne, suarité nandya xi cumatitjun ngaye tséhe.”
Cuatjin cachja me. 18 Hane xi canduva cha xi majo
ne, cuitjin cachja cha: “Tatd. Sacuatjin tujun xi
catuhun nd ne, cavesun na hfiu cuatjin sa.” Cu-
atjin cachja cha. 19 Hane nai ré hndixahan jan ne,
cuitjin cachja me: “Ngaye ne, cumatitjun ngaye
tséhé hiiu nandya.” Cuatjin cachja me. 20 Hya
Xi cama ne, xXi canduva nga ngu cha ne, cuitjin
cachja cha: “Tata. Cuajyihi tujun xi catuhun na
nguehe. Tujun vi ne, cavinchandaja cahntsua ngu
pafiutu ta, 21 tséhé xi tsdcjun nuju. Ta ngayun ne,
jemu hfiu cjua nuju. Tangun ngayun cojo ngu
xuta xi fanga me handasa hacuiin me véhé catsitjé
me ta, tséhé xi ngayun ne, hacjahi sahmi xa ne,
ngayun chjuhunntsun chji ré.” Cuatjin cachja
cha hndixahan véhé. 22 Ngajan xi xuta chacun
jan ne, cuitjin cachja me cojo hndixahan véhé:
“Ngaye, hndixahan tsehen ne, cojo cjuariji sove ni
tsichuva ri. Ngaye xi noje xi hye xi jemu hfiu cjua
naha, hacuaha tangun ngahan cojo ngu xuta xi
fanga me handasa hacuiin me catsitjé me, tséhé xi
ngahan ne, hacjahi sahmi xa ne, ngahan fahantsa
chji ré. 23 S4 xi hye xi cuatjin ne, ;mé ma hacuiin
xcun bancun cahmi chani tujun xi casua ri, cojo
sa xi hya xi cjuéhé ne, clilya cjuahdntsa tujun naha,
peru cojo quihndi ré ni?” Cuatjin cachja xuta
chacun jan cojo hndixahan ré me. 24 Sehe cachja
sa me cojo ngujo hndixahan ré me xi hinchacun
jan cuitjin: “Chjuhuntuhun tujun xi yaha cha veé
ne, sehe tuhun ré cha xi cavesun ré té cuatjin sa

sacuatjin tujun xi casua ré.” Cuatjin cachja xuta
chacun jan. 25 Hane hndixahan jan ne, cuitjin
cafayangui: “Tatd. jPeru cha véhé ne, ha tjin ré
cha té cuatjin sa!” Cuatjin cachja cha. 26 Ngajan
Xi xuta chacun jan ne, cuitjin cachja me: “Nguehe
cuichja cojo nuju ta yéjé xuta xi cavesun ré me
xcun xi ha tjin ré me ne, sua sa ré me. Hane
Xuta Xi tsajin mé cavesun ré me ne, hisca xi tjin
ré me ne, cjuahatahd. 27 Hane sacuaha condra
naha xi miji ré xi ngahan cumatitjun ngahan tséhé
ne, tdngun chjuhun, nduvuncujun nguehe, sehe
nicuhun nguehe xcun.” Cuatjin cachja xu xuta
chacun xcun ejemplu xi cachja Jesus.

Cafehe Jesucristu nandya Jerusalén

28 Hya xi camd Xu ne, Xi cavatju cachja Jesus cjua
vEheé ne, sehe cavetju me quiji sa Xxu me xi cjuehe
me Jerusalén. 29 Hane hya xi camatifia me tséhé
nandya Betfajé cojo nandya Betania, nandya xi
siu tifia tséhé ndetjun xi hmi ré Ndetjun Olivu ne,
sehe catsingatju xu me jo xuta ladu ré me xi cjue
tixa ré me, 30 hane cuitjin xu cachja me:

—Tangun nandya xi tsejen tacun vé. Hane xi
cjuhun jan ne, ngajan cuechuntuhun ngu chu
burru xatsé, xi hisca ngu cjéé cuijin ré chu, tjihfiu
chu. Hane chundecjun chu, nduvuncujun chu.
31 Hane sd xi yo cjuinenguise nuju mé ma cuatjin
chundecjun chu ne, sehe tindjun cuitjin: “Nai niji
meje ré me chu.” Cuatjin tindjun. —Cuatjin xu
cachja Jesus.

32 Hane me xi casatéxa ré jan ne, quiji xu me,
hane cavetjucaa jain sacuatjin cachja Jesus cojo ré



San Lucas 19:33 cxxxiii San Lucas 19:40

me. 33 Hane jinguyéjé ré xi tivundecja me burru
jan ne, nai ré chu ne, cuitjin xu cachja me:

—¢Mé ma cuatjin chundecjun burru vé? —Cu-
atjin xu cachja me.

34 Hane xuta ladu ré Jesus jan ne, cuitjin xu
cafayangui me:

—Nai niji meje ré me chu. —Cuatjin xu cachja
me.

35 Sehe quijicojo xu me chu hiscan tacun Jesus.
Hane caviyujusun me tsjian ré me ngaxtun chu,
sehe catsiquijin xu me Jesus burru jan. 36 Hane
Xi cjui Jesus quisun me burru jan ne, tadha ticandi
Xu xuta tsjian ré me hiscan cjui Jesus. 37 Ngajan xi
Xi jima tifia Xu Jesus cojo yéjé xutacjin jan nandya
Jerusalén, hiscan xi cafaha ré xi ha cuitsingaxten
ndiya tséhé Ndetjun Olivu ne, yéjé ni xutacjin xi
xuta ladu ré Jesus jan ne, jercu ndama Xu ré
me, hisca cavetsihin cajindaya me cachja me xi
cavaxéndaja me Nina tséhé yéjé ni cjuarcun xi
cavéé me. 38 Cuitjin xu cachja me:

—Jemu catsinchacun Nina me xi nduva vi xi
cuma titjun tsajan, tséhé xi Nina catsingatju ré me.
Ngahnga ne, hatuxa jemu tjin cjuandaja cjuajeya,
hacuaha Nina ne, hatuxa jyé hnga me cojo Hasen
ré me. —Cuatjin xu cavaxéndaja xuta Nina.

39 Hane ngujo cha fariseo xi hinchajfii ngajfii ré
Xutacjin jan ne, cachja xu cha cojo Jesus cuitjin:

—Maestro, tichuncjun cjua xi tichja xuta ladu
nuju vé. —Cuatjin xu cachja cha.

40 Hane xi cafayangui Jesus ne, cuitjin xu cachja
me:

—Nguehe cuichja cojo nuju ta sa xi xuta xi cui-
cun vi sejyu me ne, ndyojo vi cuetsihin squindaya
cuichja nga. —Cuatjin xu cafayangui me.

41 Hane xi camatifia sa xu Jesus tséhé Jerusalén
ne, xi cavéé me nandya jan ne, cajihnda xu me
ngatsé ré. 42 Sehe cachja xu me sacuaha xi tichja
me cojo xuta Jerusalén, cuitjin xu cachja me:

—iSa mé ni xi hacuaha cojo ngayun hyun cju-
atacun xi yaha cjuandaja cjuajeya! Peru quihndé
matsejenne, cjuatacun véhé matsejen ne, jiyahma
xi cuma nuju. Véhé xi hydun. 43 Peru cuechu
nixtin xi yéjé ni condra nuju matsejen ne, sahmi
me ngujyé xi cuma cuisehen me nandya nuju,
xinchandee nuju me yéjé ni ladu xi cuinchahfiu
nuju me. 4% Tsixujne me yéjé ni ndihya tséhé
nandya nuju, tsicanguiin me hisca ngu ndyojo xi
tinecoo, hacuaha tsiquehen nuju me ngayujun ni
xXi nechun nandya nuju. Cuatjin cuatjun cuma
matsejen ta, tséhé xi ngayun matsejen ne, cajnii
rcun hya xi cafehe Nina xi cuaxétje nuju me. Cu-
atjin xu cachja Jesus.

Cavaxé Jesucristu xuta tsehen tséhé ndatsen
yungun
45 Hane xi cafehe me nandya Jerusalén ne, sehe
quiji xu me yungun xi matitjun. Hane Xi cavise-
hen me ndatsen yungun jan ne, cavetsihin cavaxé
me xuta xi sahmi ndetsin jan. 46 Cuitjin xu cachja
me:
—~Cuitjin camahindu xcun xujun ré Nina sacu-
atjin xi cachja me: “Ndya naha ne, vejiia xa xi cjue
xXuta sahmi me oracion ré me.” Cuatjin chja Nina.

Perungayun ne, tinihfiuxun cojo sacuaha ngu cah-
ndé hiscan xi matangun xuta chéjé. —Cuatjin xu
cachja Jesus.

47 Hya xi camd ne, nchunchujun xu ni quiji
Jesus cavicuya me xuta ngajan ndatsen yungun
Xi matitjun. Hane yéjé ni nahmi xi matitjun cojo
yéjé cha xi vicuya cjuachacun cojo yéjé sa xuta
Xi matitjun ne, jemu cavangui xu me chuva ré xi
tsiquehen me Jesus, 48 peru casacuinyiin xu ré me
mé sahmi me ta, tséhé xi yéjé ni xuta ne, tivisifiuju
Xu Ime cjua ré Jesus ngufiaja cacun me.

20

Cavinenguise xuta cojo Jesucristuyo cavitexa ré
me

1Cuitjin camd xu ngu nixtin hya xi tivicuya Jesus
xuta hacuaha tisua me jimachaya ré cjuandajy-
ihi ré Nina ngajan ndatsen yungun xi matitjun.
Hacuaha camatangun xu nahmi xi matitjun cojo
cha xi vicuya cjuachacun cojo xuta changd, 2hane
cuitjin Xu cavinenguise me Jesus:

—Tindjun cojo niji ne, ¢yo cavitexa nuju Xi cu-
atjin nihfiu? (Yo casuaxa nuju? —Cuatjin xu
cavinenguise me.

3 Hane xi cafayangui Jesus ne, cuitjin xu cachja
me:

—Hacuaha cjuinenguésé nuju ngu cjua, hane
chjayunngun tsahan: 4 ;Yo cavitexa ré Juan xi
cuitenda me xuta? ¢Ha Nina ne, o hd tsajin ne, ha
xuta? —Cuatjin xu cachja me.

> Sehe ngajan xi xuta xXi cuacun jan ne, cavisia-
jmicjin me ngajfii ré me, cachja xu me cuitjin:

—Sa xi cuinujan xi Nina cavitexa me cha Juan
V€ ne, cjuinenguise naja me: “)Mé ma camacjaain
naja cha?” 6 Hane sd xi cuindjan xXi xuta cavitexa
ré cha ne, yéjé ni xuta ne, tsiquehen naja me cojo
ndyojo ta, tséhé xi yéjé ni xuta ne, ha macjain
ré me xi cha véhé ne, profeta cha. —Cuatjin xu
cavisiajmicjin me.

7 Ngajan xi Xxuta xi cuacun jan ne, cachja me
xi hviin me. 8 Sehe ngajan xi Jesus ne, cuitjin xu
cachja me:

—Sa cuatjin ne, ngahan ne, hacuaha cuichjaan
C0jo nuju yo cavitexa na xi cuitjin sahme. —Cu-
atjin xu cachja Jesus.

Ejemplu tséhé cha sahmixa xi jemu tsehen cha
9Hya xi cama ne, cavetsihin cachja xu Jesus cojo
yéjé ni xuta jan ejemplu vihi:

—Cuejfia ne xi ngu me jan matsejen ne, catsitjé
me Xcun nangui ré me xca ré uva. Sehe casua
me ngujo cha sahmixa xi cjuahacuenda cha sehe
cjuaha tsé tsé me cojo cha. Hya xi camd ne,
sehe cavetju me quiji me ngu nangui jemu tséé
camahani. 10 Hane xi cavechu nixtin ré tutjé
jan matsejen ne, sehe catsingatju me ngu mosu
hndixahan ré me xi quiji cachja cha cojo cha xi
fahacuenda xitjé jan xi sua cha hitsé tutjé xi saté
ré me xi casacu ré cha xcun nangui ré me jan.
Peru cha xi fahacuenda xitjé jan matsejen ne, tu
cavaja cha cha hndixahan jan, sehe catsingatju
cha cafe, ndastu mé casua ré cha. 11 Hya xi cama
ne, cavuya catsingatju nga me ngu hndixahan ré
me. Hndixahan véhé matsejen ne, jemu cavaja ré
cha, jemu choho cachja cha cojo, sehe catsingatju

cha cafe, ndastu mé casua ré cha. 12 Hya xi cama
ne, cavuya catsingatju nga me ngu hndixahan
xi majyan. Hndixahan véhé matsejen ne, jemu
cavanguihmu ré cha, sehe cavaxéxin cha tséhé
ngajan.

13°Ngajan xi nai ré xitjé jan matsejen ne, cuitjin
catsingataha cacun me: “;Mé xi ndatjin sahme
quihndé? Ndatjin ré xi tsingatju quihndi naha xi
jemu hmu cdcun. Cjuaharcun ré cha, xi quihndi
naha.” Cuatjin catsingataha cacun me. 14 Peru xi
cavéé cha xi fahacuenda xitjé jan cha véhé mat-
sejen ne, sehe cavisiajmicjin cha cojo xicjin cha
cuitjin: “Cha vihi ne, quihndi ré me xi cuahatsja
cha xitjé vi. Niquen cha, cojo sa xi tsajan cuma
nangui vi.” Cuatjin cavisiajmicjin cha. 15 Hane xi
cavaxéxin cha cha tséhé nangui jan matsejen ne,
sehe catsiquehen cha.

’Xi ma nuju matsejen ne, ;mé sahmi nai ré xitjé
jan cojo cha xi cuacun fahacuenda jan? 16 Cjue
tsiquehen me cha, sehe sua me xitjé jan cjua-
hacuenda jingu sa cha sahmixa. —Cuatjin xu
cachja Jesus.

Hane xi cahndé yéjé xuta cjua véhé ne, cachja xu
me cuitjin:

—iCatamamiji cacun Nina xi cuatjin cuma! —Cu-
atjin xu cachja me.

17Ngajan xi xi cavuya vutsejen Jesus xuta jan ne,
cuitjin xu cachja me:

—¢Mé vijne Xi cuitjin camahindu xcun xujun ré
Nina?:

Ndyojo xi catsitjungui chjinevexo ne,
véhé ndyojo xi cavéjiia tjun tjun yuju ré xih-
ndénafia.

Cuatjin camahindu. 18 Hya xi ngu xuta cjuinen-
guisun me xcun ndyojo véhé matsejen ne, cu-
atélanga ré me. Hane hya xi ndyojo véhé cjuinen-
guisun ré ngu xuta matsejen ne, fia cuma té me.
—~Cuatjin xu cachja Jesus.

19Véhe xi cha xi vicuya cjuachacun cojo nahmi
Xi matitjun ne, jemu cavangui xu me chuva ré
hacutjin cuma xi cjuaha me Jesus hora véhé ni,
tséhé xi véé me xi ejemplu xi cachja Jesus ne,
condra ré me chja. Peru tséhé xi tsacjun xu me
xuta ne, véhé xi cafaain xu me Jesus ngutjen.

Cjuacjintacun tséhé tujunsa

20 Tu siu xu ni me cuidadu tséhé cjua ré
Jesus, hisca catsingatju xu me ngujo cha xi tsejen
sacuaha xuta ndaja, xi cuangui cha chuva ré xi
cuaxéré chaJesus ngu cjua xi cuaaintjin, cojo sa xi
cuma chjaha ré me cjuechani ré me xcun xutaxa
ré ndihyavasen. 2! Hane cha xi cuacun jan ne,
cuitjin xu cachja cha cojo Jesus.

—Maestro, ngayin ne, hyin ta ngayun ne,
vicuyun ré xuta cojo cjuaquixi. Hacuaha tan-
gun ni nujun cojo yéjé xuta ta, tséhé xi ngayun
ne, hatuxa vicuyun ndiya ré Nina cojo cjuaquixi.
22 Quihndé ne, sacuaha ley ré Moisés ne, ¢ha sua
cahndé xi cuechjen tujunsa naja cojo César, me xi
matitjun, o ha suaain cahndé? —Cuatjin xu cachja
cha.

23 Peru Jesus ne, tséhé xi ha vacun ré me xi jemu
ndacha cha ne, cuitjin xu cachja me cojo cha:

24 —Ningacun nd ngu tujun. Quihndé ne, ¢yo
xcusun ré hacuaha yo fiihi ré xi quitaha xcun tujun
vé? —Cuatjin xu cavinenguise Jesus.

Hane cha xi cuacun vé ne, cuitjin xu cafayangui
cha:

—Tséhé César. —Chja xu cha.

25 Sehe ngajan xi Jesus ne, cuitjin xu cachja me
cojo cha:

—Sa xi cuatjin ne, tuhun ré César xi tséhé me,
hane tuhun ré Nina xi tséhé me. —Cuatjin xXu
cachja me.

26 Hane camaji cavaxé xu ré cha Jesus ngu cjua
Xi cuaaintjin xi cuihndé xuta. Hane xi quijircun
xu ré cha tséhé cjua xi cafayangui Jesus ne, tu
caviyujujyuu xu ni cha.

Cjuachjinenguise tséhé xi cuya nima cjuahfiu
27Hya xi cama ne, cafehe xu ngujo cha saduceo
hiscan tacun Jesus. Cha xi cuicun vine, vicuya cha
cjuachacun xi chja xi xuta xi cahme ne, cuyaain
nga me cjuahfiu. Ngajan xi cha xi cuacun cafehe
jan ne, cachja xu cha cojo Jesus cuitjin:

28 _Maestro, Moisés ne, catsihindu me xcun xu-
jun ré Nina xi s xi ngu xihin cueya, hane tsajin ré
chjuun ré hisca ngu quihndi ne, hntsé nima véhé
ne, meje ré xi cjuaha ré chjuun cahan véhé, cojo
sa xi sacu ré na quihndi xi cuma sacuaha quihndi
ré nima véhé. 29 Quihndé ne, cuejfia xi ngu ndihya
ne, siu yatu cha cojo hntsé cha. Hane cha tjun ne,
cafaha cha chjuun. Peru cahme cha, hane chjuun
ré cha véhé ne, casacuiin ré na hisca ngu quihndi
cojo cha. 30 Hya xi camd ne, hntsé nima véhég,
cha xi majo ne, cafaha cha na cahan véhé cama
chjuun ré cha na, peru hacuaha cahme cha hane
casacuiin ré na quihndi. 31 Hacuanitjin ni cafaha
cha xi majyan jan na hisca xi café yé;jé xi yatu cha

cafaha cha na. Peru yéjé cha xi cuacun vé ne, café
cha cahme cha chuva ngu chuva ngu cha. Hane
na véheé ne, casacuiin ré na hisca ngu quihndi cojo
cha xi cuacun vé. 32 Hiscan xi cajnetaha ne, na
véhé ne, hacuaha cahme na. 33 Quihndé ne, hya xi
cuya yéjé nima cjuahfiu ne, ¢jaré cha xi cuacun vé
Xi chjuun ré cha na xi cjuaquixi ta, tséhé xi yéjé ni
Xi yatu cha ne, cama chjuun ré cha na? —Cuatjin
xu cachja cha saduceo cojo Jesus.

34 Sehe ngajan xi Jesus ne, cuitjin xu cachja me
cojo cha:

—Xuta xi siu me ngasunhndé quihndé ne, tsin-
guixan me hacuaha vixan me. 35 Peru xuta xi
vechu chuva ré xi cuya me cjuahiiu xi ha cuatju
cueya me hacuaha sacu ré me cjuahfiu xatsé ne,
cuixaain me hacuaha tsinguixaain me hya ta,
36 tséhé xi ha quihndé cueyaain nga me, tséhé
Xi tangun cuma me cojo angel. Hacuaha cuma
me quihndi ré Nina, tséhé xi cuya me cjuahfiu.
37Hacuaha hya xi chutayan cjua xi cachja Moisés
ngajan hiscan xi cati yanahya xcuen ne, hya sacu
machaya naja tséhé xi nima ne, cuya cjuahifiu ta,
tséhé xi cachja Moisés xi Nina naja ne, Nina ré
Abraham, Nina ré Isaac, cojo Nina ré Jacob ma
me. 38 Peru Nina ne, hacuiin nina ré nima ta nina
ré xuta xi quicun me ta, tséhé xi xi cuma ré Nina
ne, yéjé ni xuta ne, quicun me, handasa cahme
yahnga me. —Cuatjin xu cachja Jesus.

39 Ngajan xi ngujo cha vicuya cjuachacun ne,
cuitjin xu cachja cha:

—Maestro, ndatjin cjua xi candjun.

40 Cuatjin xu cachja cha ta, tséhé xi tsacjun xu
cha cjuinenguise sa cha me.

¢ Yo tjé ré ma me xi catsingatju Nina?
41 Sehe ngajan xi Jesus ne, cachja nga xu me
cuitjin:
—c¢Hacutjin ma xi cuatjin chja xuta xi me xi
tsingatju Nina ne, tjé ré David md me? 42 Ta
suva David ne, cachja me cuitjin xcun xujun tséhé

Salmo: : : . e
Nina ne, cachja me cojo Nai naha cuitjin:

“Tinechin nguehe ladu quixi naha,

43 hisca hya xi yéjé ni xi sahmi ri condra ne,
cuiyuju ngahan ngahma gubiernu riji.”

Cuatjin cachja David cjua xi cachja Nina.

44 Quihndé ne, sa xi suvad David chja me xi Nai

ré me ma me xi tsingatju Nina ne, ¢hacutjin ma ne

xihacuaha tjé ré me ni? —Cuatjin xu cachja Jesus.

Cachjajyé Jesucristu cojo xuta ladu ré me tséhé
chavicuya cjuachacun

45]inguyéjé ré xi tivisifiuju y€jé xuta jan ne, Jesus
ne, cachja xu me cuitjin cojo xuta ladu ré me:

46 —Xicaninguisuhunjfiuu cojo cha xi vicuya
cjuachacun, xi jemu ndama ré cha xi cuatjin vaja
cha tsjian nduju, hora xi fi tsujyihiya cha, jemu
chuya ré cha xi cuatjin fi chja xuta nina cojo cha
ngajan ngajiii ndetsin, hacuahajemu chuyaré cha
Xi cuatjin saté ré cha cahndé xi matitjun tséhé
cahntsua yungun, o hiscan ngu ndava suhi. 47 Cha
Xicuacun vé ne, hacuaha jemu cjin tujun vaxé cha
yachjin cahan. Hisca xi chjayuma cha ne, hacuaha
jemu nduju hora, peru hacuiin ngufiaja cacun cha
chja cha. Veéhé xi cha xi cuacun vé ne, hitsé sa

jyé castigu cuatju cha xi cuma ré jingusa xuta.
—~Cuatjin xu cachja Jesus.

21

Tujun xi cavincha chjuun cahan cahntsua al-

cancia

1 Ngu nixtin jan ne, jinguyéjé ré xi tivutsejen
Xu Jesus xi tivincha xuta nchina tujun cahntsua
alcancia tséhé cjuandaja ré me cojo Nina ne;
2 hacuaha cavéé xu me xi canduva ngu chjuun
cahan xi jemu yuma, hane hacuaha cavincha na
jotujunlanga cahntsua alcanciajan. 3Sehe ngajan
Xi cachja xu Jesus cojo xuta ladu ré me cuitjin:

—Cuichja cojo nuju cjuaquixi ta na cahan vé xi
jemu yuma na ne, hitsé sa vengui chji ré tujun xi
cavinchana xi cumaré tujun xi jemu cjin cavincha
yéjé xuta nchina xi cuacun vé ta, 4 tséhé xi me xi
cuacun vé ne, tséhé cjuanchina xi tjin ré me ne,
ngajan cavaxe me tujun xi cavincha me. Peru na
vehé ne, handasa jemu tjin ré na cjuachaja ne,
hitsé lihndi tujun xi tjin ré na ne, cavincha na yéjé
cahntsua alcancia. —Cuatjin xu cachja Jesus.

Cachja Jesucristu xi cuetsun yungun

5Ngu ndiya, hya xi ngujo xuta jan cachja xu me
Xi yungun xi matitjun ne, jemu ndacun ndyojo
cama cojo, hacuaha jercu camaxcuen cojo tu mé
ni xcusun cjuatjo Xi casua xuta ne, cachja xu Jesus
cuitjin:

6 —Sacuaha xcusun xi chutsujun vi ne, cuechu
nixtin xi hisca ngu ndyojo ndacun xi cuicun vi ne,
tsajin hinchasuncoo xicjin ta cjué yéjé cuixujne.
—~Cuatjin xu cachja Jesus.

Hacutjin sacu cumachayanaja xi hameje cuijne-
taha nixtin vihi

7Ngajan xi xuta jan ne, cavinenguise xu me cojo
Jesus cuitjin:

—Maestro, hane ¢janihya cuetjucaa xcusun véhé
ni? ¢Hacutjin cuma sacu niji cjuaquixi xi xcusun
véheé ne, ha tivechu nixtin xi cuetjucaa ni? —Cu-
atjin Xxu cavinenguise me.

8 Ngajan xi Jesus ne, cuitjin xu cachja me:

—Nechun cuidadu, cojo sa xi hacuiin cuma
ndacha ngayun ta, tséhé xi jemu cjin Xuta cuetju-
caa me xi cuichja me xi hacui me xi catsingatju
Nina me, hacuaha cuichja me xi ha camatifia nix-
tin. Peru xicatsanguntjenguun me. 9 Hacuaha hya
Xi cuma chaya nuju cjua xi jemu yehe si tijima
ngu nacion ne, o sa xi tjin cjuatacun xi jemu yehe
si nduva ne, xicarcuun ta, hatuxa tjin xi titjun
xcusun véhé cuma. Peru hacuiin ngutjen hya
cuijnetaha nixtin vihi.

10 Hacuaha quijinduju sa xu cachja me cuitjin:

—Scaan xuta tséhé ngu nacién cojo jingu sa
nacion, hacuaha scaan xuta tséhé ngu nandya cojo
ngu nga nandya. 11 Hacuaha jemu cjin cahndé xi
cjuani nangui, jemu cjin cahndé xi cuatju chihin
vitaha, jemu cjin cahndé xi cuma jindya, hacuaha
jemu yehe chircun cuma tsejen ngajan ngahnga xi
sua cumachaya nuju mé xi cuma.

12°Peru chaja sa xi cuma yéjé xcusun véheé ne,
Xutane, tsyjyihiyatjenguinuju me cojo cjuahngat-
acun. Cjuaha nuju me cjuecojo nuju me xcun xu-
taxa ré yungun, hisca cuincha nuju me ndavaya.
Cjuecojo nuju me xcun xutaxa ré ndihyavasen,
hisca xcun gobernador, ngatsé ré xi ladu naha

ma ngayun. 13Xi cuatjin cuatjun cuma ne, véhé
sua nuju cahndé xi ninguixun yéjé cjua hacutjin
cavicuya nuju. 14 Tejfiungutactiin Xi hacuiin titjun
jemu cjin ningatuhuntacun hacutjin chjayunngun
tséhé xutaxa ré ta, 15 tséhé xi ngahan sua nuju
Cjuatacun xi cuindjun ngu cjua xi condra nuju ne,
cumaji tsitjungui me hacuaha cumaji cuichja me
Xi quixiin. 16 Hacuaha hisca xutacha nuju, o sa xi
xXingun, 0 sa Xi Xuta nuju, o0 sa Xi amigu nuju ne,
cuinchajyé nuju me. Hacuaha tjin yahnga ngayun
ne, hisca tsiquehen nuju me. 17 Yéjé ni xuta ne,
choho scuéé nuju me, tséhé xi ladu naha ngayun.
18 Peru xicamacjiintacun ta tsajin camahani mé xi
nichujun. 19 Caticaa nuju ta, tséhé xi cuatjin xi
cuetjuntjun.

20 "Peru hya xi chun xi jemu cjin xuta ndu-
vacjin cuetsihin xinchandee me nandya Jerusalén
Xxi sahmi me ngu si jyé cojo nuju ne, vehé
sua machaya nuju xi camatifia nixtin xi nandya
Jerusalén ne, cjué tsinguetsun xuta nduvacjin vé.
21 Nixtin hya ne, ngayujun ni xi nechun yéjé
nandya tséhé distritu Judea ne, tiyun tangun his-
can ndetjun. Hacuaha ngayujun ni xi nechun
nguehe nandya Jerusalén ne, tetjunxun. Hacuaha
ngayujun ni xi nechun ranchun ré Jerusalén ne,
xXicatsanguun nandya Xi naxuntjun yojo nuju.
22 Cuatjin meje ré xi nihfiu ta, tséhé xi nixtin hya
ne, sahmi Nina castigu nandya vihi, cojo sa xi
Xi cuatjin ne, cuetjucaa yéjé hacutjin camahindu
xcun xujun ré Nina. 23 Jemu chojyihi tséhé yéjé
yachjin xi hinchahma quihndi ré me cojo yé&jé me
Xi tjin ré quihndi vaqui nixtin hya ta, tséhé xi cu-

atju ngu cjuandya jyé nacion vihi, hacuaha cuatju
xuta nguehe ngu castigu. 24 Hacuaha jemu cjin
xuta nguehe cueya me cojo quicha, hacuaha jemu
cjin xuta nguehe tsihfiu xuta tséhé jingu sa nacion
me sehe tsingatju me me yéjé ni nacion. Hane
Xi cuatju véhé ne, suva xutaxin cjue nduva me
sunesun me xcun nangui tséhé nandya Jerusalén,
hisca xi cjué nixtin Xi Xuta Xi cuacun vé cuitexa me
nandya Jerusalén vi.

Xcusun xi cuma hya xi cuinduva nga Jesucristu

25’Nixtin hya ne, hacuaha cuma tsejen cjuarcun
Xicuma xcun tsuhi cojo sa cojo nifit. Hane nguehe
ngasunhndé ne, jercu cjin tsingataha cacun xuta
tséhé yéjé ni nacion, fia cuya sca me tséhé xi
jercu cjuane ndachacun, hacuaha jercu tsiquijin
ré tsindyuré. 26 Yéjé xuta ne, fiacuma ndaya cacun
me Xi tsacjun me, xi tsingataha cacun me tséhé
chircun xi cuma nguehe ngasunhndé ta, tséhé
xi hisca ngahfiu xi yaja ngahnga ne, cjuiniyaya.
27Sehe hya scuéé xuta ngahan, xi Quihndi ré Xuta
Jain ngahan, xi cuinduva ngajfi ré yufi cojo jemu
jyé ngahfiu, hisca seti hisca vaté jyihi ngahan xi
cuinduva. 28 Hya xi Xxcusun xi cuacun vé cuetsihin
cuma ne, tisechun chutsujun ngahnga ta camatifia
nixtin xi cuetjuntjun.

29 Xi quijinduju sa cjuavisiajmi ré Jesus ne,
cachja xu me ngu ejemplu vihi:

—Quihndé ne, ningatuhuntacun tséhé yaxujun
0 sa yahnga sa ya xi vixu xca ré. 30Xi tu chun
Xi cuetjusehen ya xi cuacun vé ne, ha hyun ta

ha camatifia chan tsi. 3! Hacuaha chuva véhé ni
ne, hya xi chun xi cuetsihin cuma yéjé xcusun xi

cachja cojo nuju vé ne, véhé sua cumachaya nuju

Xi ha camatifia nixtin xi nduva Nina sahmi me
gubiernu.

32’Cuichja cojo nuju cjuaquixi ta ngayujun ni xi
nechun nixtin vihi ne, hacuiin ngayujun caveyun
chaja sa xi cuatju y&jé xcusun xi cachja cojo nuju
jan. 33 Ngahnga cojo nguehe ngasunhndé ne,
hatuxa cjué. Peru hisca ngu cjua naha ne, tsajin
Xi cuetjincaain.

34 °Nechun cuidadu tséhé xcusun xi nihfiu.
Xicatuun cahndé xi cjuatacun nuju ne, tsé re

cojo cjuatacun tséhé cjuachihi, cojo cjuacjintacun
ts€éhé xcusun xi mameje nuju xcun ngasunhndé
nuju, sa tu tsajin tjin chjine ngayun hya xi cuechu
nixtin véheé, 35 sacuatjin tsajin tjin chjine ngu chu
hya xi finenguisun ré chu chen. Véhé xi nechun
cuidadu ta, tséhé xi hatuxa cuechu nixtin véhe,
hya xi sahmi Nina gubiernu yéjé ni xuta jingujyé
ni ngasunhndé. 36 Nechun cuidadu. Yasen ni
chjahyun ré Nina xi cuechu chuva ré xi cuetjun-
tjun tséhé yéjé ni cjuacjintacun xi ha tu hora
sa xi cuinduva. Hacuaha chjahyun ré Nina xi
cuma cuetjunndujun hora xi cuisechun xcun xi
cjuahdachuva nuju cojo cjuatacun nuju, ngahan xi
Quihndi ré Xuta Jain ngahan. —Cuatjin xu cachja
Jesus.

37 Nguinixtin ne, ndatsen yungun xi matitjun
XU Véjiia Jesus vicuya me xuta. Hane nguixun ne,
vetju xu me fi véjiia me ndetjun xi hmi ré Ndetjun
Olivu. 38 Hane yéjé ni xuta ne, tajfiu tajiiu xu ni fi
me yungun jan Xi cuisifiuju me cjua xivicuya Jesus.

22

Camachihin cjua hacutjin xi chjaharé Jesucristu

1 Hya xi camda xu ne, camatifia suhi tséhé pan
xi hacuiin cojo san ré pan ma4, suhi xi hmi ré
Pascua. 2 Hane nahmi xi matitjun cojo cha vicuya
cjuachacun ne, jemu tivangui xu me chuva ré
hacutjin xi tsiquehen me Jesus. Peru tdhahma xu

tisahmi me xcusun véhe ta, tséhé xi tsacjun xu me
xXuta.
3 Hya xi camd xu ne, Satands ne, cavisehen xu

cahntsua xahasen ré Judas, cha xi hacuaha hmiré
Iscariote, ngu changajfii ré me xitejo ximaladuré
Jesus. 4Ngajan xi Judas jan ne, quiji cavisiajmicjin
xu cha cojo ngujo nahmi xi matitjun cojo ngujo
cha mayu yungun hacutjin cuma xi cjuaha xuta
Xi cuacun vé Jesus. 5 Hane nahmi xi matitjun cojo
mayu jan ne, jemu ndaja cama xu ré me, hisca
caviyuju cacun me xi sua me cha tujun. 6 Hane
Judas ne, cojo cjuatacun véhé ne, camangu cacun
cha, sehe ngajan xi cavangui xu cha ngu hora xi
tsajin cjin xuta, xi sahmi cha entregadu Jesus cojo
xXuta xXi cuacun jan.

Hacutjin cajiné Jesucristu tséhé suhiré Pascua

7Cavechu xu nixtin tséhé suhi ré pan xi hacuiin
cojo san ré pan ma, nixtin hya xi meje ré xi cueya
chu tsdnga. & Sehe ngajan xi Jesus ne, catsingatju
xu me Pedru cojo Juan ngu tixa, hane cuitjin xu
cachja me:

—Téangun tuhunchjinu xi xinéénguixuun tséhé
suhi. —Cuatjin xu cachja me.

9 Sehe ngajan xi me xi cuacun jan ne, cavinen-
guise Xu me Jesus cuitjin:

—_¢Hane jani meje nuju xi cuihinchjini ni? —Cu-
atjin xu cavinenguise me.
10 Hane Jesus ne, cuitjin xu cachja me:

—~Chutsujun nj, xi cjuhun tjehen nandya jan ne,
ngajan cuechuntuhun ngu cha xi yaniji ngu nisa
nanda, hane tanguntjengun cha hisca xi cjuhun
ndihya hiscan cjui cha, 11 sehe tinujun cojo nai
ré ndihya jan cuitjin: “Cuitjin cjua Xi catsingatju
maestru tsujun: ¢Jaré cuartu xi tuhun, sehe ngajan
siné nifiu tséhé suhi cojo xuta ladu naha?” Cuatjin
tindjun cojo ré me. 12 Hane me véhé ne, tsingacun
nujume ngu cuartu jyé xi tacun ngahnga hiscan xi
ha tjin chjine ndihya. Hane ngajan tuhunchjinu xi
xinéé. —Cuatjin xu cachja Jesus.

13 Hane xi quiji me xi jo jan ne, cavetjucaa jain
yéjé cjua xi cachja Jesus cojo ré me. Hane ngajan
cavéhéndajaxu me xi siné€ nguixun Jesus cojo ré me
tséhé suhi.

14 Hane xi cavechu hora ne, cafaha xu Jesus
cahndé ré me xcun maxe cojo xingu xingu apostol.
15 Hane sehe cachja xu me cojo apdstol jan cuitjin:

—Jemu meje siné cojo nuju comida tséhé suhi
vihi chaja sa xi cjuehe cjuaveya naha ta, 16 tséhé
Xi nguehe cuichja cojo nuju ta ha quihndé tsajin
nixtin xi clya siné nga comida tséhé suhi vihi. Siné
nga, peru hisca hya xi cuinduva Nina sahmi me
gubiernu ta, tséhé xi cjuatacun xi vicuya naja suhi
vihi ne, hya cuetjucaa jain. —Cuatjin xu cachja
Jesus.

17 Hane xi cafahatsja xu me ngu vasu ne, sehe
casua me nacuechji ré Nina, sehe cachja xu me
cuitjin:

—Juhun vihi ne, sehe siuhun tsé tsé cojo xingun
ta, 18 hacuaha cuichja nga cojo nuju ta quihndé
CO0jo nixtin Xi cjuiniji sa ne, ha quihndé cuyaan
cuéhé xan ré uva. Cuéhé, peru hisca hya xi
cuinduva Nina sahmi me gubiernu. —Cuatjin xu
cachja Jesus.

19 Hane xi cafaha me ngu nifiutsju hacuaha ca-
sua me nacuechji ré Nina ne, sehe cavotohocja xu
me nifiutsju jan. Hane Xi casua ré me apostol jan
ne, sehe cachja xu me cuitjin:

—Vihi ne, yojo naha vi, xi tisud xi cueya ngatsé
nuju. Cuitjin nihfiu Xxcusun vihi yasen ni, cojo sa xi
ninguitsjun na. —Cuatjin xu cachja Jesus.

20 Hane xi cajnetaha cajiné nguixun me ne,
hacuanitjin xu ni casahmi me cojo vasu. Hora xi
casua ré me apoOstol ne, cuitjin xu cachja me:

—Xan vihi ne, vihi jni naha xi cuetju ngatsé
nuju. Cuatjin xi cuma chihin compromisu xatsé
xi tisahmi Nina cojo xuta.

21’Peru chutsujun ni, cha xi sahmind entregadu
ne, nguehe tacun cha ngajfii naja. 22 Hane ngahan
Xi Quihndi ré Xuta Jain ngahan ne, hatuxa tjin na
Xi cueya sacuatjin cavichaya Nina tsahan. Peru
jemu chojyihi tséhé cha xi sahmi na entregadu.
—~Cuatjin xu cachja Jesus.

23 Ngajan xi y&jé xu apostol jan ne, cavetsihin
cavinenguise xicjin me jaré me xi sahmi xcusun
VEehe.

Yo xi hitsé sa matitjun

24Hya xi camd xu ne, cavetsihin sacuaha xi meje
scaanya me ngajiii ré me yo xi chja xuta xi hitsé sa

matitjun. 25 Ngajan xi Jesus ne, cuitjin xu cachja
me:

—Yéjé ni xuta xi matitjun nguehe ngasunhndé
ne, jercu sahmiyehe me yojo ré me sacuaha xi me
véhé ma me nai ré xuta. Hacuaha jercu meje ré
me Xi yéjé xuta ne, cuichja me xi jemu ndaja me xi
matitjun vé. 26 Peru ngayun ne, miji ré xi cuatjin
nihfiuta Xi meje ré ne, ngu xi matitjun tséhé ngajii
nuju ne, catitsinguijne yojo ré sacuaha ngu xi
chuva nu ré. Hane ngu xi vitexa tséhé ngajiii nuju
ne, hacuaha catitsinguijne yojo ré sacuaha ngu
hndixahan. 27 ; Yo xi hitsé sa matitjun ni? ¢Ha ngu
Xi tijiné ne, o hd tsajin ne, hd ngu hndixahan xi
cjui cani comida? Xi tijiné ne, hatuxa véhé xi hitsé
sa matitjun. Peru ngahan ne, tejiia ngajiii nuju
sacuaha ngu hndixahan nuju.

28 ’Ngayun ne, ngayun Xi cacaa nuju cojo yéjé
cjuafiihi Xi cavatjuun cama. 29 Véhé xi sacuaha ca-
suaxa na Nahmi naha xi ngahan sahme gubiernu
ne, cuatjin sudxa nuju xi nihfiu gubiernu, 39 cojo
sa xi ngayun ne, hacuaha xinu siuhun cojo na
ngajan hiscan sahme gubiernu. Hacuaha suaxa
nuju xi nichuvun cjuatacun ré yéjé tejo tjé naja,
ngayaan xi tjé ré xutachanga naja Israel ngayaan.
—~Cuatjin xu cachja Jesus.

Casua Jesucristu camachayaré Pedru xi cuichja
me xi hviin me yo Jesucristu

31Hacuaha cachja sa xu Jesus cuitjin cojo Pedru
xi hacuaha hmiré me Simon:

—~Chutsujun ni Simodn. Satands ne, casacu ré
cahndé xi tsichuva cjuatacun nuju ngayujun ni.
32 Peru ngayun Simon ne, caféhya ré Nina ngatsé

nuju, cojo sa xi hacuiin cumandaya tacun sacu-
atjin Xi mangutacun cojo na. Hane hya xi ngayun
cuyun nga ndiya naha ne, tuhun ngahfiu xingun.
—~Cuatjin xu cachja Jesus.

33 Ngajan xi Pedru ne, cachja xu me cojo Jesus
cuitjin:

—Tatd. Ngahan ne, tsingatehen cjué ndavaya
cojo nuju hisca tsingatehen cueya cojo nuju. —Cu-
atjin xu cachja Pedru.

34 Ngajan xi Jesus ne, cuitjin xu cafayangui me
tséhé Pedru:

—Nguehe cuichja cojo nuju, Pedru. Chaja sa xi
squihnda ngu xahnda ne, hajyan ndiya cantjun xi
hyudun yo ngahan. —Cuatjin xu cachja Jesus.

Camatifia hora xi chjahd ré Jesucristu

35 Hacuaha cachja me cojo xuta ladu ré me
cuitjin:

—Hya xi catsingatju nuju xi cachja cojo nuju
Xi chuun tujun, chuun changa hacuaha chuun
chuxinxté ne, ¢;ha quixi xi tsajin mé camachaja
nuju? —Cuatjin xu cachja Jesus.

Hane xuta ladu ré me jan ne, cuitjin xu cachja
me:

—Juun, tsajin mé. —Cuatjin xu cachja me.

36 Hane Jesus ne, cachja nga xu me cuitjin:

—Peru quihndé ne, jaré ngayun xi tjin nuju
tujun, tjin nuju changa ne, chuhun, tangun cojo.
Hane yo xi tsajin ré ngu quichanduju ne, catitefia
tsjanga ré ne, sehe catatsé ngu quichanduju.
37 Cuatjin meje ré ta, tséhé xi nguehe cuichja cojo
nuju ta hacutjin xi camahindu tsahan xcun xujun
ré Nina ne, hatuxa tjin ré xi cuetjucaa, cjua xi chja
cuitjin: “Cuichja xuta tséhé me xi ngu xuta tsehen

me.” Cuatjin camahindu. Hatuxa cuetjucaa sacu-
atjin camahindu. —Cuatjin xu cachja Jesus.

38 Sehe ngajan xi xuta ladu ré Jesus jan ne,
cuitjin xu cachja me:

—Chutsujun ni, tatd. Nguehe ne, ha siu jo
quichanduju. —Cuatjin xu cachja me.

Sehe ngajan xi Jesus ne, cuitjin xu cafayangui

e:

—~Cojo véhé ne, ha cuma. —Cuatjin xu cachja
me.

Casahmi Jesucristu oracion ré me ngajan Nde-
tjun Olivu

39Hya xi camd ne, Xi cavetju xu me tséhé nandya
Jerusalén ne, sacuatjin xi ha xcusun ré me ne, quiji
xume Ndetjun Olivu. Hacuaha cojo yéjé xuta ladu
ré me quiji xu me cojo ré me. 40 Hane xi cafehe me
jan ne, cachja xu me cojo xuta jan cuitjin:

—Chjahyun ré Nina xi hacuiin chjahachuva nuju
cojo cjuatacun nuju. —Cuatjin xu cachja me.

41 Hane xi quijixin me hitsé tséhé xuta ladu ré
me jan ne, sehe ngajan cavixcuhnchi xu me xi
sahmi me oracién ré me, 42 cuitjin xu cachja me:

—Ngayun Nahmi naha, s& mé ni xi meje nuju
ne, chjuhunxun cjuafiihi xi cuatju cuma vi. Peru
catama sacuatjin xi meje nuju ngayun, hacuiin
sacuatjin xi meje na ngahan. —Cuatjin xu cachja
me.

43 Hya xi camd ne, cavéé xu me ngu dngel xi can-
duva tséhé ngahnga, casua ré me ngahfiu. 44 Hane
Xijemu jima ndaya cacun xu me ne, hitsé sa jercu
cafehyaré me Nina. Hacuaha ndasueya xi cavetju
ré me ne, sacuaha jni xu cun xi cavixu nangui.

45 Hane xi cavisatjenhnga xu Jesus xi cajnetaha
casahmi me oracion ré me ne, Xi cavuya quiji me
hiscan siu xuta ladu ré me jan ne, casacutsja xu
me xi siufé, ngatsé ré cjuachoho ré. 46 Sehe ngajan
XiJesus ne, cuitjin xu cachja me cojo xuta jan:

—¢Mé ma cuatjin tsjufiufun ni? Tisatjunhngun
ne, nihfiu oracion nuju, satu chjahachuva nuju cojo
cjuatacun nuju. —Cuatjin xu cachja Jesus.

Cafaha xuta Jesucristu

47TJinguyéjé ré xi tichja cuaha xu Jesus ne, ha tu
fiahfiu jercu cjin xuta cafehe me. Hane cha xi hmi
ré Judas, ngu cha ngajii ré me xi tejo xi ma ladu
ré Jesus jan ne, titjun xu cha xcun xuta cjin jan
Xu cha xi cuitatsuha cha Jesus xi sua cha me nina.
48 Ngajan xi Jesus ne, cuitjin xu cachja me cojo cha:

—Judas, ¢ha cuatjin cuitatsuhun na xi nihifiu
na entregadu, ngahan xi Quihndi ré Xuta Jain
ngahan? —Cuatjin xu cachja me.

49 Hane xi cajne rcu xuta Xi siu cojo Jesus xcusun
Xicuma jan ne, sehe cachja xu me cuitjin:

—Tatd. ¢Ha cuijin ré me quicha? —Cuatjin xu
cachja me.

50 Hya xi camd xu ne, ngutjen cavaja ngu me
jan cha hndixahan ré nahmi xi matitjun tséhé yé;é
ni nahmi, hane cavatésun xu me tyjavaiuju quixi
cha. 51 Hane ngajan xi Jesus ne, cuitjin xu cachja
me:

—Cama ni. —Cuatjin xu cachja me.

Hane xi cavetahatsja xu me hiscan cati ré cha
ne, camandaja xu cha casahmi Jesus. 52 Hane
nahmi xi matitjun cojo cha mayu yungun <xi

matitjun cojo xutachanga, xi cafehe me xi cjuaha
me Jesus ne, cachja xu Jesus cojo ré me cuitjin:
—¢Ha nduvun chjuhun né sacuaha ngu xuta xi
chéjé me, xi cuatjin nduvun cojo ya cojo quicha
vé ni? 53 Xi cavitejfiaya cojo nuju nchunchujun
ni ndatsen yungun jan ne, cavetuhunntsuun na.
Peru quihndé cavechu hora xi casua Nina cahndé
Xi nihfiu cojo nad tu mé ni xi meje nuju, cavechu
hora xi Satanas cuitexa. —Cuatjin xu cachja Jesus.

Cachja Pedru xi hviin me yo Jesucristu

>4 Hya xi camd xu ne, xi cafaha xuta jan Jesus
ne, quijicojo me me ndava nahmiximatitjun tséhé
yéjé ni nahmi. Pedru ne, hacuaha tjengui xu me
cjui me tu cjin tu ¢jin ni hacutjin cjui xuta jan cojo
Jesus. 55 Hane xi cafehe xu me jan ne, casahmi
me ngu ndava ndihi ngajan ndatsen ndihya, sehe
ngajan quiji me caviyuju tangun me. Hacuaha
cojo xu Pedru quiji me cavéjiia tangun me cojo
xXuta jan. 56 Hane xi cavéé xu na hndixahan ré
nahmi jan Pedru, tacun me xcun ndihi jan ne,
Xi cavutsejenndaja na me ne, sehe cachja xu na
cuitjin:

—NMe Xi cuijjyihi vi ne, cojo me tacun me cojo me
Xi cuajyihi vé hya. —Cuatjin xu cachja na.

57 Hane Pedru ne, cavitijaya me cachja xu me
cuitjin:

—Hveen yo vé. —Cuatjin xu cachja me.

>8Xicavatjunganguhoralihndine, xi cavéé nga
ngu cha Pedru ne, cachja xu cha cuitjin:

—Ngayun ne, hacuaha ladu ré me xi cuacun vé
ma ngayun. —Cuatjin xu cachja cha.

Ngajan xi Pedru ne, cuitjin xu cachja me:



San Lucas 22:59 clv San Lucas 22:66

—iJéya, hacuiin! —Cuatjin xu cachja me.

59Xi cavatju sacuaha ngu hora nga xu ne, cachja
nga ngu cha xi tacun jan cuitjin:

—Ha cjuaquixindaja ta cha xi cuijyihi vine, cojo
cha tacun cha cojo cha xi cuajyihi vé, tséhé xi
hacuaha cha Galilea cha. —Cuatjin xu cachja cha.

60 Ngajan xi Pedru ne, cuitjin xu cafayangui me:

—Hveen mé xi nujun vé, —Cuatjin xu cachja me.

Hane ha tu tichja cuaha xu Pedru ne, ha tu
flahfiu cajindaya ngu xahnda jan. 61 Ngajan xi
Nai naja ne, cavuya vutsejen xu me Pedru. Hane
Pedru ne, catsinguitsjen xu me cjua xi cachja Nai
naja cojo ré me, xi cachja me cuitjin: “Chaja sa
Xi squihnda ngu xahnda ne, hacuaha cama jyan
ndiya nujun xXi hytun yo ngahan.” Cjua véhé xi
catsinguitsjen xu Pedru. 62 Hane xi cavetju xu me
candatsen ne, cajihnda susu me.

Catsixcuehyu xuta Jesucristu

63 Hane cha xi siutaha sahmi cuidadu ré Jesus
jan ne, titsixcuehyu xu cha me hacuaha tivaja cha
me. 64 Hane xi cavetsa xu cha tuxcun me ne, sehe
cavaja sa cha me, sehe cachja xu cha cuitjin:

—iTinoje! ¢Yo Xi tivaja ri? —Cuatjin xu cachja
cha.

65 Hacuaha jemu cjin sa xu cjua cachja cha xi
choho chja cha tséhé me.

Casahmicuenda xuta xi matitjun jyé ré Jesu-
cristu _ ] o
66 Hane xi camd nchujun jan ne, camatangun

xu xuta changa tséhé nandya jan cojo nahmi xi
matitjun cojo cha xi vicuya cjuachacun. Sehe
quiji chani xu ré Jesus xcun xuta xi cuacun jan xi

chjahacuenda ré jyé ré me. 67 Hane xi cafehe Jesus
jan ne, sehe cavinenguise xu xuta jan cuitjin:

—Sa xi ngaye xi catsingatju Nina ngaye ne,
tinoje cojo niji. —Cuatjin Xu cavinenguise xuta
jan.

Sehe ngajan xi Jesus ne, cuitjin xu cafayangui
me:

—Saxi cuichja cojo nuju ne, hatuxa cumacjaain
nuju xi cuichja. 68 Hacuaha sd xi cjuinenguésé
nuju ngu cjua ne, hatuxa chjayunnguun tsahan.
69 Peru cuetsihin cojo quihndé ni ne, ngahan xi
Quihndi ré Xuta Jain ngahan ne, cuitejfia ladu
quixi tséhé Nina, me xi jemu hfiu ngahfiuré. —Cu-
atjin xu cafayangui Jesus.

70 Ngajan xi yéjé ni xuta jan ne, cavinenguise xu
me Jesus cuitjin:

—¢Ha ngaye xi Quihndi ré Nina ngaye ni? —Cu-
atjin xu cavinenguise me.

Hane Jesus jan ne, cuitjin xu cafayangui me:

—Sacuatjin nujun vé ne, cuatjin jain. —Cuatjin
xu cafayangui Jesus.

71 Ngajan xi xuta Xi cuacun jan ne, cuitjin xu
cachja me cojo xicjin me:

—¢Mé sa nihfia xuta xi tsinguixi me jyé ré cha?
Ha canuhyaan suvaan xi hntsua cha cavetju xi
cachja cha. —Cuatjin xu cachja xuta.

23

Cavisehen Jesucristu xcun Pilatu
1Hya xi cama ne, cavisatjenhnga yéjé xu xuta xi
matitjun jan ne, sehe quijicojo me Jesus xcun Pi-
latu. 2Hane cavetsihin xu cavinchajyé me cuitjin:

—~Casacuntsin cha xi cuijyihi vi tivisecjan cha
cjuatacunré xuta. Hacuaha mijiré cha xi cuechjin
tujunsa niji cojo César, me xi matitjun. Hacuaha
chja sa cha ta hacui cha xi catsingatju Nina cha,
hacuaha matitjun xu cha. —Cuatjin xu cachja me
Xi cavinchajyé me Jesus.

3 Sehe ngajan xi Pilatu ne, cavinenguise xu me
Jesus cuitjin:

—¢Ha ngaye xu matitjun ngaye tséhé xuta tjé ré
Israel? —Cuatjin xu cavinenguise Pilatu.

Hane Jesus ne, cuitjin xu cafayangui me:

—~Cuatjin sacuatjin nujun vé. —Cuatjin xu
cafayangui me.

4 Ngajan xi Pilatu ne, cuitjin xu cachja me cojo
nahmi xi matitjun cojo yé&jé xutacjin jan:

—Sacuiin nd hisca ngu jyé ré cha xi cuijyihi vi.
—~Cuatjin xu cachja Pilatu.

5> Peru quijinduju sa xu cachja xuta xi matitjun
jan cuitjin:

—TJemu tivisecjan cha cjuatacun ré xuta ngatsé
ré cjua xitivicuya cha jingujyé ni distritu Judea vi.
Cavetsihin cha hisca ngajan distritu Galilea, hisca
nguehe cafehe cha. —Cuatjin xu cachja me.

Cavisehen Jesucristu xcun Herodes

6 Hane xi cahndé Pilatu cjua véhé ne, sehe cavi-
nenguise Xxu me xuta jan cuitjin:

—¢Ha cha Galilea cha xi cuijyihi vi ni? —Cuatjin
Xu cavinenguise me.

7Hane xi casacu xu ré Pilatu cjuaquixi xi hiscan
Xi vitexa Herodes canduva Jesus ne, sehe catsin-
gatju xu Pilatu me xcun Herodes, tséhé xi Herodes

ne, hacuaha quitahd xu me ngajan Jerusalén nix-
tin hya. 8 Hane hya xi cavéé Herodes Jesus ne,
jemu ndaja camda xu ré me, tséhé xi ha titjun
sa ne, jemu meje scuéé me Jesus, tséhé xi ha
machaya ré me cjua tséhé Jesus, hacuaha meje
scuéé xu me xi sahmi Jesus ngu cjuarcun. 9Hane
jercu cjin cjuachjinenguise casahmi xu me Jesus,
peru Jesus ne, tsajin camahani mé xi cafayangui
xu me. 10 Hane nahmi xi matitjun cojo cha xi
vicuya cjuachacun ne, jemu tivincha xu me jyé ré
Jesus. 11 Ngajan xi Herodes cojo sindadu ré me
ne, jemu casahmixta xu me cojo Jesus, hacuaha
catsixcuehyu me me. Hane xi catsicaja Xu me
Jesus ngu tsjian xi jemu ndajyihi camahani ne,
sehe cavuya catsingatju nga xu me Jesus xcun
Pilatu. 12 Hane nixtin hya ne, Herodes cojo Pilatu
ne, jemu cavinga xu ré me xicjin me, handasa
titjiin Xu ne, maji véé xicjin me.
Cama entregadu Jesucristu xi cjue cueya me

13 Hya xi cama ne, xi casahmitangun xu Pilatu
nahmixi matitjun cojo xutaxaré cojo xuta nandya
ne, 14sehe cachja xu me cojo cuitjin:

—Ngayujun ni matsejen ne, canduvuncujun
cha xi cujjyihi vi nguehe matsejen, tséhé xi xi
mda nuju matsejen ne, tivisecjan cha cjuatacun
ré xuta. Peru quihndé matsejen ne, chutsujun
ta, Xcun ni matsejen ne, cafahataha ré cha, peru
casacuiin na hisca xingujyéré chasacuatjinjyé xi
cavinchun. 15Hacuanitjin ni Herodes matsejen ta,
casacuiin ré me jyé ré cha, véhé xi catsicuya nga
me cha. Chutsujun ta tsajin camahani mé casahmi
cha xi vechu chuva ré xi niquen cha. 16 Véhé xi

cuitéxa sehen ni ré cha matsejen ne, sehe tsisme
cha. —Cuatjin xu cachja Pilatu.

17 Hatuxa xcusun xu ré Pilatu xi tsismi me ngu
presu xi xuta vaxijin me nu nu ni nixtin ré suhi.
18 Peru yéjé ni xuta xi matitjun jan ne, ngu tangun
ni cama xu me cajindaya me cachja me cuitjin:

—iNicuhun cha vi ne, Barrabds nismu cha! —Cu-
atjin xu cajindaya me.

19 Cha Barrabds ne, quiji cha ndavaya ngatsé ré
Xi casahmi xu cha ngu si cojo xutaxa ré, hacuaha
catsiquehen xu cha. 20 Peru ngu ndiya nga cachja
xu Pilatu cojo xuta xi matitjun jan, tséhé xi Pilatu
ne, meje tsismi me Jesus. 21 Peru xuta xi matitjun
jan ne, cavuya cajindaya nga me cachja xu me
cuitjin:

—iTetuhun cha, tetuhun cha xcun cru! —Cuatjin
Xu cajindaya me.

22 Hane xi ma jyan ndiya ne, cavinenguise xu
Pilatu xuta xi matitjun jan cuitjin:

—Peru ¢/mé xi jemu choho casahmi cha ni?
Tsajin camahani mé jyé ré cha casacu na xi vechu
chuva ré xi niquen cha. Véheé xi cuitéxa sehen ni
ré cha matsejen ne, sehe tsisme cha. —Cuatjin xu
cachja Pilatu.

23 Peru yéjé ni xuta xi matitjun jan ne, quijin-
duju sa xu cajindaya me cafehya me xi setaha
Jesus xcun cru. Veéhé xi cajne cacun xu Pilatu,
24 hacuaha cavejfia cacun xu me xi sahmi me
hacutjin xi fehya xuta jan. 25 Hya xi camd ne,
catsismixu me cha xi cafehya xuta xi matitjun jan,
ngu cha xi quiji ndavaya tséhé xi casahmi xu si
cojo xutaxa ré hacuaha catsiquehen xu cha. Peru

Jesus ne, casua xu Pilatu me Xi cjue cueya me,
sacuatjin meje ré xuta xi matitjun jan.

Casetaha Jesucristu xcun cru

26 Hane xi cjuicojo sindadu Jesus ne, ngajan
ndiya jan cavechutaha xu cha ngu me xi hmi ré
Simon tséhé nandya Cirene, Xi nduva xu me quiji
me nguijila. Hane cafaha xu sindadu jan me,
catsicaniji xu cha me cru xi cjue me cojo hacutjin
cjui Jesus.

27 Hane jercu cjin camaha xu ni xuta quiji me
cojo Jesus hacuaha jercu cjin xu yachjin xi hisca
chja hisca jihnda na xi jemu choho ma ré na
ngatsé ré Jesus quiji xu na cojo me. 28 Hane xi
cavuya Jesus cavutsejen me na ne, sehe cachja xu
me cuitjin:

—Ngayun na quihndi nandya Jerusalén, xi-
cachjihnduun ngatsé naha. Chjihndun ngatsé
nuju suvun cojo ngatsé ré quihndi nuju ta,
29 cuechu nixtin xi cuichja xuta cuitjin: “Jemu
ndaja tséhé yachjin xi hatuxa majisacuré na quih-
ndi; jemundaja tséhé yachjin xi hisca ngu quihndi
casacuiinré na; hacuahajemundaja tséhé yachjin
Xi casacuiin quihndi catsicha na.” Cuatjin cuichja
xuta. 30 Nixtin hya ne, hacuaha cuichja xuta cojo
ndetjun cuitjin: “Tjinengunsun niji.” Hane naxi
ne, cuitjin cuichja me cojo: “Tatsun niji.” Cuatjin
cuichja me ta, 31 sa xi cuitjin choho tisahmi xuta
vi cojo nd quihndé, ngahan xi tangun ngahan
sacuaha ngu ya xcuen ne, hatuxa hitsé sa choho
sahmi me cojo nuju nchujun ni nguini, ngayun xi
tangun ngayun sacuaha ngu ya quixi. —Cuatjin
xu cachja Jesus.

32 Hacuaha cojo sa xu jo cha tsehen quijicojo
sindadu jan cha, xi tsiquehen tangun cha cha cojo
Jesus. 33 Hane xi cafehe cha cojo Jesus hiscan
xi hmi ré Ninda Rcuun ne, ngajan cavetaha xu
cha Jesus xcun cru hacuaha caviyujutaha sa cha
catsijo cha tsehen jan xcun cru ré cha. Ngu cru
Xi quitaha ngu cha ne, casecun xu taha xcun tséhé
Jesus, hane ngu nga ne, tdha quixi. 34 Ngajan xi
Jesus ne, cachja xu me cuitjin:

—Ngayun Nahmi naha. Ninchatuhun ré xuta vi
ta, hviin me mé xi tisahmi me. —Cuatjin xu cachja
Jesus.

Hane xi cuatécja sindadu tsjian ré Jesus jan ne,
cavaxé xu cha ngu suerte. 35 Hane xutacjin jan
ne, caxinchacun xu me cavutsejen me xcusun Xi
tijima jan. Hacuaha xutaxa ré jan ne, cavejnucéé
me Jesus, cuitjin xu cachja me:

—Cavaxétje cha jingu sa xuta. Quihndé ne,
cataxétje suva cha yojo ré cha, sa xi hacui jain
cha xi cavaxijin Nina hacuaha catsingatju me.
—Cuatjin xu cachja xutaxa ré.

36 Hacuaha sindadu jan ne, catsixcuehyu xu cha
Jesus. Quijitifia cha hiscan tyjangui me xcun cru,
hane meje sua xu cha xan yufa cuihi me, 37 sehe
cachja xu cha cuitjin cojo ré me:

—Sa xi ngaye jain matitjun ngaye tséhé xuta tjé
ré Israel ne, naxetje sove yojo riji. —Cuatjin xu
cachja cha.

38 Hacuaha camahindu xu ngujo cjua rcu cru ré
Jesus xi chja cuitjin: “Matitjun cha vihi tséhé xuta
tjé ré Israel.” Cuatjin xu camahindu. Jyan hne

camahindu cjua xi cuacun vé: hne griego cojolatin
cojo hebreo.

39 Hane ngu cha tsehen xi cojo casetaha xcun
crujan ne, cuitjin xu choho cachja cha tséhé Jesus:

—¢Hacuiin ngaye xi catsingatju ri Nina ni? jNax-
etje sove yojo riji ne, hacuaha naxetje niji! —Cu-
atjin xu cachja cha.

40 Hane xi cavatécja xu cha xingu jan cjuaré cha
xi choho chja tséhé Jesus ne, cuitjin xu cachja cha:

—¢Ha rcuiin Nina, quihndé xi tivatjun castigu
sacuatjin tivatju me véhé tijima? 4! Ngayaan
ne, €Cojo cjuaquixi xi tivatjun tijima ta, ngatsé ré
xcusun xi canihfia ne, véhé xi vechu chuva ré xi
cuitjin tivatjun castigu. Peru me vihi ne, tsajin mé
xi jemu choho casahmi me. —Cuatjin xu cachja
cha.

42 Sehe cachja xu cha cojo Jesus cuitjin:

—TJesus, ninguitsjun na hya xi cuinduvun nihfiu
gubiernu. —Cuatjin xu cachja cha.

43 Hane Jesus ne, cuitjin xu cafayangui me:

—~Cuichja cojo nuju cjuaquixi ta ha cojo qui-
hndé ni ne, cuinechun cojo na ngajan cahndé
ndajyihi hiscan xi hmi ré Paraiso. —Cuatjin xu
cafayangui Jesus.

Xcusun xi cama hya xi cahme Jesucristu

44 Hane hora véhé ne, camajfiu xu jingujyé ni.
Cavetsihin xi camanchisen ne, quiji cani ré hisca
fanejyan, 45 tséhé xi tsuhine, ha quihndé casuaain
xu ndava ré. Hacuaha ngajan cahntsua yungun
Xi matitjun, tsjian xi vitechja ré tingotjo ré Ndava
Nina ne, catiyavasen xu. 46 Hya xi cama ne, jercu
hfiu camaha xu ni cachja Jesus cuitjin:



San Lucas 23:47 clxiii San Lucas 23:54

—Ngayun Nahmi naha. Ntsun cuejiid hasen
naha. —Cuatjin xu cachja me.

Hane xi cavatju cachja me cuatjin ne, cahme xu
me.

47 Hane ngu capitan xi secun tifia Xxu jan ne, xi
cavéé cha xcusun xi camad jan ne, casahmi jyé
casahmi hnga cha Nina, cachja xu cha cuitjin:

—~Quixi jain xi cha xi cuijyihi vi ne, tsajin jyé ré
cha. —Cuatjin xu cachja cha.

48 Hane yéjé ni xutacjin xi camatangun me xi
scutsejen Xu me Xcusun jan ne, Xi cavatju caveeé
me yéjé Xxcusun Xi cama jan ne, cavuya me cafe xu
me, fia yaha xu me rcu me ngatsé ré cjuachoho ré
me. 49 Peru yéjé ni xuta xi cavinga xu ré Jesus cojo
yéjé yachjin xi cavetju me tséhé distritu Galilea
cojo Jesus ne, tséhé cjin ni hinchacun cuaha xu me
tivutsejen me xcusun Xi tivatju Jesus.

Caseya nima Jesucristu cahntsua tsjun

50 Hane tacun ngu xu me xi hmi ré José, ngu
xuta nandya Arimatea, ngu nandya ré xuta tjé
ré Israel. Me véhé ngu xihin ndaja me hacuaha
tsajin xu mé jyé ré me tjin. 51 Hacuaha cachuyiin
Xu ré me sacuatjin caviyuju xutaxa ré xi yahnga
jan cjuatacun ré me cojo xcusun Xi casahmi me.
Hacuaha José jan ne, jemu meje xu ré me xi cuin-
duva Nina sahmi me gubiernu. 52 Ngajan xi me
véhé ne, quiji xu me xcun Pilatu, hane cafehya xu
me nima Jesus. >3 Hane xi casacu cahndé ne, quiji
catsitujne me, sehe cavaxté xu me ngu tsjian. Hya
Xicamane, quiji caveya xu me cahntsua ngu tsjun
Xi catjuhngui ré taha naxi, hacuaha hisca ngu xu
nima cjéé seyaniji. 54 Nixtin hya ne, vispra xu. Ha

hisca meje cuechu xu hora xi cuisehen nixtin xi
chjahdajenda ré.

55 Hane yachjin xi cojo xu me cavetjutangun
me cojo Jesus ngajan Galilea ne, tjengui xu me
quiji me cojo nima. Hane cavéé me tsjun hacuaha
cavéé xu me hacutjin caseya nima. 56 Hane xi
cavuya me ne, cavéhéchjine Xu me rqui cojo aceite
Xindaja jne tséhé nima.

Hane xi cama nchujun jan, xi cavechu xu nixtin
Xi chjahajenda ré ne, caviyujujyuu xu me, sacu-
atjin vitexa ley ré Moisés.

24

Cavuya Jesucristu cjuahfiu

1 Peru tu casahasen ni tséhé nixtin ngu ts€hé
totje ne, yachjin jan ne, cavuya quiji nga xu me
xcun tsjun jan hacuaha cavaha xu me rqui xi ha
cavéhéchjine me jan. 2 Hane xi cafehe me jan
ne, cavéé xu me xi ndyojo xi cavechja ré tingotjo
ré tsjun jan ne, ha canivahaxin ré. 3 Hane xi
cavisehen me cahntsua tsjun jan ne, cavéé xu me
xi tsajin nima Nai naja Jesus. 4 Hane jinguyéjé ré
Xi sacuinyiin ré me mé sahmi me ne, ha tu fiahfiu
camatsejen xu jo angel jan, xi jercu tu seti camaha
Xu ni tsjian ré. > Hane xi jemu catsacjun me cama
ne, catsiquindi xu me xcun me. Sehe ngajan xi
angel jan ne, cuitjin xu cachja cojo ré me:

—¢Mé ma ngajiii ré nima vinchunsun me xi
quicun? 6 Me véheé ne, tsajin me nguehe ta cavuya
me cjuahfiu. Ninguitsjun hacutjin cachja me cojo
nuju hyaxitacun cuaha me ngajan Galilea, 7hya xi
cachjame xime xi Quihndiré Xuta Jain ne, hatuxa

tjin xi cuma me entregadu tsja xuta tsehen, sehe
cueya me xcun cru, hane xi cuma jyan nixtin ne,
cuya nga me cjuahfiu. —Cuatjin Xu cachja angel
jan.

8 Sehe ngajan xi yachjin jan ne, catsinguitsjen
Xu me cjua ré Jesus. 9 Hane xi cavuya me xi
quiji me Xcun tsjun jan ne, quiji casua Xu me
camachaya ré xuta ladu ré Jesus xi tengu jan
Cojo yéjé sa me xi yahnga tséhé yéjé ni hacutjin
cavatju me camd. 10 Quihndé ne, yachjin xi casua
camachaya ré apostol jan ne, hacui xu na Mariana
Magdala cojo na Juana cojo na Maria naa ré Jacobo
cojo sa yachjin xi yahnga. 11 Peru apostol jan ne, xi
ma xu ré me ne, suva cjuangarca xi chja yachjin
jan, véhé xi camacjaain xu ré me.

12 Peru Pedru ne, vangasanii xu me quiji me
hiscan tacun tsjun jan. Hane xi cafehe me jan ne,
catsiquindi xu me yojo ré me, sehe cavutsejenya
xu me cahntsua tsjun jan ne, hane cavéé xu me
suva tsjian jan siu. Sehe cavuya cafe xu me. Jercu
quijircun xu ré me tséhé xcusun xi cama jan.

Ndiya Emaus

13 Hya xi cama ne, ha nixtin hya xu ni ne, jo cha
ladu ré Jesus jan ne, cavetju xu cha quiji cha ngu
nandya xi hmi ré Emaus, xi tacun sacuaha chuva
ré tengu kilometro tséhé Jerusalén. 14 Hane ndiya
cjui cha jan ne, cavisiajmi xu cha ngajii ré cha
tséhé yéjé xcusun xi camd. 15 Hane jinguyéjé ré
xi tivisiajmi cha jan ne, cavechutdha xu Jesus cha,
hane quijitangun xu me cojo cha. 16 Peru handasa
vutsejen cha me ne, casuaain xu Nina cahndé xi

scuéé cha xi hacui me. 17 Sehe ngajan xi Jesus ne,
cavinenguise xu me cha cuitjin:

—¢Mé€ cjua xi tivisiajmu Xi tdha tivangun? —Cu-
atjin xu cavinenguise me.

Hane cha xi cuacun jan ne, caxinchacunhfiu xu
cha, hacuaha jemu va tjin cacun cha. 18 Hane ngu
cha xi cuacun jan xi hmi ré Cleofas ne, cachja xu
cha cojo Jesus cuitjin:

—¢Hangu tu tu ngayun xi nechuntuhun nguehe
Jerusalén xi cuatjin hyuun mé xi sehe cavatju
cama ni? —Cuatjin xu cachja cha cojo Jesus.

19 Sehe ngajan xi Jesus ne, cuitjin xu cachja me
cojo cha:

—¢Mé xcusun jan? —Cuatjin xu cachja me.

Hane cha xicuacun janne, cuitjin Xxu cachja cha:

—Xcusun xi cavatju ngu me xi hmi ré Jesus
cama, ngu me xi canduva tséhé nandya Nasaret.
Me véhé ne, Xi cama ré Nina cojo xi cama ré yéjé ni
Xutane, ngu profeta me, xijemu tjin ré me ngahfiu
Xi casahmi me yéjé ni xcusun xi casahmi me,
hacuaha xi cavicuya me yéjé ni cjua xi cavicuya
me. 20 Hacuaha nahmi xi matitjun cojo xutaxa ré
yungun naja ne, casahmi me entregadu me véhé
cojo xutaxa ré Roma xi cueya me. Hane cuaha
jain tjin cavetaha me xcun cru. 21 Ngayin ne, ha
cavetihin tacuin xi me véhé xi cuaxétje naja me
ngayejen ni ngayaan xuta tjé ré Israel. Cojo yéjé
sa ne, quihndé ne, ha camad jyan nixtin cavatju
xXcusun xi cuacun vé. 22 Hacuaha ngujo yachjin
tséhe ladu niji ne, catsisca na cjuatacun niji, tséhe
xi xati sa nguitajiiu ne, quiji xu na xcun tsjun,
23 hane xi casacuiin ré na nima ne, cafehe cachja

na cojo nijixi cavéé na sacuaha angel ngajan, hane
cachja cojo ré na xi me véhé ne, tacun me cjuahfiu.
24 Hya xi camd ne, ngujo cha xi siu cojo niji ne,
quiji cha xXcun tsjun jan, cavéé cha xi quixi jain
cjuaxicachjana, perume véhé ne, cahviin chame.
—Cuatjin xu cachja cha cojo Jesus.

25 Sehe ngajan xi Jesus ne, cuitjin xu cachja me
cojo cha:

—Ngayun yuma hasen, ngayun xi jemu tafi
sehe macjain nuju yéjé cjua xi cachja profeta.
26 sHacuiin hatuxa casahmi ngujyé xi me xi catsin-
gatju Nina ne, cuatjin cavatju me cjuafiihi, sehe
camajyé camahnga me cojo hasen ndajyihiré me?
—~Cuatjin xu cachja Jesus.

27Hane sehe ngajan xi Jesus ne, casuacuenda xu
me cha mé vijne yéjé ni cjua xi camahindu tséhé
me xXcun yéjé ni xujun ré Nina, cavetsihin me cojo
cjua xi catsihindu Moisés, hane cajnetaha me cojo
hisca cjua xi catsihindu yéjé sa profeta.

28 Hya xi cama ne, Xi camatifia xu cha cojo Jesus
nandya hiscan cjui cha jan ne, Jesus ne, casahmi
xu me sacuaha xi cjuenduju sa me. 29 Peru cha xi
cuacun jan ne, jercu cjin xu cachja cha cojo ré me
cuitjin:

—Tinechun cojo niji ta quihndé ne, ha quiji
hora hacuaha hisca meje cjué nixtin. —Cuatjin xu
cachja cha.

Ngajan xi Jesus ne, quiji Xxu me cojo cha, hane
cavisehen me ndava cha xi cuejfia me cojo cha.

30Hane xi ha cafaha me cahndé ré me xcun maxé
Xi siné me nifiu cojo cha ne, sehe cafaha xu me

ngu nifiu, hane casua me nacuechji ré Nina, sehe
cavatélanga me, casua xu me cha. 31 Hane hora

véhé xu casua Nina cahndé xi cama cavéé cha xi
hacui Jesus. Hya xi cama ne, ha tu fiahfiu caféya xu

me. 32Hane sehe cachja xu cha ngajiii ré cha cojo
Xicjin cha cuitjin:

—iJercu ndaja camahani cama ré xahasen naja,
hora xi tichja me cojo naja ngajan ndiya jan mé
vijne cjua xi hincha xcun xujun ré Nina! —Cuatjin
xu cachja cha cojo xicjin cha.

33 Hane hora véhé ni ne, cavisatjenhnga xu cha
tséhé maxé jan, sehe cavuya quiji cha Jerusalén.
Hane xi cafehe cha jan ne, casacutsja xu cha me
Xi tengu jan, tjintangun me cojo me xi yahnga sa.
34Hane sehe cachja xu me cojo cha cuitjin:

—~Quixi jain xi cavuya Nai naja cjuahifiy,
hacuaha cha Simoén ne, cavéé cha me. —Cuatjin
xu cachja me.

35Ngajan xi cha xi cuacun jan ne, casuacuenda
xu cha hacutjin cavatju cha cama ngajan ndiya,
hacuaha hacutjin cama cavéé cha xi hacui Jesus
hya xi cavatélanga me nifiu.

Cafehe Jesucristu hiscan tjin tangun xuta laduré
me

36Hane tu tichja cuaha xu cha xi cuacun jan cojo
me VEéhé cjua jan ne, ha tu fiahfiu cavéé xu yéjé
me Jesus, secun me ngajfii ré me. Hane Jesus ne,
cachja xu me nina cojo ré me cuitjin:

—Nina sua nuju me cjuandaja cjuajeya. —Cu-
atjin xu cachja me.

37 Hane yéjé xuta ladu ré Jesus jan ne, jemu
catsacjun camaha xu ni me cama tséhé xi xi ma ré
me ne, tivutsejen me ngu hasen. 38 Ngajan xi Jesus
ne, cachja xu me cuitjin:

—¢Mé ma cuatjin jemu fircun nuju? Hacuaha
¢mé ma cuatjin mangu majo tacun? 39 Chutsujun
ntsa cojo ntsacu ta ngahan vi. Nduvun tetuhun
ntsun na, hacuaha chutsujun na ta ngu hasen ne,
tsajin yojo ré hacuaha tsajin ninda ré sacuatjin
chutsujun nd ngahan cojo yojo cojo ninda naha.
—Cuatjin xu cachja Jesus.

40 Hane xi cavatju cachja me cjua véhé ne, sehe
catsingacun xu me tsja me cojo ntsacume. 41 Hane
xuta ladu ré Jesus jan ne, hisca maji xu macjain ré
me ngatsé ré xi jercu tundaja ma camahaniré me
hacuaha hisca fircun ré me. Ngajan xi Jesus ne,
cavinenguise Xu me xuta jan cuitjin:

—¢Ha tjin nuju hitsé xi xinéé nguehe? —Cuatjin
Xu cavinenguise me.

42 Hane ngu me jan ne, casua xu me ngu rqui ti
camatsju. 43 Hane xi cafaha me ne, cajiné xu me
xcun yéjé ni xuta. 44 Sehe cachja xu me cuitjin:

—Yéjé xcusun xi cavatju cama ne, tséhé véhé
cjua xi cachja cojo nuju hya xi tejfia cuaha ngajfii
nuju. Cachja cojo nuju ta hatuxa meje ré xi cuetju-
caayéjé hacutjin camahindu tsahan xcun xujun xi
catsihindu Moisés cojo xcun xujun xi catsihindu
profeta, cojo xcun xujun tséhé Salmo. —Cuatjin
xu cachja Jesus.

45 Sehe ngajan xi Jesus ne, cavuxaha xu me
quatacun ré xuta jan, CO]O sa Xi cuijnercu me cjua
xi camahindu xcun xujun ré Nina. 46 Hacuaha
cachja xu me cuitjin:

—Cuitjin camahindu xi me xi catsingatju Nina
ne, hatuxa cuatju me cjuafiihi, hane xi cjué jyan
nixtin xi cueya me ne, cuya nga me cjuahfiu,



San Lucas 24:47 clxx San Lucas 24:53

47hacuaha sacu cumachaya ré yéjé ni xuta tséhé
ngasunhndé xi sa xi mangucacun me c0jo me
véhé hacuaha tsindeya me cjuatacun ré me ne,
tsinchataha Nina me tséhé jyé ré me. Jerusalén vi
ne, nguehe cuetsihin cuitsojo cjua véhé. 4 Ngayun
cuinujun cojo xuta cjua vihi ta ngayun xi cahyun
hacutjin camd. 49 Chutsujun ni, ngahan tsingatju
nuju Hasen xi ha cachja Nahmi naha xi sua nuju
me. Peru hatinechun ninguehe nandya vihi hisca
Xi chjuhunntsun Hasen véhé, xi cuinduva hisca
ngahnga. —Cuatjin xu cachja Jesus.

Quiji Jesucristu ngahnga

50 Hya xi cama ne, cavaxéxin xu Jesus xuta ladu
ré me tséhé nandya Jerusalén, quijicojo me me
hisca nandya Betania. Hane xi cafehe me jan
ne, catsiquijin xu Jesus tsja me hane catsincha-
cun me xuta jan. 51 Hane ngajfii ré xi titsincha-
cun me xuta jan ne, cavetjuxin xu me quiji me
ngahnga. 52 Hane xuta ladu ré Jesus jan ne, xi
cavatju cafaharcun me Jesus ne, sehe cavuya nga
xume Jerusalén cojojemu jyé cjuasua. >3 Hacuaha
nchunchujun ni quiji xu me yungun xi matitjun,
vaxéndaja me Nina.

